Mongolun Niuca Tobcaan

I

§1. Cinkis-qagan-no hujaur Deere Tenkeri-eGe jayaatu toreksen Borte-Cino ajuu. kerkai ino Qoai-Maral ajiai.
Tenkis ketulju ireba. Onan-muren-no teriune Burqan-qaldun-na nuntuglaju, toreksen Bata-Ciqan ajuu.

§ 2. Bata-Cigan-no koun Tama¢a. Tamaca-in koun Qoriar-Merkan. Qori¢ar-Merkan-no koun Aujan-Boroul.
Aujan-Boroulun koun Sali-Qacau. Sali-Qacau-in koun Yeke-Nidun. Yeke-Nidun-no koun Sin-So¢i. Sin-So¢i-in koun
Qarcu.

§ 3. Qarcu-in koun Borjigidai-Merkan, Mongoljin-goa kerkaitu ajuu. Borjigidai-Merkan-no koun, Torogoljin-Bayan,
Boroqéin-goa kerkaitu, Boroldai-Suyalbi jalautu, Dair Boro qoyar kiiluut aqtas tu bulee. Torogoljin-no koun Duwa-Soqor,
Dobun-Merkan qoyar bulee.

§ 4. Duwa-Soqor manlai dunda gagca nidutu, urban neurit gajar-a qaraqu bulee.

§ 5. Nikan udur Duwa-Soqor Dobun-Merkar deu-lue-been Burqan-qaldun deere garba. Duwa-Soqor Burqan-qaldun
deerece qaraju, Tupkelik-goroqan huruu nikan bolek irkan nouju oroju aisuqui qaraju ujeju,

§ 6. ukulerun: “Tede nouju aisuqun irken-no dotora, nikan qarautai terge-no oljike-de, nikan okin sain biyu! kuun-ne
ese okdeksen boesu, Dobun-Merkan deu-deen ¢imada guyuya!” keeju, Dobun-Merkan deu-yiien ujere ilebe.

§7. Dobun-Merkan tede irken-dur kuruesu, unen-ku goa sain, aldar nere yeke tai, Alan-goa neretai, kuun-ne ber
okdeai-uduui okin ajuu.

§ 8. Tede bolek irken ber, Kol-Bargujin tokum-un Ejen Barqudai-Merkan-no okin, Bargujin-goa neretai okin ni,
Qori-Tumad-un noyan Qorilartai-Merkan-ne okdeksen ajuu. Qori-Tumadun gajara Arig-usun-na Qori-lartai-Merkan-
no Bargujin-goaca toreksen, Alan-goa neretai okin tere.

§ 9. Qorilartai-Merkan Qori-Tumadun gajar-turiyan bulugan keremun koree-tai gajar-iyan qorilalduju
maoulalduju, Qorilar oboqtu bolju, Burqan-qaldun-no koreesun koruuli saitu, gajar sain, keen, Burqan-qaldun-no
Ejet Burqan bosqaqsan Singi-bayan-uriyanqai-tur nouju aisun ajuu. Qori-Tumadun Qorilartai-Merkan-no okin, Arig-
usun-na toreksen, Alan-goa-i tende guyuju, Dobun-Merkan-no abugsan yosun teyimu,

§ 10. Alan-goa Dobun-Merkan-tur ireju, qoyar koun toreulbi. Bukunotai, Belkunotai nereten bulee.

§11. Duwa-Soqor aqa ino dorben koutu bulee.Tedui atala, Duwa-Soqor aqa ino ukai boluba. Duwa-Suqor ukai bolugsano
qoina, dorben kuut ino, Dobun-Merkan abuga-yiian uruqa ulu bolgan doromjilaju, qagacaju keju nouuba. Dorben oboqtan
bolju, Dorben irgen tede bolba.

§ 12. Teuno qoina nikan udur Dobun-Merkan Togo¢aq-undur deere koreelere garba. Hoai dotora Uriyanqadai kuun jao
bugu alaju, gabirgar ino abit ino Siraju bukuy-i jolugaju;

§ 13. Dobun-Merkan ukulerun: "Nokor, Sirolga da!" keeju, "Oksu!” keeju, ausiqitu jildu arasun ino ab¢u, jao bugu-in miqa
kubcini Dobun-Merkan-ne okba.

§ 14. Dobim-Merkan tere jao bugu-i aciju, aisuqa jaura, nikan yadau kuun, koun-been kotolju yabuqu-i jolgaju;

§ 15. Dobun-Merkan: "Yaun kuun ¢i?” keen asaguasu, tere kuun ukulerun: “Bi Maaliq-Bayaudai, yadaju yabulai! Tere
koreesuno miqanaca nada ok, bi ene koun-been ¢imada oksu!” keejuu.

§16. Dobun-Merkan tere uke-tur jao bugu-in orele guya ino ququlju okc¢u, tere koun-ni ino aciraju, ker dotora jaruju aqu
bulee.

§ 17. Tein atara, Dobun-Merkan ukai bolba. Dobun-Merkan-i ukai bolugsano qoina, Alan-goa, ere ukaiui boet, gurban kout
toreulbi. Bugu-Qadagi, Buqatu-Salji, Bodon¢ar-mungqaq nere ten bulee.

§18. Urida Dobun-Merkan-ece toreksen Belkunotai, Bukunotai qoyar kout ino eke-ylien Alan-goa-in e¢ine ukuleldurun:
“Ene eke bidano, aga-deu uye-qaya kuun ukai, ere ukaiui boetele, ede gurban kout toreulbi. ker dotora gaq¢a Maaliq-
Bayaudai kuun biyu. Ede gurban kout teunoai bi je!” keen, eke-yiien eine keleldukui-i eke ano Alan-goa uqaju;

§19. gabur nikan udur, konsilemel qonin ¢inaju, Belkunotai, Bukunotai, Bugu-Qataki, Buqatu-Salji, Bodon¢ar-munqaq, ede
tabun koudiyen jerkelen saulju, nijiel musut ququlutqun, keeju okba. Nijieli yau baiunqun? quguciju (??) oorba. Basa tabun
musut, qantu cuglaju: ququlutqun! keeju okba. Tabuula tabun ¢uqtai musut kuuleldun bariju bituulju, ququlun yadaba.

§ 20. Tende Alan-goa eke ino ukuleba: “Ta, Belkunotai, Bukunotai, qoyar kout mino, nama-i —Ede gurban koud-i toreulbi;
keno yauno kout biyu?—Xkeen sereldun keleldumui. Serekui ber tano job!

§21. "Siinit buri Caoken $ira kuun kerun eruke dotoga-in kekeer oroju, keeli mino wiliju, kekeen ino keeli-tur mino
Sigkeku bulee. garurun, naran sarain kiriyer, Sira noqai metu §i¢abaljaju garqu bulee. Deleme yekin ukulet ta? Teou-ber
ugaasu, temdek ino Tenkiri-in kout biyu je. Qara teriutu kuun-tur qanitgan yekin ukulet ta? Qamug-un gat boluasu, qaracus
tende uqat je!” keeba.

§22. Basa Alan-goa kout-teen siiyuer uke ukulerun: “Ta, tabun kout mino, gaqc¢a keeli-ece toreba. Ta, tugarun
musut metu gaqca gaqca boluasu, tere nijiel sumut (musut) metu, kene-ber gilbara ququldaqun ta. Tere ¢uqtai musut mete
gantu, nikan eye ten boluasu, kene-ber gilbara yekin bolqun ta?”” keebi. Atara Alan-goa, eke ano, ukai bolbi.

§ 23. Eke-ylien Alan-goa ukai bolugsan-no qoina aqa-nar deu-ner tabuula adusun idee-ben qubiyaldurun,
Belkunotai, Bukunotai, Buga-Qadagi, Buqatu-Salji dorbeule abul¢aba. Bodon¢ar-a-munqaq, budawu biyu, keen, urug-a ulu
toan, qubi ese okba.

§§ 24. Bodoncar, urug-a ese toaqdaju: "Ende atara yaun? keeju, ol daaritu, godoli seultu orog-Singula-i unoju:



Ukuesu ino ukusukai. Aasu ino asuqai! Keeju, Onan muren huruu yor¢iju talbiba. Yorciju, Baljun-aral kurcu, tende ebesun
embule ker kiju, tende aba sauba.

§ 25. Teyin aqui-duriyen boroqc¢in qar¢igai qarqiru bariju iden bukui-i ujeju, gol daaritu godoli seultu oroq-
Sinqula-in qilgasun-bar huragalaju bariju asaraba.

§26. Idekui ideen ukai arun, ¢ina-in kun-dur qorgagsan koreesun mariyaju qarbuju alaju idelduet, ¢ina-in ideksen-
ni tepkulduju ideed, oerun qoolai-daan, qarcigai-baan ber tejiyeldun tere hon garba.

§ 27. Qabur boluba. Naqod irekui ¢aqg-tur, qar¢igai-baan teileulju oorba. Naqod galaout —

Qojiulas tutun qoansiut,
Hunjiules tutun qunSiut
Hiinistele talbiba.

§28. Tuiren keru-daca, Tunkelik-goroqan huruu, bélek irken nouuju ireba, Bodoncar tede irken-tur qarcigai-baan
ooruat ot¢u, udur esuk ¢ileju, siini ebesun embule ker-duriyen ireju qonaqu bulee.

§ 29. Tede irken Bodoncar-un qarcigai quyuasu, ese okba. Tede irken Bodoncar-i “Kenoai ba yaunoai be?”” keen
asaqqu ukai, Bodoncar ber tede irgen-i “Yaun irken?”” keen asaul¢aqu ukai yabulduba.

§ 30. Bugu-Qadagi, aqa ino, Bodoncar-munqaq deu-yiien, ene Onan-muren huruu odulaa, keen, erin ireju
Tugkelik-gorogan huruu nouju ireksel irken-tur teyimu teyimu kuun, teyimu morin tu bulee, keen suraasu,

§31. tede irken ukulerun: "kuun ber, morin ber ¢ino suraqu-tur adali biyu. Qarc¢igai tu biyu. Udur buri man tur
ireju, esuk ¢ileju, odumu. Siini maga qaa qonoajuu. Horene umere-ece kei boluasu, qar¢igai-bar bariylugsan naqut,
galaoudun odun hiisun ano burgaliq ¢asun metu butaraju keis¢u iremu. Ende oire biyu je! Edoe ireku ¢aq bolba. Qorumut
kulice!” keeba.

§ 32. Qoram atara Tunkeli-goroqan oede nikan kuun aisun biyu. kurcu ireasu, Bodon¢ar mun ajuu. Bugu-Qatagi,
aqa ino, ujeed taniju abuat, udurit¢u Onan-muren oede gataraju yor¢iju talbiba.

§ 33. Bodoncar Bugu-Qadagi aqa-yuan,qoinaca dagaju qataraju yabuju, ukulerun: “Aqa, aqa! Beye teriku tu, deel
jaqa tu sain”, keeba. Aga ino Bugu-Qadagi tere uke ino yauna ber ese bolgaba.

§ 34. Basa mun uke ukuleesu, aga ino yauna ber ulu bolgan, qariu ino ese doonqotba. Bodonéar yabuju basa mun-
ku uke ukuleba. Tere uke-tur aga ino ukulerun: "Tugarac¢a mun mun yaun uke ukulemu ¢i?”” keeba.

§ 35. Tendece Bodoncar ukulerun: “Tugarun Tugkelik-gorogan-a buqun irken yeke ucukan, maoui sain, teriu Sira
ukaiun: sacaun bi. Qilbar irken bi. Bida teden-i qauliya!” keeba.

§36, Tendece aqa ino ukulerun: “Je, teyin boesu, kerturiyen kurcu, aga-nar deu-ner eyetulduju, tede irken-i
qauluya!” keelduju,

§ 37. ker-turiyen kuruet, aqa-nar deu-ner kelelduju morilaju, mun Bodoncar-i alginéi haulgaba.

§ 38. Bodoncar alginci haulju, dunda keeli tai eme-i bariju, “Yaujin kuun ¢i?” keen hasagba. Tere eme ukulerun:
“jar¢iut Adanqan-Uriyanqajin bi!” keeba.

39. Tede irken-i aga-nar deu-ner tabuula daouliju, aduun, ideen-e, haran tutqara aqui sauqui-a kurba.

§ 40. Tere dunda keeli tai eme Bodongar-tur ireju kou torebi. jad irkeno koun bulee, keen, jadaradai nere okba.
jadarano ebuke tere boluba. Tere jadaradai-in koun Tukuudai neretu bulee. Tukuudai-in koun Buri-Bul¢iru bulee. Buri-
Bulciru-in koun Qara-Qadaan bulee. Qara-Qadaano koun jamuga bulee. jadaran oboqtan tede boluba.

§ 41. Tere eme basa Bodoncar-aca nikan koun toreulbi. Bariju abugsan eme bulee, keen, tere koun-i Baaridai
nereitba. Baarino ebuke tere boluba.Baaridai-in koun Ciduqul-boko. Ciduqul-boko emes olotu bulee. Koun ino mene metu
toreba. Menen-Baarin oboqtan tede boluba.

§ 42. Belkunotai Belkunot oboqtan boluba. Bukunotai Bukunot oboqtan boluba. Buqu-Qatagi Qatagin oboqtan
boluba. Buqutu-Saljiut oboqtan boluba. Bodoncar Borjigin oboqtan boluba.

§ 43. Bodoncar-un aburin eme-dece toreksen Barin-Siiratu-Qabici neretu bulee. Tere Qabici-Baaturun eke-in inje
ireksen Bodoncar tataju bulee. Nikan koun toreba. jaouredai neretu bulee. jaouredai urida jukeli-tu orun bulee.

44. Bodoncar ukai bolugsano qoina tere jaouredai-i ker darua Adanga
Uriyanqadai kuun alua, teunoai bi je, keeju, jukeli-dece gargaju, jaoureit
oboqtu bolugaju, jaoured-un ebuke tere boluba.

§ 45. Qabici-Baatur-un koun Menen-Tudun bulee. Menen-Tudun-no koun Qaci-Kiiluk, Qacin, Qaciu, Qacula,
Qaciun, Qalandai, Nac¢in-Baatur, doloan bulee.

46. Qaci-Kiiluk-un koun Qaidu Namolun eke-dece toreksen bulee. Qacin-no koun Noyagidai neretei bulee.
Noyansiq aburitu tuta "Noyaqin oboqtan boluba. Qaciu-in koun Barulatai neretu bulee. Yeke beyetu, ideen-e baruq bulee.
Barulas oboqtan boluba. Qacula-in koun ideen-e baruq tula Yeke-Barula, Ucuban-Barula nereitcu, Barulas oboqtan bolgaju,
Erdentu-Barula, Todoen-Barula teriuten Barulas tede boluba.— Qarandain kout budaan qutqulaqu eki teriu ukeun tula
Budaat oboq tan tede boluba. — Qaciun-no koun Adarqidai neretu bulee. Aqa deu jaura adaruqci tula Adargin oboqtan
bolba.—Nacin-Baatur-un kout Uruudai, Magqutai nereten bulee. Uruut, Manqut oboqtan tede boluba.—Nacin-Baatur-un
aburin eme-de&e toreksen Sijuudai, Dogoladai nereten bulee.

47. Qaidu-in koun Baisinqor-Dogsin, Caraqai-Linqu, Caojin-Ortekai, gurban bulee. Baisinqor-Dogsin-o koun



Tunbinai-Se&en. Caraqai-Linqu-in koun Senkun-Bilge, Anbagai tan Taigiu oboq tan boluba. Caraqai-Linquin beriken eme-
dece toreksen Besutai neretu bulee. Besut obuq tan tede boluba. Caojin-Ortekai-in kout Oronar, Qonqotan, Arulat, Soenit,
Qabturqas, kenikes oboq tan tede boluba.

48. Tunbinai-Secen-no koun Qabul-qagan, Sin-Secule qoyar bulee. Sin-Secule-in koun Bultecu-Baatur bulee.
Qabul-gagan-no kout doloan bulee. Anqga yeke ino Okin-Barqaq, Bartan-Baatur, Qutuqtu-Mugkur, Qutula-qagan, Qulan,
Qadaan, Todoen-ot¢igin, — ede doloan bulee.

49. Okin-Barqag-un koun Qutuqtu-Yiirki bulee. Qutuqtu-Yiirki-in kout Sece-beki, Tai¢u qoyar bulee. Yiirki oboq
tan tede boluba.

§ 50. Bartan-Baaturun kout Manketu-kiyan, Nekun-taiji, Yesukai-Baatur, Daritai-ot¢igin,—ede dorben bulee.
Qutuqtu-Mangur-un koun Buri-boko bulee. Onan-na tun-tur qulinlaqui-tur Belkutai-in muru qanqas-¢ab¢igsan tere bulee.

§51. Qutula-qagan-no kout joci, girmau, Altan,—gurban bulee. Qulan-Baatur-on koun Yeke-Ceren bulee; Badai,
Kisilik, qoyar darqan-dun, noyan tere bulee.—Qadaan, Todoen qoyar uruq ukeun bulee.

52. Qamuq Mongoli Qabul-gagan meden aba. Qabul-qagan-no qoina, Qabul-qagan-no uke-ber, doloan koudiyan
boetele, Seykun-Bilke-in koun. Anbagai-qagan gamuq Moygoli meden aba.

53. Buyur-naur, Kolen-naur qoyar jaura Ur§iun-murenne bukun Airiut Buiruut, Tatar irkene Anbaqai-qagan okin
ok¢u, oesun okinien hiideju otqu bolun, Tatar juin irken Anbagai-qaqan-ni bariju, Qitadun Altan-qagan-na ab¢u otqui-tur,
Anbaqai-qaqan Besutai kuun Balagaci el¢iniyer ukuleju ilerun, Qabul-qagan-no doloan koudun dundadu, Qutula-da
ukulerun: §Harban koudun dotora Qadaan-taiji-da ukule, keen ukuleju ilerun: Qamugun gagan, Ulusun Ejen boluju, oki-ben
oesun hiidekui-ben namaar kesetkun! Tatar irkene bariqdaa bi. Tabun quruudiyen qimul tamutala, harban quruudiyen qimul
tamutala, harban quruudiyen qauttala haci mino aburan soritqun!” keeju ilejuu.

54, Tere ag-tur Yesukai-Baatur Onan-muren-ne §ibaoulan yabuqui-tur, Merkidun Yeke-Ciledu Olgonout irgen-
ece oki abcu euskeju aisuqun-i jolugaju, opkeiju ujeesu, onke jisu busi tai oki qatu ujeju, ker-turiyen garin haoulju, Nekun-
taiji aqa-ytian, Daritai-ot¢iqin deu-ben uduritCu irejuui.

55. kurkui-lue Ciledu ayiiju, qurdun qubi tu ajuu. Qubi-yiian guya ino deletéu, quburi dabalis (nambalis) burutqui-
lua, qoina¢a ino gurbaula udaaralduba. Ciledu qosiun quéilis qariju tergen-duriyen irekui-lue, tende Hoelun-ujin ukulerun:
"Tede gurban harani ugaba-u &i? Cirai &irai-a¢a busut bi. Amin-tur &ino kurkui &irai-tan bi! Amin ele &ino boesu, oljaike
tutun okit, garau tutun gatut bi. Amin ele &ino boesu, oki qatu olui je! Ci busu nerete-i Hoelun taqi nereiduyu je! Ci amin-
iyen qoroq! Hunar mino hunascu yabu!” keen, ¢anca-ban multulju, mori deerece naruitéu abuqui-lua, gurbaula qosiun
quéilduju kuréu aisuqu-lua, Ciledu qurdun qubi-in guya ino deletéu juqus dutaaju, Onan-muren oede dutaaba.

56. gurbaula qoinaca nekeju, doloan quburi dabatala huldeju qariju ireju, Hoelun-ujin-i Yesukai-Baatur delbeke-
dece kotolju, Nekun-taiji, aqa ino uduritéu, Daritai-ot¢igin deu ino qili ku derkeceju aisuqui-tur, Hoelun-ujin ukulerun:
“Aqa minu, Ciledu!

Kei oede kokul-iyen keisumuser,
Keer gajar-a keeli-ben olosumuser

bulii! Edoe ker-ele?"— Qoyar Siburked-iyen nikan-te aru deeren ooréu. Nikan-te eburan deere oorcu, nikan-te uruqgsi-da,
nikan-te qoinaqsi-da— "Ker-ele kiju odumui?” keeet,

Onan-muren-ni tolgistala,
Hoai jubur daouristala,

yeke dau-ber uilaju aisuqui-tur, Daritai-ot¢igin derkeceju yabuju ukulerun:

“Teberiku ¢ino dabaat oloan dababa,

Uilagdaqu ¢ino usut oloan ketulba.

Qailaasu, garaiju ulu ujeku ¢imayi,
Qaibasu, hauluga ino ulu oluqu ¢i!

Sin boli!" keeju itqaba. — Hoelun-ujini Yesukai tedui ker-duriyen ab¢iraba. Hoelun-ujini Yesukai-in ab¢iragsan yosun
teimn.

57. Anbaqai-qagan-no (ni?) Qadaan, Qulula qoyari nereitcu ilekseer, gamuq Mongol Taic¢iut Onan-no Qorqonag-
jubur quriyaju, Qutula-i gagan bolgaba. Mongolun jirgalan debsen. qurimlan jirgaqu bulee. Qutula-i gan Erkuet,
Qorqonaqun saqlagar modun hor¢in “Qabirga-ta—hauluga, ebuduk-te — olkek bolutala” debseba.

§ 58. Qutula gagan boluad, Qadaan-taiji qoyar Tatar irken-tur morilaba. Tatar-un Kotoan-Baraqa, jili-buqa qoyar-
tur harban gurban-ta qatqulduju, Anbaqai-qagan-no osiil kisaln, kisal kisan yadaba.

59. Tende Yesukai-Baatur Tatar-un Temujin-Uke, Qori-Buqua teriuten Tatar daouliju ireasu, tende Hoelun-ujin
keelitai burun, Onan-no Deliun-boldag-a bukui-tur, job tende Cinkis-qagan torejuui. Torekui-tur baraun gar-turiyen $ia-in
tedui nodun qatqun torejuui. Tatar-un Temujin-Uke-i abiragsan-tur toreba, keen, Temujin nere okkui teimu.



60. Yesukai-Baatur-un Hoelun-ujine¢e Temujin, Qasar, Qaciun, Temuke—ede dorben kout toreba. Temulun nere
tai nikan oki torebi. Temujin-ni yesun nasutu bukui-tur, jo¢i-Qasar doloan nasutu bulee. Qaciun-EI¢i tabun nasutu bulee.
Temuke-otcigin gunan nasutu bulee. Temulun oleketai bulee.

61. Yesukai-Baatur, Temujin ni yesun nasutu bukuitur, Hoelun-eke-in torkut, Olqunout irken-tur, nagacu-nar-aca
ino oki guyusu, keen, Temujin-i abuat yor&iba. Otqui-tur, Cekéer Ciqurgu qoyar-un jaura, Ungiradai Dei-Seéen-i jolgaba.

62. Dei-Secen ukulerun: “Yesukai quda ken-tur joriju aisulaa?” keejuu. Yesukai-Baatur ukulerun: “Ene koun-no
mino nagacu-nar Olqunout irkentur oki guyusu, keen, aisulaa!” keejuu. Del-Secen ukulerun; “Ene koun ¢ino nidun-turiyen
galtu, niurturiyen keretu koun bi”.

63. Yesukai-quda, bi ene siini jaoudun jaoudulebe bi. Cagan $inqor naran sara qoyar-i atqun niséu ireju, gar deere
mino tuuba. Ene jaoudun-niyen kuun-e ukulerun: Naran sara-i qaraju ujekden bulee. Edoe ene Sigqor atquju ab¢iraju gar-tur
mino tuuba. Cagan baouba. Yambar ele sai ujeulumu, keeju, Yesukai quda ene jaoudun mino &imayi ele kou-been uduritéu
irekui ujeksen ajuu. jaoudun sain jaoudulebe. Yaun jaoudun aqu? Ta, Qiyat irken-o sulder ireju jaagaqsan ajuu”.

§ 64. “Ba Unqirat irken
Erte udur-ece jee-in jisun okin-o
Onketen; ulus ulu temecet;
Qacar qoa okid-i
Qagan bolugsan-a tano,
Qasaq terken-tur unoulju,
Qara buura kolkeju,
Qataraulju otcu,
Qatun saurin-tur
Qamtu saulumu ba!
Ulus irken ulu temecet ba
Onke sait okid-iyen oskeju,
Oljike tai terken-tur unoulju,
Ole buura kolkeju
Euskeju otcu,
Undur saurin-tur
Oreele etet saulqui ba!
Ertenece Unqirat irken
Qatun qalga tan, okil o¢il ten;
jee-in jisun okin-o
Onke-ber bulee ba!
§ 65. “Noun kout mano

Nuntuq garayu,
Okin kou mano
Onke ujekdeyu!

Yesukai quda, "ker-tur mino oduya! Okin mino uc¢uuken biyu, quda ujetukai!" keeju, Dei-Seéen ker-tur-iyen uduritcu
baoulba.

§ 66. Oki ino ujebesu, niur-tur-iyen gere tai, nidun-tur-iyen galtai. Okin-i ujeju, oin-tur-iyen oroulba. Temoujin-
ece nikan nasun yeke, harban tai ajuu. Borte nere tai. Siini qonaju, managasi oki ino guyiibasu, Dei-Secen ukulerun:
“Oloan-taou guytiulju okbesu, deejilekdeku, coen-taou guyiiulju okbesu doranjilagdaqu. Okin kuun-uo jayaan toreksen
euden-tur otolku ukai. Okin-iyen be oksu, kouniyen be kureket-te talbiju ot!” keeba. je bolul¢aju, Yesukai-Baatar ukulerun:
“Kou-ben kurekete talbisu! Kou mino noqai-yaca co¢imtaou bulee. Quda, kou mino noqai-yaca bu coc¢iun!” keeet, kotual
morin-iyen belke ok¢u, Temujin-i kureket-te talbiju otcu,

§67. Yesukai-Baatur jaura Cek&erun Sira-keere Tatar irken qurinlan bukui-tur jolugaju, undaséu qurin-tur ano
baouba. Tede Tatar tanin ajuu. “Yesukai Qiyan ireai!” keeet, uridano daouliqdagsan kekelen-ben duratcu, oisuladun qujirju,
goro qoliju ok¢iui. jaura maoui otéu, gurban qonoq yabuju, ker-tur iyen kuruet maoui bolju,

§68. Yesukai-Baatur ukulerun: $Dotora mino maoui bi. Derkede ken bi?” keeju, Qongotadai Caraga ebukeno kou
Munlik oira bi, keeju, uriju ireulju ukuleruun: “Caqa mino, Munlik! Kout uéuketu bulee bi. Kou-ben Temujin-i kuriket-te
talbiju irerun, jaura Tatar irken-e oisulaqdaa bi. Dotora mino maoui biyu. Ucuket qocoruqsat deu-ner-iyen, belbisun,
berken-iyen asaruqu-i ¢i mede! Kou mino Temujin-i otorkan otc¢u ab¢u ire, caga mino Mupgliq!” keeet nok¢iba.

§ 69. Yesukai-Baatur-un uke-i busi ulu bolgan, Munlik otcu, Dei-Secen-ne ukulerun: “Yesukai aqa Temujin-i masi morelju
ore-ben ebedumu. Temujin-i abura ireba!” keeju, Dei-Secen ukulerun: “Quda kou-ben morelku boesu, ottugai! Ujeju, otor
iretukai!” keeju, Muglik ecike Temujin-i abu ireba.
70. Tere qabur Anbaqai-qagan-no qatut Orbai Soqatai jirin yekes-e gajaru ineru garugsan-tur, Hoelun-ujin otcu, qojit
kuréu qojidauuldaju, Hoelun-ujin Orbai Soqatai jirin-e ukulerun: “Yesukai-Baatur-i ukubeu? keeju, koudi mino yeke ulu



boluqui-yaca yekes-un kesikece, bileur-ece, sarqud-aca yekin qojidaulumui ta? Ujeet idekui ulu serkuulun noukun bolba
ta!” keeju,
71. tere uke-tur Orbai Soqatai jirin qatut ukulerun:

Uriju ulu oktekui mor tai ¢i,
Uc¢iraasu ideku yosutai ¢i,
kureju ulu okteku ¢i,
kurteesu ideku yosutai ¢i!

Anbaqai-qagan-ni ukuleu ¢i, keeju, Hoelun-ne kurtele ein keekdekui bolbi!”

72. Arga-ece: “Eden-i ekes, koud-i nuntug-tur keju noutqun, ta ber bu ab¢u yabutqun!” keeet managarsi udurece
Taiciud-un Targutai-Qiriltuq, Todoen-kirte tan Tai¢iut Onan-muren huruu kodolba. Hoelun-ujin-ni ekes koud-i keju
noukderun, Qoangqotadai Caraga-ebuken otéu itqaqu-tur, Todoen-kirte ukulerun:

“Ceel usuu niduralua,
Caoken ¢ilaoun ¢aourelua!”

keeet nouujeai. Caraqa-ebuken-i “ker itqaqu ¢i?” keen qoinaéa jida-bar joqudus qatqujuu.

73. Caraqa-ebukan,yaratu bolju, ker-tur-iyen ireju berke kebdekui-tur, Temujin ujere ot¢u, tende Qoanqotan
Caraqa-ebukan ukulerun: “Sain Eéike-in &ino quriyaqtagsan ulus-i mano burino ulus ab&u noukderun, itqaqu bolun ein
kikdebe!” keeju, teun-tur Temujin uilaat qaréu yorciba. Hoelun-ujin keju noukderun, tuglaju beye-ber morilaju, jarimut
irken-i icugaba. Tede
ber iugaqdagsan irken ulu toqtan, Tai¢iud-un qoinaca noujuui.

§ 74. Taiciud aga deu Hoelun-ujin-ni belbisun kout, ucuket, ekes koud-i nuntuq-tur keju noukdeju, —

Hoelun-ujin eme merkan toreju,
Ucuket koud-iyen tejierun,

Ugitala boqtalaju, qojitala buseleju,
Onan-muren oede irada kuiyiju,
Olirsun moilsun tegkuju,

Udur sueni goolai tejiebe.

Suelsu tai toreksen ujin-eke,

Sutan koud-iyen tejierun,

Cikorsun §iro bariju, sudun,
Cicigina uquju tejiebe.

Eke Ujin-no

Qaliyarsun marqirsun-iyar tejiekset kout
Qat, bolura kurbei.

jar¢intai Ujin-eke-in

jaugasu-bar tejiekset kout

jasaq tan secet bolba.

§ 75. Qoa-ujin-no
Qoqgosun mangqirsuar tejiekset
Hauluqat kout
Hoilaut sait bolba.
Eres sait bolun baraju,
Erekun omoqun ele boldaba.
Eke-yiien tejieya keeelduju,
Eke-onan-no erki deere sauju
Elkuur kouki jasalduju
Erendek jendek jigasu
Elkuju keukileju;
jeu-ber keuki ekeulju,
jebke qadara keukileju;
Cilume gub&iur huyaju,
jiramut jigasu Siuju,
jici eke-ylien haci tejiebe.



§ 76. Nikan udur Temujin, Qasar, Bekter, Belkutai dorben qantu sauju kouki tataqui dotora nikan kekeen soqosun
orojuui. Temujin Qasar qoyar-aca Bekter Belkutai qoyar buliju abuba. Temujin Qasar qoyar ker-tur ireju, Ujin-eke-de
ukulerun: “Nikan kekeen soqosun keuki jauqgsan-i Bekter Belkutai aga deu qoyar-a buliju. abdaba ba!” keeesu, Ujin-cke
ukulerun: “Yekuujeai? Aga-nar deu-ner yekin tein kildumui ta?

Seuder-ece busu nokor ukai,
Seul-ece busu ¢icua ukai bi bida!

Taiciut aqga-deu-yeen gasiu ker aburaqun bida? keeju bukui-tur, Erte Alan-eke-in tabun kout metu yekin eye ukeun bi ta?
Butukai!” keebai.

§ 77. Tendece Temujin Qasar qoyar ulu taalan ukulerun: “Ociken nikante biljiur §odolidugsan-i tein-ku buliju
abulaa. Edoe basa tein-ku buliba. Qantu ker alduqun bida?” keeet, euden oorcu qaréu (??) yor¢iba. Bekter hulqun deere
Sirqa aqtatan yesun mori qaraju sau bukui-tur, Temujin ume-rece daldat¢u, Qasar emunece daldat¢u sumu-ban sambaju
kurkui-tur, Bekter ujeet ukulerun: “Tai¢iut, aqa deu-in gasiun daousun yadan haci ken-e aburan ¢idaqun-o? keeju bukui-tur,
nama-i yekin —

Niduno surimusun
Amanu qaqasun—
bolgamui ta?
Seuder-ece busu nokor ukai,
Seul-eCe busu ¢icua ukai-tur,
yekin tein setkiba ta? Qolumta mino bu burelketkun, Belkutai-i bu teb¢itkun!”
goyar emunece umerece otermeleju otba.
§ 78. ker-tur ireju oroqui-lua, Ujin-eke qoyar kouked-uen (!!) ¢irai uqaju ukulerun: “Baragsat!

keeet, jabilan sauju kuli¢aba. Temujin, Qasar

Qalaunaca mino
Qalat garurun,
gar-tur-iyen qara nodun
Qatqun toreliki, ene!
Qarbisu-ban gajaqu
Qasar nogai metu,
Qada-tur dobtulqu
Aur-iyen darun yadaqu
Arslan metu;
Amidu jalgisu keeku
Mapggus metu;
Seuder-tur-iyen dobtulqu Sigqor metu;
Semiyer jalgiqu ¢uraga metu;
Botogan-iyen borbi qajaqu buura metu;
Borogan-tur Sigaqu ¢ino metu;
Koud-iyeu (??) kelin yadaju,
Koud-iyen ideku angir metu;
Kebtesi-en (??) koandeesu omerku joeburi metu;
Bariju ulu saaraqu bars metu;
Balamut dobtulqu baru (q) metu —
Barabal!
Seuderece busu nokor ukai-tur,
Seulece busu ¢i¢ua ukai-tur,
Tai¢iut aga deu-in gasiun daousun yadan bukui-tur, haci kene aburaqun-o?” keeju bukui-tur, “Ker aya, keen, ein kildumui
ta?” keen koudiyen,

Qaucin ukes qadarun,
Otokus ukes orkidun,
masi maouilabai.

79. Tedui atala, Tai¢iud-un Targutai-Qiriltuq Turqaud-iyen uduritéu, “Qorugat qoojijuu. Siluket Siberijuu!” keen
irejuu. Ayiiju, ekes kout aqa-nar deu-ner §igui hoai-tur qorgolaju, Belkutai mudut, quguru tatalju Sibee bariju, Qasar
garbulalduju, Qaciun, Temuke, Temulun gurban-ni jaba jaura duruju bulqaldun bukui-tur, Tai¢iut ugsiju ukulerun: “Aqa-
ban, Temujin-i ile, busud-i tan-o kerek ukai!” keen unsiqdaju, Temujin-i morilaulju buruutqan, hoai-tur dutaaju otqui-i



Taiciut ujeju huldeju, Terkune undur-un $igui hoai-tur Sirquju orobasu, Taiciut oroan yadaju, $igui hoai-tur hor¢in saqiju.
80. Temujin §igui dotora gurban qonoju, garsu keen moriyen kotolju aisuqui-tur, morin-ac¢a, emeel ino multureju
gocorcuu, Qariju ujeesu emeel komuldurkelekseer olanlagsaar multureju qocorcuu. “Olay ¢i boltugai! Komuldurke basa ker
multureku bulee? Tepkri itqan aquyu?” keeju, qariju, basa gurban qonoba. Basa garcu aisuqui-tur, Siqui-in amsar-a qoSiliq-
un
tedui ¢agan kuru amasar-a boklen unajuu. Tenkeri itqan aquyu?” keeju, basa gurban qonaba. Basa yesun qonoq ideen ukai
aju: “Nere ukai ker ukukdekui? garsu!” keeju, tere amasar boklen unagsan qosilig-un tedui ¢agan kuru hor¢in garbasu ulu
bolqu modudi sumuci gitugaiyer-iyen hoqturiat moriyan qaltariuluat, garqui-lua, Taiciut saqin ajuu. Bariju ab¢u otba.

81. Temujin-i Targutai-Qiriltuq abcu otcu, ulus irkenduriyen jasaqlaju, ail-tur nikan qonaulun qonaulun bituulun
yabuqui-tur, jun-o teriun sara-in harban jirwuan-a hulaan terkel udur, Tai¢iut Onan-na erki deere qurinlalduju, naran
Sigkeesu tarqaba. Temujin-i tere qurin-tur kelbure koun kuun abciraju bulee. Qurin-un haran-i tarqaulun, tere kelbure koun-
ece bugau tataju abcu, heki ino nikante deleduet kuiju, Onan-no tun dotora kebteesu, ujekdeke, keeju, usun-o qargi-tur
kederku kebteju, buqauban usun huruu urusqan, niur ile kebtebe.

82. Tere aldagsan kuun yeke dawu-bar: “Bariya kuun aldaba!” Keen, qailaqui-tur, tarqagsat Tai¢iut quriju ireju,
udur metu saraul-a Onan-no tun-ni bederebe. Qargi-tur kebteju bukui-i Sorqan-Sira job daariju ujeju ukuleryn (??): “job ele
eimu argatu-in tula nidun-duriyen galtu, niur-turiyen
keretu, keen, Tai¢iut aqa deudeen tein ele naidagdan ajuu. Ci tein ¢u kebte! Ulu jaaqu bi!” keeet noké&iba. Basa garin
bedereye! Keeldukui-tur, Sorqan-Sira ukulerun: “Mun mun morieren ese ujeksen gajariyen ujeet, qarin bedereye!” Keeba.
je ku!” keelduba. Mun mun moriyer qarin bedereju, basa Sorqan-Sira daariju, ukulerun: “Aga deu ¢ino amaan $idu-ben
bileuden aisu. Tein kebte, qadauji-ku!” keeet nok¢iba.

83. Basa qarin bedereye keeldukui-tur, Sorgan-Sira basa ukulerun: “Taigiut kout, ta kekeen ¢agaan udur kubéin
kuu aldaba. Edoe qaranqui siini (sueni) ker olqun bida? Basa mun mun mor-iyer ese ujeksen gajar-iyen ujeet, qarin bedereet
tarqaju, manaqar udur ¢iulju eriye! Qaa otqu, tere buqautu kuun?” keebe (??). je keelduju, qarin bedereju, Sorqan-Sira (??)
basa daariju ukulerun: “Edui bedereet, qariju, manaqar eriye keelduba. Edoe mani tarqaulun baraju, eke-ben, deu-ner-iyen
erin ot! Nama-i ujeba, keen kuun-e ujekdeesu, ujekdebe, keen, bu kelele!” Keeet nok¢iba.

84. Ani tarqaulun. baraju, dotora-ban setkiju: Oc¢ikan ail bituulju gonaulqui-tur, Sorqan-Sira-in ker-tur
gonabasu, Cinbai, Cilaun, qoyar kout ino, oro jiruke-ben ebetéu, sueni nama-i ujeju, bugau nuno ab¢u sularaju qonaaulubai.
Edoe basa Sorqan-Sira nama-i ujeju, ulu jaan nok&in aba. Edoe mun-ku tede nama-i aburamu je!” keeju, Sorqan-Sira-in ker
erin, Onan-muren huruu yorciba.

85. ker-un belke siin tusuruet, esuk-iyen sueni-de udur Caitala buleku bulee. Tere belke sonascu yabubasu, buleur-
un daou sonas¢u kuréu, ker-tur ino orobasu, Sorqan-Sira: “Eke-ben, deu-ner-iyen erin ot eseu kelelue bi? Yekin
ireba ¢i?” Keeba. Cinbai, Cilaun, qoyar kout ino ukulerun:

Sibaougan-i turintai buta-tur qorgobasu, buta mun aburajuui. Edoe bidan-tur ireksen-i yekin tein kemu ¢i?” keen, ecike-
yiien uke ulu taalan, bugau-gi ino ¢ucalju, gal-tur tuliyeju, qoitu (n)uggasutu terken-tur unoulju, Qadaan neretai duiiben:
“Amitu kuun-e bu kelele!” keeju asaraulba. !

86. gutuar udur “kuun niuba je!” keelduju, “Oer jaura nenjielduya!” keelduju nenjilelduba. Sorqan-Sira-in ker-tur
terkan-tur iseri-in doro kurtele nenjiju, qoitu (u)ungasutu terkan-tur unoju, amasara bukui (n}ungasu tatalaju, kol-tur
kurkui-tur, Sorqan-Sira: “Ene basa eimu qalaun-a (n)ungasun dotora ker dausqu?” keeesu, nenjiulsun baouju yoréiba.

87: Nenjiul-i odugsan-o qoina Sorqan-Sira ukulerun: “Nama-i hunesu-er keiskan aldaba! Edoe eke-ben deuner-
ijen erin ot!” keeju, aman ¢agan eremuk hulaqc¢i-ni unoulju, tel qurigan bolgaju, kour nanbuga jasaju, emeel ulu okun, kete
ulu okun, qoyar sumu okbe. Tedui jasaju ileba.

88. Temujin tein oduat, Sibeeleju qorgolagsan gajar-duriyen kurcu, ebesuno alurqai-bar Onan-muren oede
mocikiju (morkiju), horonece Qimurga-goroqan oroju, iren ajuu. Tere oede mocikied (morkiet), Qimurga-goroqan-no
Beder qosiun-a Qorc¢uqui-boldag-a bukui-tur jolugalduba.

89. Tende neilelduju otcu, Burqan-galdun-o (??) ebur-e Kulelku dotora, Sangkur-qoroqan-no Qara-jirukeno Koko-
naur nuntuqlaju aqui-tur, tarabagat kucukur alaju iden bulee.

90. Nikan udur 8irqa aqtatan naiman morit ker-un dergede baiju bukui-i deerme ireju, ujetele deermetcu yoriciba.
Yabugqat ujeju qocorba. Belkutai ogodur darki qongor-i unoju tarbagacilara od¢u bulee. Udesi, naran Sigkeksen-o qoina,
Belkutai dargi ogodur qonqor-tur tarbagat aciju
nigsaqaljatala yabugan kotolju ireba. Sirga aqtatan-i deerme abcu otba keeesu, Belkutai ukulerun: “Bi nekesu!” keeba.
Qasar ukulerun: “Ci ulu ¢idaqu, bi nekesu!” keeba. Temujin ukulerun: “Ta ulu ¢idaqa, bi nekesu!” keeju, dargi qonqor-i
Temujin unoju, Sirga aqtatan-i ebesun-o alurqai bar mocikiju (morkiju), gurban qonaju, managar erte mor-tur oloan aduun-
tur, nikan kurumel-e, koun kuun keu saan aqu-i jolgaju, Sirga aqtatan-i surabasu, tere koun ukulerun: “Ene managar, naran
urguqu-in urida Sirga aqta tan naiman morit euber huldeju yor¢iba. Mor ino bi jaaju oksu!” keeet, ogodur qoggor-i talbiulju,
Temujin-ni oroq Sinqula-i unoulba. Mun oesun qurdun qubi-i unoba. ker-turiyen ba ulu odun, nanbuqa sauluga-ban keere
buquju talbiba. “Nokor, ¢i burun munqganiju aisu ajuu. Ere-in muy nikan bi je! Bi ¢ima-tur nokocesu! E¢ike mino Naqu-
Bayan keekdeyu. Bi gaq¢a koun ino bi, Boor¢u neretu bi!” keeet, $ir§a aqta tano mor-iyar ino mocikiju (morkiju), Surban
qonaju, udesi naran quburi tasin bukui-tur, nikan kuriyen irken-tur kurba. Sirga aqta tan naiman, morit tere yeke kuriyen-o
qijaar-a ebesulen baiju buqui-i ujeba. Temujin ukulerun: “Nokor, ¢i ende baii! Bi Sirga aqta tan, tende bi,

12



huldeju garsugai! keeba. Boor¢u ukulerun: “Nokocesu keen irelee bi; ende yekin baiqu?” keeet, qantu dobtulju oroat, Sirga
aqta tan-i huldeju garba.

§91. Qoinaca haran ubur-subur nekeju aisu. Nikan ¢agaan moritu kuun uurga bariju gaqcaar kuyiceju aisu. Booréu
ukulerun: Nokor, numu sumu nada-aca, bi garbulaldusu!” keeba. Temujun ukulerun: “Mino tula ¢i erusteujei, bi
qarbulaldusu!” keeju, eserku garin garbulalduba. Tere ¢agaan
moritu kuun uurga-bar-iyen doqiju bayiba. Qoitus nokot kuyiceju ireba.Naran Sigkeju otba. Duusin bolju aisu. Qoitu tede
haran baruan boldaju baiju qocorba.

§92. Tere sueni duliet, gurban udur, gurban sueni duliju kurba. Temujin ukulerun: “Nokor, bi ¢imadaca angida ede
morid-iyen abuqu-u bulee? gubiyalduya, kedui-i abqu keemu?” keebe. Boorcu ukulerun: “Bi sain nokor-i ¢ima-i mugqaniju
aisu, keen, sain nokor-e tusa bolsu, keen, nokocaju ireba bi: oljeu keeju abqu bi? E¢ike mino Naqu-Bayan neretu biyu.
Naqu-Bayan-no gaqc¢a koun ino bi bei-u? E¢ike-in mino jueksen nada tuketele bi. Bi ulu abqu! Tusa bolugsan mino yaun
tusa bolqu? Ulu abqu!”
keeba.

§93. Naqu-Bayan-no ker-tur kurba. Naqu-Bayan kou-ben Boorcu-i jabgaju, nisun nilbusu-iyer ajuu. kenete
kurteju, kou-ben ujeju, nikan-te uilamu, nikan-te donqodumu. Koun ino Boor¢u ukulerun: “Yaun bolba? Sain nokor
munganiju aisun ajuu. Nokoceju odulaa bi. Edoe ireba!” keeet, haulju ot¢u, bugugsan nanbuqga saulugaban aciraba.
Temujin-ne tel qurigan alaju, kunesu okuet, nanbuga deurke(n)jasaju kunesuleulba. Naqu-Bayau ukulerun: “Qoyar jalaus
bei ta. Ujelduktut, mona qoina bu teb¢ilduktut!” keeba. Temujin ot¢u, gurban sueni, gurban udur yor¢iju, Sapkur-qorogan-a
ker-tur-iyen kurba. Hoelun-cke, Qasar kiet deu-ner ino keruju aju, ujeju bayasba.

94. Tendece Temujin, Belkutai qoyar Dei-Se¢en-no Borte-Ujin-i yesun nasutu bukui-tur ujeju irekseer gaqacaju
bulee. Keluren-muren huruu erin otba. Ceké&er-Ciqurqu qoyar jaura Dei-Su¢en Ungirat tende ajuu. Dei-Se¢en Temujin-i
ujeju masi yeke bayascu ukulerun: “Tai¢iut aga deu ¢inu naitamu, keen, medeju, masi keruju. jokoleai. Aran ujebe je, ¢ima-
i!” keeet, Borte-ujin-i neileuleet euskeba. Eusken aisurun, Dei-Seéen jaura Keluren-o Urag-jol-nudaca qariba. kerkai ino,
Borte-ujin-o eke, Sotan neretei bulii. Sotan oki-yen hiideju, kurelku dotora Sangur-gorogan-a bukui-tur kurkeju ireba.

§95. Sotan-ni qariuluat, Belkutai-i, Boor¢u-i nokuceye keen, uriju ileba. Boor¢u, Belkutai-i kurkeuluet,
ecike-duriyen ulu kelelen, Bokotur-qonqor-i unoat, boro ormuke-ben bokturuet, Belkutai-lue ireba. Tere noko-

Cekseer nokocekui yosun teimu. _

96. Saggur-goroqan-aca nouuju, Keluren-muren-o teriun, Burqi-erki-de, nuntuqlan baouju, Sotan-eke-in

Sitkul, keen, qara bulugan daqu abciraju bulee. Tere daqu-an Temujin, Qasar, Belkutai gurban abcu otCu: “Erte

udur Yesukai-qan ecike-lue Kereit irken-o Van-qan anda keelduksen ajuu; e¢ike-lue mino anda keelduksen ecike

metu bei je!” keen, Van-qan-i Tuula-in Qara-tun-ne bei-yu, keen medeju, otba. Van-qan-tur Temujin kurcu
ukulerun: “Erte udur ecike-lue mino anda keelduksen ajuu. E¢ike-ku metu beiyu je!” keeju, kerkai baoulju emuskel
¢imada awciraba!” keen, bulugan daqu okba. Van-qan masi bayascu ukulerun:

“Qara bulugan daqu-in qariu

Qagacagsan ulus-i ¢ino

Qantutqaju oksu!

Bulugan daqu-in qariu

Butaragsan ulus-i ¢ino

Bukutkelduju oksu!

Bokere-in bokse tur,

Cekere-in &eeji-tur —

atugai!” keeba.

§97. Tendece qariju, Burgi-erki-de bukui-tur, Burqan-qaldunaca Uryanqadai kuun, jar¢iuadai-ebukan
kuurke-ben uréu, jelme neretu koun-iyen uduritéu ireju, jaréiudai ukulerun: Onan-no Deliun-boldag-a bukui-tur,
Temujin-i torokui-tur bulugan nelke okulee bi. Ene kou-ben jelme-i okulee-ku bi. U¢ukan, keen, abéu odulua.”
Edoe jelme-i:

“Emeel-iyen toquul,
Eude-iyen nekiml!” !
keeju okba.

98. Keluren-muren-no teriun-e, Burgi-erki-de, baouju bukui-tur, nikan managar, erde kerel
Siral (an) udur kein bukui-tur, Hoelun-eke-in ker dotora kodolkui Qoaqc¢in-emeken boscu
ukulerun: “Eke, oter bos! gajar derbelumui, tuburiun sonastamui! jalgansiq tan Tai¢iut aqun-o?
Eke, oter Bos” keebi.

§ 99. Hoelun-eke ukulerun: “koudi oter seriulutkun!” keeet, Huelun-eke oter-ku bosbi. Temujin
tan kout oterlen-ku bosuat, moridiyen bariju, Temujin nikan mori unoba. Hoelun-eke nikan mori
unoba. Qasar nikan mori unoba. Qaciun nikan mori unoba. Boor¢u nikan mori unoba. jelme nikan
mori unoba. Temulun-ni Huelun-eke ebur-turiyen deurba. Nikan mori kotol jasaba. Borte-ujin-e
mori dutaba.



§100. Temujin aga-nar deu-ner morilaju, erte boet, Burqan juk garba. Qoaq¢in-emeken, Borte-
ujin-i niusu keen, bokan qarautai terken-tur unoulju, boere alaq huker kolju, Tenkeli-goroqan oede
kodolju auisun bukui-tur heru-baru-da, udur kein bukui-tur, eserkunece ¢erik haran, qataraju herkiju
kur€u ireju: “Yaun kuun ¢i?” keen hasagba. Qoaqéin-emeken ukulerun: “Bi Temujinoai bi! Yeke
ker-tur qonin qirgara irelee. ker-turiyen qariju ai$i!” keeba. Tendeée ukulerun: “Temujin ker-tur
biyu-u, ker kejie biyu?" Qoaqgéin-emeken ukulerun: “ker-¢i oira biyu! “Temujin-i bukui-i ukai ese
ugabai. Qoinaca bosuat irebi bi!” keebi.

§101. Tede Ceriut tedui, qatariba. Qoaqcin-emeken boere alaq huker-iyen deleduet, oterlen
neuku bolun, terken-o tegkeli ququs otba. Tengkeli-ben ququraqdaju, yabuqadiyar hoai-tur kuyiju
oroya keeldun bukui-tur, daruc¢a mut cerikut Belkutai-in eke-i sundalaulduju qoyar kol ino Eerbe-
kelduulju, qataraju kurcu ireet: “Ene terken dotora yaun teeju amu!” keeba. Qoaqcin-emeken
ukulerun: “Upgasun teeju a.mu!” keebi. Tede Ceriudun aqa-nar ino ukulerun: $Deu-ner, koudiyen
baouju ujetkun!” keeba. Deu-ner kout ino baouju, qaatai terken-o qaalga abqui-lua, dotora qatun(q)
je kuun saguju, ima-i terkenece ¢iréu, baoulju, Qoaq¢in jirin-i sundalaulju abuat, Temujin-o
goinaca ebesun-o alurqgai-bar mocikiju (morkiju), Burqan juk garba.

§102. Temujino qoinac¢a Burgan-galdun-ni gurbanta quciulju, erusun yadaba. Ein-tein
boljiasu, umubu Sibar berke hoai ino ¢atqulay mogai-a Sirguasu ulu bolqu berke §igui qoinaca ino
daqgaju, erusun yadajuui.—Tede gurban Merkit ajuu. Uduit-Merkidun Toqtoa, Uwas-Merkidun
Dair-Usun, Qaat-Merkidun Qaatai-Darmala. Ede gurban Merkit erten-o Hoelun-eke-i Ciledu-daca
buliju abtalaai, keen, edoe tere osuel osuen irekse(n) ajuu. Tede Merkit ukuleldurun: $Hoelun-no
haci aburan, edoe emes-i ano abuba. Haci-yen aburaba bida!” keelduju; Burqan-qaldun-naca
baouju, keit-turiyen ajiraba.

§103. Temujin: “Tede gurban Merkit maqat keyjt-tur-iyen (??) ajiraba-yu, buk¢u-u amui?”
keen, Belkutai, Boorcu, jelme, gurban-i, Merkid-un qoinaca uqauta gurban qonoq
daqaulju, Merkid-i kupgkeulju, Temujin Burqan deerece baouju, ebéeu-ben moeletcu,
ukulerun: “Qoaqcin-eke-i

Solonga bolju

Sonosqu-in tula,

Unen bolju

Ujeku-in tula,

Budun beye-en buruudun,

Bugiya moritu,

Buqu-in horin horinlaju,

Burgasun ker kerlen,

Burqgan deere garulaa.

Burgan-qalduna

Boesuno tedui amin-iyen

Buljiuldaba bi!

gaqcaqgan aminiyen qairalan,

gaqca moritu,

Qandagai horin horinlaju,

Qalgasun ker kerlen,

Qaldun-deere garulaa bi!

Qaldun-burqan-na

Qarca-in tedui amin-iyen

Qalqgalaqdaba je bi,

Masi ayuuldaba bi!

Burgan-qaldun-i

Managar buri maliyasugai,

Udur buri o¢isugai!

Urug-un uruq mino uqatugai!”
keen, naran eserku buse-ben kujuun-duriyen erikeleju, malagai-ban gar-turiyen seejikeleju, gar-iyen ebceun-
duriyen moeletcu, naran juk yesunte soketcu, saculi ociuli okba.

11T
104. Teuni keleleju, Temujin, Qasar, Belkutai gurban Kereidun Van-qan-tur, Tuula-muren-no Qara-tun-na
bukui-tur, ot¢u ukulerun: §gurban Merkit-te kenen bukui-tur ireju, eme kou-ben daoliju abdaba. Qan e¢ike mino,



eme kou aburaju oktukai, keen, ireba bi!” keeba. Tere uke-in qarin Tooril Van-qan ukulerun: “Bi nidoni ¢imada
eseu ukulelee? Bulugan daqu nada acilarun; eCike-in ¢ag-un anda keelduksen ecike metu biyu je, keen,
emuskekdeesu, tende bi ukulerun:

Bulugan daqu-in qariu

Butaragsan ulus-i ¢ino

Bukutkelduju oksu!

Qara bulugan daqu-in gariu

Qagacagsan ulus-i ¢ino

Qantutqalduju oksu! keen,

Cekerai-in ¢eeji-tur atugai,

Bokorai-in bokse-tur atugai!
eseu keelee bi? Edoe tere uken-duriyen kurun:

Bulugan daqu-in gariu

Bukude Merkidi bureltele,

Borte-ujini ¢ino aburaju oksu bi!

Qara bulugan daqu-in qariu

Qamugq Merkidi galtaciju,

Qatun Borte-i ¢ino

Qariulju aburaya bida!

Ci jamuga deu-de kelen kiju ile. jamuga deu Qorqonag-jubur-a bi je. Bi endeée qoyar tumet morilasu, baraun gar
bolun, jamuqga deu qoyar tumet bolju, jaoun gar bolun morilatugai! Bidan-o boljaan jamuqa-daca boltugai!” keeba.
§105. Temujin, Qasar, Belkutai gurban Tooril-qan-naca qariju, ker-turiyen kurcu, Temujin, jamuqa-tur Qasar

Belkutai qoyar-i ilerun, jamuqa anda-da ukule, keen, ukuleju ilerun:

“Oro-ban hoqtorgu bolgaqdaa bi!

Onar nikan tan busut-u bida?

Ostieliyen ker osuekun?

Ebur-iyen hentuldee bi.

Helikeno uruq busut-u bida?

Haci-iyen ker hacilaqun bida?”

keeju ileba.—jamuqa anda-da ukuleju ileksen uke edui, basa Kereid-un Tooril-qan-no ukuleksen ukes-i
jamuga-da ukuleju ilerun: “Erde (??) udur Yesukai-qan ecike-de mino tusa sayi kikdeksen-i setkiju, nokocesu
bi! Qoyar tumet bolju, baraun gar bolun, morilasu! jamuqa, deu-de keleleju ile. jamuqa deu qoyar tumet
morilatugai; gqantutqu boljaan jamuga deu-dece boltugai!” keeba. Ede ukes-i dausqan baraju, jamuga
ukulerun: “Temujin-anda-i

Oro hoqtorgu bolba, keen medeju,

Ore mino ebetba.

Ebur henterebe, keen medeju,

Helike (??) mino ebetba.

Osuel-iyen osuen,

Uduit, Uwas Merkid-i ulutkeju,

Ujin-Borte-yuen aburaya!

Haci-yen aburan,

Qamuq Qaad-Merkid-i galtaciju,

Qatun Borte-yuen

Qariulun aburaya! Edoe tere

kolme dabsiqui-tur,

Kourke-in daqu bolgaju,

Kokidek Toqtoa Buura-keere bei je

Dabcitu qor darbaljaqui-tur,

Daijiq¢i Dair-usun edoe

Orqon Selegke qoyar-un (jaura)

Talqun aral-a bei je.

Qamgqaulsun keiskui-tur,

Qara hoai temecekci

Qaatai-Darmala edoe

Qaraji-keere bei je.

Edoe bida dotelen,



Qilgo-muren-ni kinkus,—
Saqgal bayan esen atugai —
Sal huyaju oroya!
Tere kokidek Toqtoa-in
Eruke deere ino oroju,
Erkin oede ino
Anburu daariju,
Eme-koun ino
Ecultele qaouluya!
Qutuq oede ino
Quguru daariju,
Qotola ulus-i ino
Qoosun boltala qaouluya!”
§ 106. jamuqa basa ukulerun: “Temujin-anda, Tooril-qan-aqa, qoyara, ukule keen
ukulerun: Bi burun,
Qaraatu tug-iyen sacuba bi.
Qara buqga-in arasuu-niyer
Buriksen burbiren bukui
Daoutu kourke-ben deletba bi.
Qara qurdun-iyen unoba bi.
Qatangu deel-iyen emusba bi.
Qatan jida-ban bariba bi.
Qatqurasutu sumun-iyen onolaba bi.
Qaatai-Merkit-tur
Qatquldun morilaya boet keen ukule!
Urtu qaraatu tug-iyen sacuba bi.
Huker-un arasu-bar buriksen
Otkan daoutu kourke-ben deletbe bi.
Oroq qurdun-iyen unoba bi.
Hudesutu quyagiyen emusba bi.
Ongitu uldu-been bariba bi.
Onatu sumuniyen onalaba bi.
Uduit-Merkit-tur
Ukulduya boet keen ukule.”

Tooril-qan-aqa morilarun; “Burgan-qaldun-o eburiyer Temujin-anda-i daariat, ireju, Onan-
muren-no teriun-e, Botoqan-boorji-da, boljalduya. Endec¢e morilarun, Onan-muren oede,
anda-in ulus bi. Anda-in ulus-ac¢a nikan tumen bi. Endece nikan tumen, qoyar tumen bolju,
Onan-muren oede otcu, Botogan-boorji-da, boljal gajar-a, neilelduya!” keen ukuleju ileba,

§107. jamuga-in ede ukes ino Qasar, Belkutai qoyar ireju, Temujin-ne ukuleju, Tooril-
gan-na (kelen) kurkeba. Tooril-qan jamuqa-in ede ukes kurukeluet, qoyar tumet morilaba.
Tooril-qan morilarun, Burqan-qalduno ebur Kelureno Burgi-erki, jorin ai$i; keen, Temujin,
Burgi-erki-de burun, mor-tur bi, keen, jailan, Tepkelik oede nouuju, Tana-gorqon-a Burgan-
qalduno ebur baouju, Temujin tendece Cerik euskeju, Tooril-qan nikan tumen, Tooril-qan-no
deu, jaqa-kanbu nikan tumen-diyer Qimurqa-goroqono, Ail-qara-qol-da baouju bukui-tur,
neilen baouba.

§108 Temujin, Tooril-qan, jaga-kanbu, gurban qamtut¢i, tendece kodolju, Onan-no
teriun, Botogan-Boorji-da kurbesu, jamuga boljal gajar-a gurban udur urida kur¢uui. jamuqa,
ede Temujin, Tooril, jaga-kanbu tan-o Ceriud-i ujeet, jamuqa qoyar tumet Ceriudiyen jasaju
baijuui. Ede ber Temujin, Tooril-qan, jaqa-kanbu tan ¢eriudiyen jasaat-ku, kurulceju, jici
tanilduju, jamuqga ukulerun:

“Boroan ber boluasu; —
Boljal-tur,

Qura ber boluasu, —
Qurul-tur bu qojidaya!

Eseu keelduleai bida? Mongol je andagar tan busut-u?



je-dece qojidagsan-i

jerke-dece gargaya!

keelduleai!” keeba. jamuqa-in uke-tur Tooril-qan ukulerun: “Boljal gajar-a gurban udur gojit baiba; keen,
godulaqu-i ¢unarlaqu-i jamuqa-deu medetukai!” keeba. Boljal-un ¢imar edui ukulelduju,
§109. Botogan-boorjinaca kodolju; Qilqo-muren-ne kurcu, sal huyaju ketuluet, Buura-keer-e, Toqtoa-beki-in

Eruke deerece

Erkin oede anburu daarin oroju,
Eme-kou ino

Ecultele daoliba.

Qutuq oede ino

Quguru daariju

Qotola ulus ino

Qoqiratala daoliba.

Toqtoa-beki-i kebtee boetere kurku-i Qilqo-muren-ne bukun jigacin, bulu-qacin Koreuluéin talbigsat dain isi, keen,
sueni dulin kelen kurken otcuui, Tere kelen kurkeuluet, Toqtoa, Uwas-Merkidun Dair-usun qoyar gantutéu,
Selanke huruu Bargujin oron ¢oen beyes-iyen dutaan buruutcuui.

§110. Merkidun ulua Selagke huruu sueni-de durbeju yabuqui-tur, bidan-o ¢eriut durbeju yabuqun Merkid-i
sueni-de-ku daruju durbeju daoulin talan yabuqui-tur, Temujin durbeju aisuqun irken-tur: Borte, Borte! keen unsiju
yabuqui-tur, uciraju, Borte-ujin tede durbekun irken-tur bujuui. Temujin-no daou sonoscu, taniju, terken- ece
baouat, kuyiju ireju, Borte-ujin, goaq¢in, jirin, Temujin-o jilua ilbur sueni taniju barijuui. Saraul bulee. Ujebesu,
Borte-ujin-i taniju teberildun tuyal¢aba. Tendece Temujin, Tooril-qan jamuga-anda, qoyar-a mun sueni boet
ukuleju ilerun: “Eriku kerekiyen olba bi. Sueni bu duliya! Ende baouya bida!” keeju ilebe. Merkidun ulus durbeju
aisuqu-yi sueni-de sandurcu aisuqui jaura mun tende baouju qonoba. Borte-ujin-ni tein jolugalduju Merkid-ece
aburagsan yosun eimu.

§ 111.Turun urida Uduit-Merkidun Toqtoa-beki, Uwas-Merkidun Dair-usun, Qaatai-Darmala, ede gurban
Merkit gurban jaut haran: “Udur-un erte Toqtoa-beki-in deu, Yeke-Ciledu-dege, Yesukai-baatur-a Hoelun-eke-i
buliju abtalai”, keen, teun-i osuen hacilan otcuui. Temujin-i Burqan-qaldun-ni gurban ta quéiulqui-tur, Borte-ujin-i
tende erus¢u, Ciledu-in deu, Cilker-boko-de asaraulugsan ajuu. Tere asaragsan-ar aju, Cilker-boko, dai¢iju garurun
ukulerun:

“Qara keree

Qalisu korisu ideku
jayaatu boetele,

Qalaoun tokuraun-i

Idesu! Keen

jesin ajuu.

Qatar maoui Cilker, bi
Qatun Ujin-tur

Qalqu bolun,

Qamuq Merkit-te huntaou!
Qara¢u maou Cilker

Qara teriun-duriyen
Kurteku bolba.

gaqcaqan aminiyen qorogun,
Qarapgu qabcal Sirkusu,
Qalga ken-e

Boldaquyu bi?

* *
%

Quladu, maou Sibaoun,
Qulugana kuc¢ulune
Ideku jayaatu boetele,
Quy toguraun-i



Idesu, keen jesin ajuu.
Hunar maoui Cilger bi
Qutuqtai sutai Ujin-i
Quriyaju ireku bolun,
Qotola Merkit-te
Huntaou bolba.
Qogir maou Cilker

Qoqimai teriun-duriyen
kurteku bolba bi.

Qorgosun-o tedui amin-iyen
Qorogun haratu qarangqu qabcal-a Sirqusu!
Qorgosun-o tedui amin-a mino
Qoriyaan ken-e boldaquyu bi?”

keet daijin dutaajuu.
§112. Qaatai-Darmala-i erusba. Abciraju,
Qabtasun bugau emuskeju,
Qaldun-burgan-na joriulba.

Belkutai-in eke tere ail-tur beiyu, keen jaaqdaju, Belkutai eke-yuen otéu, ker-tur ino Belgutai (??) baraun euden-ber
oroqu-lua, eke ino nabtarqai nekei deeltai jaoun euden ber garuat, qadana busu kuun-ne ukulerun: “Kout mino qat
boljuu! keekdemui. Bi ende maoui kuun-tur tubeju, edoe koudiyen niur ker ujekui bi? keeet kuyiju, Siqui hoai-tur
Sirquju, tedui eriju ese oldalai. Belkutai-noyan Merkidai ele yasutu kuun-ni “Eke-i mino ab¢ira!” keeju godolitqu
bulee. Burgan-ni quéildugsat gurban jaut Merkidi uruqun uruga kurtele hunesuer keistele ulitkeba.

Hiilekset (huilekset) eme koun ano
Eburitkun medus-i

Eburitba,

Euden-tur orouldaqun medus-i
Euden-duriyen oroulba!

§113. Tooril-qan jamuqa, qoyar-i, Temujin busiren ukulerun:

“Qan ecike mino, jamuqa-anda qoyara nokocekdeju,
Tepkeri Qajar-a kucu nemekdeju,

Erketu Tepgeri-de (??) nereitcu,

Eke Etuken-e kurkeju,

Ere haditu Merkit irken-i

Ebur ba ano hoqtorgui bolgaba,

Helike ba ano hemtelbe bida.

Oro ba ano hoqtorgui bolgaba,

Uruqun ba kuun-ni ulutkebe bida,

Huileksedi ba ano arbilaba je bida!”

Merkit irken-i tedui busagnqaju, i¢uya keelduba.

§ 114. Uduit-Merkit durberun, bulugan maqalaitu, maralun godun gudusutu, i¢iduy jargagusun-o bulugan
jalgagsan deeltu, tabun nasutu, Kuicu (Kiicu) neretu, nidun-duriyen galtu kouken-i bidan-o ¢eriut nuntug-tur qocoruqsan-i
olju ab¢iraju, Hoelun-eke-de saoqua ab¢u ok¢u otba.

§115. Temujin, Tooril-qan, jamuga, gurban qantutéu, Merkidun

Corgan ker ¢ogoriulju, ~Coqtai
eme-i arbilaju,

Orqan, Selapgke qoyar-un Talqun-aral-aca i¢urun, Temujin, jamuqa, qoyar qantut¢u, Qorqonag-jubur
jorin i¢uba. Tooril-qan i¢urun, Burqan-qaldun-no keru-ber Hokortu-jubur daarin, Qacauratu-subdit,
Huliyatu-subcit daarin, koruen ino abalaat, Tuula-in Qara-tun-ni jorin icuba.



§116. Temujin jamuqga qoyar Qorqonaq-jubur-a neilen baouju, erten-o anda bolulagsan-
iyen duradulCan, anda tunqulduju, amaralduya keelduba. Anqa urida anda bolul¢arun, Temujin
harban nikan nasutu bukui-tur, jamuqa quraltaq $ia Temujin-e ok¢u, Temujin-o ¢iggultuqtu Sia anda
bolul¢aju, anda keelduksen; Onan-no molsun-tur $ialjaqui-tur, tende anda keelduleai. Teuno qoina
gabur alaggir numutan garbiyaldun bukui-tur, jamuga burau-in qoyar eber niaju nukeleju daoutu
goriyen Temujin ok¢u, Temujin-no arc¢a manlaitu godoli araljiju andacilalduba. Nokote anda
keelduksen yosun teimu.
§117. Uridus otokus-un uke sonoscu, anda kuun amin nikan ulu teb¢ildun, amin-o arici (—
aburaqci) boluya, keen amaralduqui yosun teimu. Edoe basa tungulduju amaraya keelduju, Temujin
Merkidun Toqtoa-i arbilaju abuqsan altan buse jamuqa-anda-da buseleulba. Toqtoa-in eskel qaliuni
jamugqa-anda-da unoulba. jamuqa Uwas-Merkidun Dair-usuni arbilaju abugsan altan buse Temujin-
anda-da buseleulba. Dair-usun-o-ku Ebertu-unokun-¢agaani Temujin-e unoulba. Qorgonaq-jubur-un
Quldagarkun-no ebur-e saqlagar modun-a anda keelduju amaralduju, qurinlan toilan jirgalduju, sueni
(stini) konjile-deen gaqca qonolduqun bulee.
§118. Temujin jamuqga qoyar amaraldurun, nikan hon nokoe hon-o jarin amaralduju, tere
agsan nuntug-ac¢a nikan udur nouuye keelduju nouurun, jun-o teriun sara-in harban jirgoan-a Hulaan-
terkel udur nouuba.
Temujin, jamuqa, qoyar qantu, terkedun urida yabuju aisurun, jamuqa ukulerun: Temujin anda,
anda!
Aula-Sigan baouya,
Aduucin bidan-o
Alacug-a kurtukai!
Qol-tur-Sigan baouya,
Qonicit qurigacit bidan-o
Qoolai-a kurtukai!”
keebe. Temujin jamuqa-in ene uke-i ugan yadaju, semiyer baiju, qocoréu, (ne)uri dunda terket kuli¢eju, neuri boet Temujin
Hoelun-cke-de: “jamuqa- anda ukulemu:
Aula-tur Sigan baouya,
Aduucin bidan-o
Alacuqa kurtukai!
Qol-tur Sigan baouya,
Qonicit qurigacit bidan-o
Qoolai-a kurtukai!
keen ukulemu. Bi ene uke ino uqan yadaju, gariu ino yauba ese ukuleba bi. Eke-dece asaqsu, keen ireba bi!” keeba. Hoelun-
eke-1 dunqodua-eduuye Borte-ujin ukulerun: “jamuqa-anda uidanga keekden bulee. Edoe bidanaca uitqu ¢aq bolba!
Tugarun jamuqga-anda-in keleleksen kelen bida-tur boet jesiku uke beyu. Bida bu baouya! Ene kodolukseer $iliu-ya,
gagacan, sueni (siini) dulin kodoluya boet!” keeba.
§ 119. Borte-ujin-o uke-ber jobsiyeju, ulu baoun sueni dulin kodolju aisuqui-tur, jaura mor-tur Tai¢iud-i daariba.
Taiciut ber kokiju, mun sueni boet jori¢an, jamuqa juk kodolba-ku. Tai¢iudun-Besudun nuntug-tur nikan u¢ukan Kokocu
neretu kouni nuntug-tur qocorugsani bidanoai abuat, ireju Hoelun-eke-de okba. Hoelun-eke tejiyeba.
§ 120. Tere sueni duliju, udur keiesu ujeesu, jalairun Qaciun-Toquraun, Qaraqai-Toquraun, Qaraldai-Toquraun,
ede gurban Toquraun aqa-nar deu-ner sueni dulilduju aisun ajuu. Basa Tarqudun Qadaan Daldurqan aqa-nar
deu-ner tabun Tarqut aisun-ku ajuu. Basa Munketu-Qiyan-o koun Unkur tan Cansiut, Bayaudiyaran-ku ajuu. Barulas-a¢a
Qubilai-Qudus aqa-nar deu-ner irebe. Maggudaca jetai, Doqolqu-cerbi aqa deu qoyar ireba. Boorcu-in deu, Okelen-Cerbi,
Aruladaga qagacaju, agaduriyen neilen, Booréu-tur, ireba-ku. jelme-in deu, Caurqan, Subeetai-Baatur, Uryanganaca
gagacaju, jelme-tur neilen ireba. Besudeée Dekai, KuGukur aga deu qoyar ireba-ku.—Suldusaéa Cilkutai-Taki, Tai¢iudai
aqa-nar deu-ner ireba-ku-jalair-un Se¢e-Domoq, Arqai-Qasar-Bala, qoyar, koudiyeren ireba-ku.
Qongotan-aca Siiiketu-Gerbi ireba-ku. Sukeken-o jekai Qondogorun koun Sukekai jeun ireba-ku.—Neudai Cagaan-uwa
ireba-ku. Olqonudun Qingiyadai, Qorlos-a¢a — Seciur, Dorben-e¢e — Moci-Beduun ireba-ku. Ikires-un Butu, ende
kurekete yabugsaar ireba ku. Noyagin-aca jugso ireba-ku. Oronar-aéa jirgoan irebe-ku. Barulas-a¢a Suqu-Secen, Qaraéar
koun-lue-ben ireba-ku. Basa Baarin-o Qoré&i-Usun-obuken, Koko-Cos, Menen-Baariniyeren, nikan kuriyen ireba-ku.
§ 121. Qor¢i ireju ukulerun: “Bodoncar-boqdo-in bariju abugsan eme-dece toreksen ba jamuqga-lua

Keeli nike ten,
Koke gaqca tan

buleai ba. jamuga-daca ulu qagacaqun bulee ba. jaarin ireju, nadur nidun-duriyen ujeulba. Qoaq¢in uniyen ireju, jamuqa-i
horéiju yabuju, ker terkan ino murkuleet, jamuqa-i murkuju, oreele eber-iyen quguraju, soljir-ebertu
bolju: Eber mino aca! Keen-keen, jamuqa-in juk mooren-mooren, Siroai sacun-sacun baimu. Muqular qoa huker yeke



kerluke deere erkuju kolju jiktuju (jidkuju), Temujin-o qoinaca yeke terkeur-iyer mooren-mooren aisurun: Tenkeri gajar
eyetulduju, Temujin-i Ulus-un Ejen boltugai! Keen, Ulus teeju abcu aisu! keen, jaarit nidun-dur ujenlju, nadur jiana.
Temujin, ¢i Ulus-un Ejen boluasu, nama-i jiagsan-o tula, ker jirgaulqu ¢i?” keeba. Temujin ukulerun: “Unen tere Ulus
medeuluesu, Tumen-o Noyan bolgasu!” keeba. “Ele edu Tore-i jiaqsan kuun-ni nama-i Tumen-o Noyan

bolga(ba)su, yaun jirgalan bei? Tumen-o Noyan bolgaat, ulus-un goas sait okit darqalan abqaulju, qucin ba emestu bolga!
Basa yau keleleksen-i mino eserku sonos!” keeba.

§ 122. Qunan teriuten kenikes nikan kureyen ireba-uk. Basa Daritai-ot¢igin nikan kureyen ireba-ku. jadaranaca
Mulgalqu ireba-ku. Basa Unjin Saqait nikan kureyen ireba-ku. jamuqa-daca tedui qagacan kodoluet,
Qimurga-goroqon-a, Ail-Qaraqana, baouju bukui-tur, basa jamuqa-daca qagacaju, jurkin-o Soorqatu-jurki-in koun, Saca-
beki, Tai¢u, qoyar, nikan kureyen; basa Nekun-Taiji-in koun, Qucar-beki, nikan kureyen; basa Qutala-qan-o koun, Altan-
ot¢igin, nikan kureyen—ede, basa jamuqa-daca qagacan kodelju, Temujini Qimurqa-goroqan-o Ail-qaraganada baouju
bukui-tur, neilen baouba. Tendece nouuju, kurelku dotora Sangur-gorogan-o Qara-juruken-o Koko-naur baouba.

§ 123. Altan, Qudéar, Saca-beki bulun eyetulduju, Temujin-e ukulerun: “Cima-i gan bolgaya!” Temujin-i gan
boluasu, ba —

Olon dain-tur algin¢i haulju,Onke sainOkin gatun,Ordo ker qari irkenoQacar goa gatun
oki,Qargan sain aqtaQataraulju aéiraju oksu ba! * Ok
%

Oroa koreesun abalaasu,

Uturaju oksu ba.

Keerun koreesun-o

Keeli ino niketele Sigaju oksu.

Qun-o koreesun-o

guya ino niketele Siqaju oksu ba
k ok

k

Qatqulduqui udur

Qala ¢ino busi bolgaasu.
Qari-siri-dece,

Qatun eme-dece mino
Qagacauljiu,

Qara teriu mano

Qajar-kosuer-tur kejii ot!
* *

*

Epke udur

Eye ¢ino ebdeesu,

Eres haradaca,

Eme koudeée mano
Hericeulju (erisleulju)
Ejeukai gajar-a keju-ot!”

Edui uke baralduju, ein aman-aldaju, Temujin-i Cinkis-qagan keen nereitéu, gan bolgaba.
§ 124. Cinkis-qagan boluat, Booréu-in deu Okolai-Cerbi qor agsaba. Qa¢iun-Toquraun qor aqsaba. jetai, Doqulqu
Cerbi, aqa deu qoyar, qor aqsaba. Onkur, Siiiketu-Cerbi, Qadaan-Daldurqan gurban ukulerun:
“Managar-un undanBu mekusdeulsukai!Ude-in undan
Bu osoldosukai!”
keen, baur¢in bolba. — Dekai ukulerun:

Sileku irke,

Sulen bolgaju,

Managar bu mekudesu,
Qonog-tur bu gojidasu,
Alaqciut qonid-i aduulaju,
Alan duurkesu,

Qoanqoqciut qonid-i aduulaju
Qotan duurkesu!

Qoolanc¢ar maoui bilee bi:
Qonit aduulaju



gonjyasun idesu bi!”
Dekai qonit aduulaba. Deu ino kuc¢ukur ukulerun:

“Coorgatai terken-i

Ciu ino bu ¢iudeulsu.
Tenkisketai terken-i
Terkeur deere bu teuleulsu!”

keeju, “ker-terken jasasu!” keeba.
Dodai-¢erbi ker dotora kerken tutqar-i basaalasugai! keebe. Qubilai, Cilgutai, Hargai-Toquraun gurban-ni Qasar-lua bolun
uldus agsaju:

kucurkekun-i —
kujuut ano kigkuritkun!
Omorqaqun-i —
Omoriut oylajitqun!”

keeba.—Belkutai, Qaraldai-Toquraun qoyar-i:

“Aqta baritugai,
Aqtacin boltugai!”
keeba,—Taiciudai Qutu, Mori¢i, Mulgalqu gurban-ni:
“Aduu adulatugai!” keeba. Arqai-Qasar, Taqai, Sukekai, Caurqan dorben-ni:
“Qola-in hoor¢aq,
Oira-in odola—
boltugai!” keeba.—Subeetai-Baadur ukulerun:

“Qulugana bolju,
Quriyaldusu!
Qara-kerie bolju,
gadaun bukun-i
Qarmaldusu!
Nenbe isekai bolju,
Nemurleldun sorisu!
keriske isekai bolju,
ker juk keriskeleldun sorisu!”
keeba.
§ 125. Tende Cinkis-qagan, gan bolju, Booréu, jelme qoyara ukulerun:

“Seuder-ece busu nokor-ukai-tur,
Seuder bolju,

Setkil mino amuulba je ta.
Setkil-tur atugai! keeba.

Seul-e¢e busu ¢icua-ukai-tur,
Seul bolju,

jiruke mino amuulba je ta.

Ceeji dotora mino atugai!”

keeba. “Ta qoyar, urida baiqsaar, ede bukun-i aqalaju uluu aqun ta?” keeba. Basa Cinkis-qagan ukulerun: “Tenkeri Qajar-a
kucéu nemeju iheekdeesu, ta jamuga-anda-aca nama-i keen setkiju, nokocesu keen irekset otokus oljeten nokot mino uluu
boluujai ta!” keeba “juk-juk tusiba tani!”

§ 126. Cinkis-qagan-ni qan balgaba, keen, Kereidun Tooril-gan-tur
Taqai, Sukekai qoyar-i el¢i ileba. Tooril-qan: “Temujin koun-i mino gan bolgaju—nai job! Mongol qat ukeun ker aqun ta?

Ene eye-ben
Bu obdetkun!
Eye jangi-ben



Bu talutqun!

jaga-ban

Bu tantulutqun!”
keeju ileju;

v

§ 127. Arqai-Qasar, Caurqan qoyar-i jamuqa-tur eléi ileesu, jamuqa ukulerun: “Altan, Quéar qoyar-a ukule, keen,
ukuleju ilerun: Altan, Qucar! Ta qoyar Temujin-anda ba qoyar jaura anda-in

Subee seciju,
Qabirga qatquju,

yekin qagacaulba ta? Anda ba qoyar-i ulu qagac¢aulun gantu bukui-tur, Temujin-anda-i gqan yekin ese bolgaba ta? Edoe
yambar-ele setkil setkiju, gan bolgaba ta! Altan, Qucar! Ta qoyar ukulegsen ukes-turiyen kurun, anda-in setkil amuulju,
anda-da mino saiqatur-ku nokoceju okutkun!” keeju ileju;

§ 128. Teuno qoina jamuqa-in deu, Taicar, jalama-in ebur Olekai-bulag-a burun, bidan-o Saari-keer-e buku, joci-
Darmala-in aduun deerme-dure ot¢uui. Taiéar, jo¢i-Darmala-in aduun deermetcu, abéu otcuui. jo¢i-Darmala, aduu-ban
deermetcu otdaju, nokodiyen juruke yadaqdaju, mun jo¢i-Darmala nekeju od¢u, sueni (siini) aduunoan qijiar-a kurcu,
morinoan del deere helike-beriyen kebteju kurcu, TaiCarun niruu ino quguru qarbuju
alaat, aduu-ban abuat irejuu.

§ 129. $Deu-ben Taicar-i alagdaba, keen, jamuqa teriuten jadaran harban gurban qarin nokoceju, gurban tumet
bolju, Alauut turgaut-iyan dabaju, Cinkis-qagan-tur morilaju aisai!” keen, Ikires-e¢e Mulke-totaq, Boroldai qoyar Cinkis-
gagan-ni, kurelku-de bukui-tur, kelen kurken irejuui. Ene kelen medeet, Cinkis-qagan harban gurban kureet buleai. gurban-
ku tumet bolju, jamuga-in eserku ino morilaju,Dalan-baljut bailduju, Cinkis-qagan jamuqa-da tende kodolkekdeju, Onan-o
jerene-gabéiqaya qorba. jamuqa ukulerun: “Onan-o jerene-de qorqaba bida!” keeju garirun, Cinas-un koudi dalan togoot
bucalgaju, Neudai-Caqaan-ua-in teriu ino hoqtolju, morino seul-tur ¢iréu ot&uui.

§ 130. Tende jamugqa-i tendeée qariuluat, Uruud-un jurcedai, Uruudiyen uduriduat, Manqud-un Quyiildar,
Manqudiyen uduriduat, jamuqa-dac¢a qaqa¢aju, Cinkis-qagan-tur ireba. Qonqgodadai Muplik-e€ike, tende
jamuga-tur aju, Muplik-e€ike doloan qout-lue-ben jamuqa-daca gaqacaju” tende, Cinkis-qagan-tur neilen ireba. jamugqa-
daca edun irken ireba, keen, Cinkis-qaqan orturiyen ulus ireba, keen bayascu, Cinkis-qagan, Hoelun-ujin, Qasar, jurkin-o
Saga-beki, Taiéutan bolun, Onan-o tuntur qurimlaya. keelduju qurimlarun, Cinkis-qagan-na Hoelun-ujin-ne, Qasar-a, Saca-
beki-de kiet teriulen nikan tusurke tusurcuui. Basa Saca-beki-in u¢uuken-eke Ebekai-i teriulen nikan tusurke tusurqu-in
tula, Qorijin-qatun, Quuréin-qatun jirin: “Nama ulu teriulen, Ebekai-i teriulen ker tusuruyu?” keen, baouréi Sikiur-i
aSigijuui. Acigiqdaju baourci ukulerun: “Yesukai-Baadur Nekun-taije qoyar-i ukuku-in tula, ein asiqiqdaqui mino yaun?”
keeet yeke daou-bar uilajuui.

§ 131. Tere qurin bidana¢a Belkutai jasaat, Cinkis-qagan-no aqta bariju bain bulee. jurkin-e¢e Buri-boko tere qurin
jasan bulee. Bidan-o kilues-e¢e Qadagidai kuun ¢ilbur qulaqugsan-i qulaqai barijuui. Buri-boko tere kuuben hoimascu,
(hémoséu) Belkutai nasuda abaldurun, baraun ganc¢u-ban multulju nicukun yabuqu bulee. Tere multuluksen ni¢ukun muru
ino Buri-boko ilduer gqanqas ¢ab¢iju, Belkutai tein ¢ab¢iqdaju boet yaunaba ulu bolgan, ulu sepkeren, ¢isun cuburiqulju
yabuqui-i Cinkis-qagan seuder-tur sauju qurin dotora¢a ujeju, garéu ireju ukulerun: “Ker ein kikden buleai bida?” keekui-
tur, Belkutai ukulerun: “Mer uduui bulee! Mino tula aqa deu-tur maougalin bolul¢aujai! Bi ulu aljaqu bi. Ilaari biyu: aqa
deu-tur sai ijilidul¢an bukui-tur, aqa butukai, qorumut bai!” keeba.

§ 132. Cinkis-qagan, Belkutai tedui itqaasu, ulu bolun; modun-o keiut quguru tatalaju, itukesun buleut suguéiju
abcu asigilalduju, jurkin-i ilaju, Qorijin-qadun Quuréin-qadun jirin-i buliju abuba. ji¢i mut joqilduya
keekdeju, Qorijin-qadun, Quuréin-qadun jirin-i i€uaju joqilduya keen ebcileldun bukui-tur, Qitat irken-o Altan-qan
Mekujin-Seultu ten eye-duriyen ulu orogdarun, Vanqin-&insyan-a: “Ceriut jasaju bu saara boet!” keeju ilejuui. §Vangin-
¢insyan Mekujin-Seultu teriuten Tatar-i Ulja oede, aduu ideen salte, turiju aisi!” keen kelen medeba. Tere kelen medeet,

§ 133. Cinkis-qagan ukulerun: “Erte udure¢e Tatar irken ebukes edikes-i baraqsat ositen irken bulee. Edoe ene
ganalga-tur gansaya bida!” keeet, Tooril-qan-tur: “Altan-qan-o Vangin-¢igsyan Tatar-un Mekujin-Seultu teriuten Tatar-i
Ulja oede turiju aisi, keemui. Ebukes e¢ikes-i bidan-o baraqsat Tatar-i qansaya bida. Tooril-qan-ecike, oter iretukai!” keen,
ene kelen kurken el€in ileba. Ene kelen kurkeuluet, Tooril-qan ukulerun: “Koun mino job keleleju ilejuu. Qansaya bida!”
keeet gutuar udur Gerikiyen &iulgaju, Eerik euskeju, Tooril-qan oterlen uqtun (ir)eju; Cinkis-
qagan Tooril-qan qoyar Saca-beki, Taicu teriuten jurkin-e keleleju ilerun: “Erte edurece ebukes-i bidano "baraqsat Tatar-i
edoe ene ganalga-tur gansaya, qantu morilaya!” keeju ileba. jurkin-e irekdekui-e&e jirgoan udut kuli¢eju yadaju, Cinkis-
qagan, Tooril-qan, qoyar gantu, Gerik eus¢u, Ulja huruu Vangin-Cinsyan-lua qansan aisuqui-tur, Ulja-in Qusutu-§ituen,
Naratu-§ituen-e, Tatar-un Mekujin teriuten Tatar tende qorqa barijuui. Cinkis-qagan. Tooril-qan qoyar tein qorqalagsad-i
Mekujin-Seultu-i qoranaca ino bariju, Mekujin-Seultu-i tende alaju, mugkun olekai, tana tu
konjile ino Cinkis-qagan tende abulaai.



§ 134. Mekujin-Seultu-i alaba, keen, Cinkis- -qagan, Tooril-qan qoyar ireba. Vapgin-¢insyan Mekujin-Seultu-i
alajuui, keen medeet, masi bayasc¢u, Cinkis-qagan-a Cautquri nere okba. Kereid-un Tooril-a Va nere tende okba. Var-qan
nere Vangin-¢igsyan-un nereidukseer tendece bolba.— Vangin-¢insyan ukulerun: “Mekujin-Seultu-i gansaju alagsan tano
Altan-gan-e masi yeke tusa kiba ta. Ene tusa-i tano Altan-qan-a ocisu bi. Cinkis-qagan-a euneée yeke nere nemekui-i jao-
tao nere okku-i Altan-qan medetukai!” keeba. Vangin-¢insyan tendece tedui bayaséu i¢uba. Cinkis-qagan, Van-gan qoyar
tende Tatar-i dauliju, qubiyalduju abulcaju, kerturiyen gariju baouba.

§ 135. Tatar-un qorgalagsan Naratu-Situen-¢ baougsan nuntuq-tur talaqui-tur, nikan ucukan kouken-i keksen-i
bidano Ceriut nuntug-aca oljuui. Altan eemek dorebcitu da-je torgan bulugaar dotorlagsan helikeb¢itu uc¢uukan koukeni
abéiraju, Cinkis-qagan, Hoelun-eke-de saoqoa, keen, okba, Hoelun-eke ukulerun: “Sain kuun-o koun ajuu je! Hujaur saitu
kuun-o urugq beiyu je!” Tabun koudiyen deu jirgoduar koun bolgan, Sikikan-Quduqu keen nereitéu, eke asaraba.

§ 136. Cinkis-qagan-no auruq Qariltu-naur-a buleai. Auruut-tur qodorugsan-i jurkin tabin haran-o qub&an tonojuui.
Harban haran-i alajuui. jurkin-e tein kikdeba, keen, bidan-o auruut-tur qo&orugsat Cinkis-qagan-a jaabasu, ene kelen
sonosuat, Cinkis-qagan masi kilinlaju ukulerun: “jurkin-e ker ein kikden buleai bida? Onan-no tun-tur qur1nlaqu1 tur,
baourdi Sikiur-i mut-ku agigiba. Belkutai-in muru mut-ku abgiba. joqilduya keekdeju, Qurijin-gadun, Quuréin jirin-i i¢uaju
okba bida. Teuno qoino erteno oSiten kisten ebuke ecikes-i bidan-o baragsat Tatar-i gansan morilaya, keen, jurkin-i jirqoan
udut kuli¢eju ese-ku irekdeba. Edoe basa daisun-tur §iqan daisun mut-ku bolui!” keeet, Cinkis-qagan jurkin-tur morilaba,
jurkin-i, Keluren-o Doloan-boldaut-ta bukui-tur, irken ino daouliba. Sa¢a-beki, Taicu qoyar joen beyesiyen dutaaba.
Qoinada ano nekeju, Teletu amasar-a kui¢eju, Sa¢a-beki Taiéu qoyari bariba. Bariju Cinkis-qagan Saéa, Tai¢u qoyar-a
ukulerun: “Erte udur bida yau keelduleai?” keekdeju, Saca, Taicu ukulerun: Ukuleksen uke-duriyen ba ese kurba, ukes-tur
mano kurke! keeet, ukes-iyen medereulju, tusiju okba. Ukes-tur ano kurken buteeju, mun tende keba.

§ 137. Saca, Taicu qoyar-i buteet, qariju ireju, jurkin-o irke kodolkekui-tur, jalair-un Teleketu-Bayan-o koun,
kuun-ua, Cilaun-Qai¢i, jebke, gurban tede jurkin-tur ajuui. kuun-ua Muqali, Buga qoyar koud-iyer-iyen auljaju, ukulerun:

“Bosoga-in ¢inoBool boltugai!Bosoqa-daca ¢inoBuljiasu,
Borbi ino hoqtol!
Euden-o ¢ino
Encu bool boltugai!
Euden-ece ¢ino
Heiluesu,
Eliket ano
Etkeju ketkun!”
keeju okba.—Cilaun-Qaiéi Tunke, Qasi qoyar koudiyen basa Cinkis-qagan-tur auljaju ukulerun:

“Altan bosoga ¢ino saqiju
Atugai (??), keen, okba bi. *
Altan bosqa-daca ¢ino
Angida oduasu,

Ami ino tasulju ketkun!

k%
*

Orken euden erkuju

Oktukai, keen, okba bi

Orken euden-nece ¢ino

Oere oduasu,

Ore ino midereju ketkun!” (mekejileju, cf. 140)

keeba, jebke-i Qasar-a okba. jebke jurkin-o nuntug-ac¢a Boroul neretu u¢ukan kouken-i ab¢iraju Hoelun-ekede aulCan okba.
§ 138. Hoelun-eke Merkid-un nuntug-aca oldagsan kucu neretu kouken-i; Tayic¢iudun dotora Besudun nuntug-aca

oldagsan Koko&u neretu kouken-i; Tatarun nuntug-ada oldaqsan Sikikan-Qutuqu neretu kouken-i,—

jurkin-o nuntug-aca oldagsan Boroul neretu kouken-i ede dorben-i ker dotora tejierun, Hoelun-eke kout-teen:

“Udur—
Ujeku-in nidun,
Sueni —Sonosqu-in ¢ikin
ken-e bolgaquyu?” keen, ker dotora tejieba.
§ 139. Ede jurkin irken-o yosun. jurkin bolurun, Qabul-qano doloan koudun anqa aqa Okin-Barqaq bulee. Kou ino
Sorgatu-jurki bulee. jurkin bolurun, Qabul-qano koud-un, aqa keeju, irkenoen dotoraca ilgaju,

Helike-tur suelsutu,



Herekai-tur honcitan,

Ausigi duuren jiruketu,

Aman duuren aurtan

Ere tutun erdemutten,

Bokos kucuten-i ilgaju ok¢u, —

aurtan, suelsutan, omoqtan, jorkimes tula, jurkin keekdeku yosun teimu. Teimun omogqtan irken-i doraitaulju, jurkin
oboqtu-i ulitkeba. Irken-i ulus-i ino Cinkis-qagan oerun enéu irken bolgaba.

§ 140. Cinkis-qagan nikan udur Buri-boko Belkutai qoyar-i abalduu-luya keeba. Buri-boko jurkin-tur bulee. Buri-
boko Belkutai-i oroele gariyar bariju, oroele koliyer tuit¢u unagaju ulu kodolken daruqu bulee. Buri-boko
ulus-un boko. Tende Belkutai Buri-boko qoyar-i abalduulba. Buri-boko ulu ilagdaqu kuun unoju okba. Belkutai darun
yadan murudeju, saari deere garéu, kinéas-kiju Cinkis-qagan-ni ujeku-lue, gagan ilukai-iyen jauba. Belkutai uqa olju, deere
ino aqtalaju, qoyar jaqas ino solbin mekejilen tataju, niruu ino ebudukleju ququju ireba. Buri-boko niruu-ban ququraju
ukulerun: “Belkutai-e ulu ilagdaqu bulee bi! Qagan-naca ayiiju argadan unaqu aliyaqu bolun, amin-duriyen kurteba bi!”
keeet, ukuju ireba. Belkutai niruu ino ququru tataat, ¢iréu oorqiju yorciba. Qabul-gano doloan koudun aqa Okin-Barqaq
bulee. Udaadu Bartan-Baatur bulee. Koun ino Yesukai-Baatur bulee. Teun-o udaadu Qutuqtu-Munler bulee.Koun ino Buri
bulee. Barildua Bartan-Baaturun koun-ece alus Barqaq-un omoqtan kout-tur nokoc¢ekun bolun, Buri-boko, ulus-un boko,
Belkutai-e niruu-ban ququldaju ukuba.

§ 141. Teun-o qoina, Taqgiya jil, Qadagin, Saljiut qantutéu, Qadagin-o Baqu-Corogi teriuten; Qadagin Saljiudun
Cirkidai-Baatur teriuten; Dorben Tatar tur jogilduju Dorben-o Qajiun-beki teriuten; Tatarun Al¢i, Tatar-un
jalin-Buga teriuten; Ikires-un Tuke-Maqa teriuten; Ungiradun Derkek-Emel-Alqui tan; gorolas-un Coyog-Cagaan teriuten;
Naiman-aca kucuut, Naiman-o Buirug-qan, Merkidun Toqtoa-beki-in koun, Qutu; Oiradun Quduqga-beki; Tai¢iudun
Tarqutai-Kiriltug, Qodun-Oréan, Aucu-Baatur tan Tai¢iut, — edun qarin, Alqui-bulaa ¢iulju; jajiradai jamuqa-i qa erkuye,
keen, ajirga keun keus cabcilalduju, andaqalduju; tendece, Erkune-muren huruu nouuju, Kan-muren Erkune-de ¢itququ
Sinaa-in aunou-da, jamuqa-i tende kur-qa erkuba. kur-qa erkuet, Cinkis-qagan, Van-qan qoyar tur morilaya keelduba.
Morilaya keelduksen-i gorolas-un Qoridai Cinkis-qagan-ni, kurelku-de bukui-tur, ene kele kurkeju ireju, ene kele ireuluet,
Cinkis-qagan Van-qantur ene kele kurkeju ileesu, Van-gan kele kurkeuluet, Eerik euséu, otorlen Cinkis-qagan-tur Van-qan
kurcu ireba.

§ 142. Van-qan-ni ireuluet, Cinkis-qagan, Van-qan, qoyar qantutéu jamuqa-in eserku ino morilaya keelduju,
Keluren-muren huruu morilarun, Cinkis-qagan Altan, Quéar,Daritai gurban-i manlai yabuulba. Van-qan Sangun, jaqa-
kanbu, Bilke-beki gurban-i manglai yabuulba. Ede manlanaca uruqsi basa qaraul ilerun, Eneken-kuiletu-de nikan saurin
qaraul talbila. Teun-o ¢inana, Cek&er-e, nikan saurin qaraul talbiulba. Teun-o ¢inana Ciqurqu-da, nikan saurin qaraul
talbiba. Bidan-o manlan, — Altan, Quéar, Sangun tan,—Utqiya kuréu, baouya keeldun bukui-tur, Ciqurqu-da talbigsan
qaraul-aca kuun haulju ireju, dain aisi, keen, kele kurken ireba. Tere kele ireet, ulu baoun dain-o eserku kele abuya, keen,
yabuju gurulCeju kele abcu, ket bi? keen asaguasu, jamuqa-in maglan Mongol-a¢a Aucu-Baatur, Naiman-o Buirug-qan,
Merkidun Toqtoa-beki-in koun Qutu, Oiradun Quduqa-beki, ede dorben jamuqa-in maglan yabujuui. Bidan-o maglan
teden-tur unsilalduju unsiju, jilda boldaju, manaqar qatqulduya keeju, i¢uju, gol-tur neilen qonoba.

§ 143. Managqar$i yabuulju kurul¢eju, Koiten bailduju, dorogsi deeksi iqurigaldun jibsierul¢an bukuitur, mut
Buirug-qan, Quduqga qoyar jada medekun ajuui. jadalaqun bolun, jada hurbaju, mut ano deere jada boljuui. Mut yabun
yadaju noras-tur huladuat: “Tepkeri-de ese talaqdaba bida!” keelduet butarajuui.

§ 144. Naiman-o Buirug-qan Altai-in ebur Ulug-taq jorin qagacan kodoljuui. Merkidun Toqtoa-in koun Qutu
Selanke jorin kodoljuui. Oiradun Quduga-beki hoai temeéen Siskis jorin kodoljuui. Tai¢iudun Au¢u-Baatur Onan jorin
kodoljuui. jamugqa oeriyen qa erkukset irken-i daouliet, Erkune huruu jamuga qarin kodoljuui. Ani, tein butaraqdaju, Van-
gan Erkune huruu jamuqa-i nekeba. Cinkis-qagan Onan juk Tai¢iudun Au¢u-Baatur-i nekeba. Au¢u-Baatur ulus-tur-iyen
kuruet, ulus-iyen durbeulun kodolkeet, Aucu-Baatur, godun-Orcar Taiciut, Onan-o ¢inaji eteet, hiileut turastan
&eriudiyen jasaju, qatqulduya keen, jasaju baijuui. Cinkis-qagan kuruet Tai¢iut-lua qatqulduju, jilda boldaju, mun
qatquldugsan gajar-a Situlduju qonoba. Ulus ba durbeju aisurun munku tende Ceriut-lue-ben qantu kureeleju qonolduba. §
145. Cinkis-qagan tere qatqulduan-tur sujiasu-ban §ilurteju, Gisun toritkeesu ulu bolun, yanduriqdarun, naran $inkeulun,
mun tende Situlduju baouju; bokleksen ¢isun-i jelme Simin-§imin, amaan ¢isudaju; jelme busu kuun ulu iteken saqilduju
sauju, sneni duli boltala bokleksen ¢isun-i amaar duuren jalqiat-asqaat, sueni duli nokéiesu, Cinkis-qagan dotoraan serkuju
ukulerun: “Cisun gaqéu baraba, undaasumu bi!” keeba. Tendeée jelme malaqai, qudusun, deel-qub&asuniyen bukude-i talju,
qaqca dotoajitu curama ni¢ukun Situlduju baiqun dain dotoraun kuyiju, ¢inana kureleksen
irken-o terken-tur ano unoju, esuut eriju yadaju: durberun keudiyen ulu saan talbigsat ajuu. Esuk olun yadaju nikan yeke
burietai taraq terkenece ino abuat, erkuju ireba. jaura, odurun-ba, irerun-ba kuun-ne ese ujekdeba. Tepkeri-ku iheeba je!
Taraq burietu-i ab¢irat, mun jelme oesun-ku usun eriju ab¢iraju, taraq jiuraju, qaan-a uulba. gurban-ta amuju uju, ukulerun:
$Dotora nidun mino keiba!” keken bolju, ujeesu — tere saugsan horcin jelme-in Simin-§imin bokleksen Cisun asqaqsan
hor¢in namurqan boljuu. Cinkis-qagan ujeju ukulerun: “Ene yaun bolumu? Qolo asqaasu yanbar ajuu?” keeba. Tendece
jelme ukulerun: “Cimai, yandurigdarun, qolo oduasu, ¢imadaca aljiyaqui-ada ayiiju, yaaraju jalqiqu-i jalgiat, asqaqu-i
asqaat anduriju keeli-tur mino teki kedui oroba!” keeba. Cinkis-qagan basa ukulerun: “Nama-i eimu bolju kebten boetele



ni¢ukun yekin kuyiju oroba ¢i? Bariqdaasu, nama-i eimu-i uluu jiaqu bulee ¢i?” keeba. jelme ukulerun: “Mino setkil:
Nicukun odurun kerber barigdaasu, bi: dan-tur oroqu duratu bulee! Uqaju bariju alaya keen, qubcasun mino bukude-i talju,
gaqca omudun talua-uduuy-e multus aldaulju, dan-tur edui iduraju ireba bi! Keeku bulee. Nama-i unen bolgaju, qubéasun
nada okcu, asaraqu bulee bi. Morin unoat ujetele edui jaura uluu ireku bulee bi? Tein setkiju, qaan-o qanqagsan setkil
erussukai, keen, nidun-qara ein setkiju odulua bi!”
keebe. Cinkis-qagan ukulerun: “Edoe yaun keeku? Erte udur Merkit ireju, Burqan-ni gurban-da quéiulqui-tur, amin mino
nikan-te abcu garuluga ¢i. Edoe basa qaliju (qaq¢u) bukui ¢isun-i amaar Siminju, amin mino sentelba ¢i. Basa kanqaju
yanturin bukui-tur, amin-niyen oreju, daisun kuun-tur nidun-qara oroju, undan gagqaju amin mino oroulba ¢i. Ede gurban
tusas-i ¢ino setkil dotora mino atugai!” keen jarliq bolba.

§ 146. Udur kein baraasu, Situlduju qonogsat Ceriut sueni boet butarajuui. kyreelekset irken kugken ulu ¢idaqun,
keen, kureelekset gajar-a¢a ese kodoljuui. Durbekset ulus-i i¢ugaya keen, Cinkis-qagan qonogsan gajar-
aca morilaju, durbekun irken-i i€uan yabuqui-tur, dabaan deere nikan hulaan deeltu eme kuun: “Temujin je!” yeke daouar
qailan uilan baiqu-i Cinkis-qagan oesun sonos¢u: “Yaun kuun-no eme tein qailan biyu?” keen, asaura kuun ileba. Tere kuun
otéu asagbasu, tere eme kuun ukulerun: “Sorgan-Sira-in okin bi, Qadaan neretai! Ere-i mino ende Geriut bariju alan biyu.
Ere-yiien alaqdarun, Temujin-i ere-i mino aburatuqai! Keen ungiju gailaju uilaba bi!” keeba. Tere kuun ireju, Cinkis-qagan-
a ene uke ukuleesu, Cinkis-qagan ene uke sonosdaju, (sonosuat) gataraju kuréu, Cinkis-
qagan Qadaan-tur baouju teberilduba. Ere-i ino bidan-o ¢eriut urida alajuui. Tede irken i¢uqaat, Cinkis-qagan yeke Cerik
mun tende baouju qonoba. Qadaan-i uriju ireulju derkec¢an saulba. Managarsi udur Sorqan- Sira, Jebe qoyar, Tai¢iud-un
Todokein haran aqgsat, tede qoyar-ber ireba-ku. Cingis-qagan Sorgan-Sira-i ukulerun:

“kujukun-deki
Kundu modun-i
Koser-e oorugsan;
jaqa-daqi

jarbiyal modun-i
jailaulugsan, ta!
Ecikes koudun tusa
Ajuui je ta!

Yekin udaba ta?”

keeba. Sorqan-Sira ukulerun: “Bi dotoraan belen itkel setkiju buleai. Yekin yaaraqu bi? Yaaraju urit ireesu, Taiéiut, Noyat
mino, qocorugsan eme-koun aduun-ideen-i mino hunesuer keiskekun tede! keeju, ulu yaaran, edoe gagani-duriyen
neilen idureju ireba bi!” keeba. Kelelen baraasu, job! keeba.

§ 147. Basa Cinkis-qagan ukulerun: “Koiten bailduju, iquriqaldun-jib&iyerul¢an bukui-tur, tede niruun deerece
sumun ireju, mino jebeleku aman ¢agan Qula-in aman-niruu ino ququs ken qarbulaa? Aula deerece!” keeba. Tere uke-tur
jebe ukulerun: “Aula deerece bi qarbulaa! Edoe qaan-a ukuuldeesu, halagano tedui gajar koeju qocorsu! Soyiirqagdaasu,

Jaan-o emunc

Coel usun-i hoqtoru,

Caoken ¢ilaoun ¢aoru

Dobtulju oksu!

kur keeksen gajar-a

Koko kuru keuru,

gar keeksen-turQara kuru qanqaruDobtulju oksu!”
keeba. Cinkis-qagan ukulerun: §Daisun yabugsan kuun alagsan-iyen, daisurqagsan-iyen beye-en niuju, kele-ben buéaju ayu.
Ene burun, keeesu, munda alagsan-iyen, daisurqagsan-iyen ulu buc¢an, munda jian biyu! Nokoceltu kuun biyu. jirqoadai
neretu ajuu. Mun jebeleku aman ¢aqan Qula-i mino aman-niruu qarbugsano tula jebe nereitcu; jebelee imai! keen, jebe
nereitéu, derkede mino yabu!” keen jarliq bolba. jebe Taiciudaca ireju nokoceksen yosun teimu.

v

§ 148. Cinkis-qagan tende Tai¢iudi daouliju (dawuliju) Tai¢iutai yasutu kuun-i Auéu-Baatur, Qotan-Oréar),
Quduudar tan Tai¢iudi uruqun uruga kurtele hunesuer keisken qiduba. Ulus irken-i ano kodolkeju ireju, Cinkis-qagan
Qubaqgay-a ubuljeba.

§ 149. Nicukut-Baarino Sirkuetu-ebuken, Alaq, Nayaa kout-lue-ben, Targutai Qiriltug, hoailaju bukui-i oitu kuun
bulee, keen, morilan ulu ¢idaqu Targutai-i bariju, terken-tur unoulju, Sirkuetu ebuken, Alaq, Nayaa kout-lue-ben, Targutai-
Qiriltugi bariju aisuqui-tur, Targutai-Qiriltugun kout deuner ino buliju abuya, keen, kuyiceju irejuui. Kout deuner (i) ino
kuyi¢eju irekui-lue, Sirkuetu-ebuken bosun yadaqu Tarqutai-i terken deere unoju, kederku deere ino aqtalan sauju, qitugai
gargaju ukulerun: “Koun deuner ¢ino ¢imai buliju abura ireba. Cimai qan-iyen gardaba, keen, ese-teqi alaasu, ganiyen



gardaba, keen, alaqu-ku. Alaasu-teqi, mun-ku alaqdaqu-ku bi! Mun-ele ukukui-dur-iyen, dere abun ukusu!” keeet, aqtalaju,
yeke qitugai-yaran qoolai ino ququlura kurkui-tur, Targutai-Qiriltuq yeke daouar deuner koudiyen qailaju kelelerun:
§Sirkuetu namai alan biyu! Alan baraasu, ukuksen amin ukai beye mino abéu otéu yekiujei ta? Namai alaai-uduuy-e oter
qaritqun! Temujin namai ulu alaqu. Temujin-i, u¢ukan ¢ag-tur:

Nidun-duriyen galtu,
niur-duriyen keryetu

bulee, keen, ejen ukai nuntug-tur qocorcu amui, keen, abura otcu; abciraju,

Surgaasu — surqu metu buyu keen
Sonin ure daagan
Surtaqu metu
Surgan suein yabulaa!Ukuulsu keeesu,
Ukuulun yadaquyn bulee bi.
Edoe Oi ino
Oroju amu,
Setkil ino
Senteleju (sepgkereju) amu!

keekdemui! Temujin namai uln ukuulku! Ta, kout deuner mino, oter qaritqun, Sirkuetu namai alaju ireujei!” keen,
ukuleldurun: “Eéike-in amin ino aburaya keen, ireba bida. Sirkuetu amin ino ukuulun baraasu, qoosun amin-ukai beye ino
yekikun bida? Munda alaai-uduuye oter gariya!” keelduju qariba. Teden-i irekui-tur, Alaq Nayaa tan Sirkuetu-ebuken-o
kout ino heilukset ireba. Teden-i ireuluet, kodolju (??) aisurun, jaura, Qutuqul-nouda kuruesu, tende Nayaa ukulerun: “Bida
ene Targutai-i bariju kuruesu, Cinkis-qagan bidan-i: tus ganiyen gardaju irejuui! keen, Cinkis-qagan
bidan-i tus-iyen gardaju irekset yaun itekelten haran? Ede bidantur basa ker noko¢ekun? Nokocel ukeun haran, tus gan-
iyen gardaqsat haran-i mokoriuldekun! keeju, mokoriuldekun-ou bida? Munda Targutai-i endece talbiju ireju: Bida beyes-
iyen Cinkis-qagan-a kucu okura ireba ba! keeju oduya. Targutai-i bariju aisulaa. Tus gan-iyen teb&in yadaju ujeet, ker
ukuulqun? keeju, talbiju ileju ba busiren kucu oksu keen ireba ba! keeye!” keeba. Nayaa-in ene uke ecikes-kout
jobsiyelduju, Targutai-Qmitug-i Quduqul-noudaca talbiju ileju, mut Sirkuetu-ebuken Alaq Nayaa kout-lue-ben ireesu:
Yekin ireju? keeba. Sirkuetu-ebuken Cinkis-qagan-a ukulerun (??): “Targutai-Qiriltug-i bariju aisurun, ji¢i: tus qan- iyen
ujeet, ker ukuulkui? keeju, teb&in yadaju, talbiju ileju, Cinkis-qagan-a kucu oksu. keen, ireba!” keeba. Teun-tur Cinkis-
gagan ukulerun: “Qan-iyen Targutai-i gardaju irekset boesu, tus qan-iyen gardaqsat haran-i tan-i urug-iyar mokoriuldekun
bulee ta! Tus qaniyen teb¢in yadaqsan setkil tano job bi!” keen Nayaa-i soyiirqaba.

§ 150. Teun-o qoina Cinkis-qagan-tur Kereidun jaqga-kanbu, Tersut-te bukui-tur, noko&ere ireba. Tere ireksen-tur,
Merkit qatquldura ireesu, Cinkis-qagan, jaqa-kanbu kiet qatqulduju i¢uaba. Tende Tumen-Tubekan, olan Dungqait,
butaragsan Kereit irken ber Cinkis-qagan-tur oroju ireuleai. — Kereidun Van-gan burun, urida Yesukai-qaano ¢ag-tur,
saibar, el aldugsan tur, Yesukai-qan-lua anda keelduksen ajuu. Anda keeldukui yosun ino: Van-qan eéikeyiien Quréaqus-
Buirug-qan-o deuneriyen alaqu-in tula kur-qan abaga-lua-ban bulga bolul¢aju, Qaraun-qabcal Sirquuldaju jaun kuun garéu
Yesukai-qan-tur ireesu, Yesukai-qan imai oer-duriyen irekdeju, oesun éerik morilaju, kur-qan-i Qasin-juk huldeju, irke-
orga ino Van-qan-na abcu okuksen-o tula anda bolul¢aqu tere.

§ 151. Teun-o qoina Van-qan-no deu, Erke-Qara, Vay-qan aqa-daan alagdarun, buruutcu ot¢u, Naimano Inanca-
qan-tur orojuui. Inanca-qan Ceriut ileju, jil¢i Vag-qan gurban balaqat bitun yor¢iju, Qara-Qitadun kur-qan-tur
odugsan ajuu. Tendece, bulqa bolun, Uigudun Tangudun balagat daariat, tabun imaat Sirkueleju saalduju, temeen-o ¢iSun
ganaju ideet, yadaju kuseur-naur-a ireesu, Cinkis-qagan, uridu Yesukai-qan-lua anda keelduksen yosuar, Taqai-Baatur,
Sukekai-jeun qoyar-i eléi ileet, Keluren-o teriun-ete Cinkis-qagan oesun eserku otéu, oles¢u turuju ireba, keen, Van-qan-na
qubgir-i qubéiju okéu, kureen dotora oroulju tejieba. Tere ubul jerkeer nouuju, Cinkis-qagan Qubgaya-i ubuljeba.

§ 152. Tende Vag-qan-no deuner noyat kiet ukulerun: “Ene gan aqa bidan-o

Ukeu aburitu
Humekai helike
Eburitéu yabuyu!

Agqa deu-i baraba. Qara-Qitat-tur ba oroba-ku, ulus ba jobaamu. Edoe euni-ker kikun bida? Erte udur keeesu, doloan nasutu-
i Merkit irken daouliju otcu, qara alaq eSike daqu emuskeju, otcu, Selagke-in Buura-keer-e Merkidun aur nodube-ku!
Qurcaqus-Buirug-qan, e€ike ino, ji¢i Merkit irke qaulju, kou-ben tende aburaju ireesu, basa, Tatarun Aje-qan harban gurban
nasuta-i, eke selte, basa daouliju otcu, temeedi-yen adulaulun yabuqui tur, Aje-qan-o qoni¢i ubauat horquju irebe je. Basa
teuno qoina, Naiman-aca ayiiju, buruutéu, Sartaul-un gajar-a, Cui-muren-e Qara-Qitadun kur-qan-tur otba je. Tende nikan
hon ulu dausun ji¢i daijin kodolju, Ui-ud-un Tan-ud-un gajar-iyar bituju yaburun, yadaju, tabun imaat Sirkueleju saaju,



temeeno CiSun qanaju ideju, qaqca ¢oqor qariun moritu yadaju, Temujin koun-tur ireesu, gubcir-i qubciju tejiebe je. Edoe
Temujin koun-tur ireesu, tein yabugsan-iyen umartaju, humekai helike eburit¢u yabumu. Ker kikun bida?” keelduba. Tein
ukulelduksen ukes-i Altun-Asuq Van-qan-a ailatqajuu. Altun-Asuq ukulerun: “Bi ber ene eye-tur oroldulaa-ku! ji¢i qanien,
¢imai, teb¢in yadaba!” keeju, tande Van-qan ein ukuleldukset Elkutur, Qulbari, Arin-taije tan deuneriyen noyadiyen
bariuljuui.Deuner-ece jaqa-kanbu buruutéu, Naiman-tur orojuu. Tedeni barias selte ker-tur oroulju, Van-qan ukulerun:
“Bida Ui-udun, Tag-udun gajariyar aisuqui-tur, yau keelduleai?
Tano metu yau setkiku bi?” keeet, niur-tur ano nilbuju, barias ano talbiulba. Qan-a ele nilbuqdaju, ker-tur bukun haran
bukudeer bosc¢u nilbujui

§ 153. Tere ubul ubuljeju, Nogai jil, namur ino, Cinkis-qagan Caaan-Tatar (??), Al&i-Tatar, Dutaut (Tatar), Aluqgai-
Tatar, tede Tatar-tur, Dalan-nemurkes bailduju qatqulduqui-in urida Cinkis-qagan jasaq ukuleldurun: §Daisun kuu daruasu,
olja-tur bu baiya! Darun baraasu, tere olja bidanoai bi je, qubiyaldut je bida! Nokor kuun-e i¢uaqdaasu, turun-o dobtulugsan
gajar-duriyen ekeuruye. Turun-o dobtulgan-tur ese ekeeruksen kuun-i mokoriuluye!” keen jasaqlalduba. Dalan-nemurkes
qatqulduju, Tatar-i kodolkeba. Daruju, Ulqui-Silukeljit-te, ulus-tur ano neileulju, daouliba. Cagan-Tatar, Alei-Tatar, Dutaut-
Tatar, Aluqai-Tatar erkit irke tende muqutqaju, jasaq ukulelduksen ukes-tur (ulu kurun) Altan, Quéar, Daritai gurban ukes-
tur ulu kurun olja-tur baijuui. Ukes-tur ese kurbe, keen, jebe Qubilai qoyar-i ileju, oljalagsat aduun yauke abugsadi bukude-
i abqaulba.

§ 154. Tatar-i muqutqaju daolin baraju, ulus irken ano ker kikun? keen, Cinkis-qagan Yeke Eye urug-iyar-iyan,
gaqca ker-tur oroju, eyetulduba. Eyetuldurun: “Erde udur-ece Tatar-irken

Ebukes-ecikes baragsan bulee.
Ebukes-ecikes-un

Osuel osueju

Kisal kisaju,

Ciun-tur uliju

Qiduju alaju okuya!

Ulittele qiduya,

Hiileksedi booliduya,

juk-juk qubiyalduya!”

keen, eye baralduju, kerte¢e garuasu, Tatar-un Yeke-Ceren Belkutai-e¢e: Yambar eye eyetulduba? keen asaqjuu. Belkutai
ukulerun: “Tani bukude-i ¢iuntur uliju kiduja” keelduba, keejuu. Belkutai-in ene uke-tur Yeke-Ceren

Tatar-duriyen tunqaq talbiju, qorqaqlajuu. Qorqaqsat Tatar-tur bidan-o Ceriut eerekun bolun, masi sansijuu. Qorqalagsat
Tatar-i joboju ulutkan ¢iun-tur uliju qiduquitur, Tatar ukuleldurun: “kuun tutun qancun-duriyen qitugai qanculaju, dere
abun ukuye!” keelduju, basa magi-ku sansijuu, Tedui Tatar-i &iun-tur uliju gidun baraju, Cinkis-qagan jarliq bolurun: “Bida
urug-iyar-iyen Yeke Eye baraldugsan-i Belkutai-in jaaqu-in tula, bidan-o ¢eriut masi sansiyaba. Eun-o qoina Yeke Eyetur
Belkutai bu orotugai! Eye baratala qadana bukuni jasatugai' jasaat kereur-i qulagai qudal

uyileten-i jargulatugai. Eye baraasu, otoq ugsan-o goina Belkutai Daritai qoyar tende orutugai!” keen jarliq bolba.

§ 155. Tende Tatar-un Yeke-Ceren-o okin Yesukan-gatun-i Cinkis-qagan tende abuba. Taalaqdarun, Yesukan-
gatun ukulerun: “Qagan soyiirqaasu, nama-i kuun-e bodada bolgaju asaramu. Nadaca ekeci, Yesui neretei, nadaca deere,
gan kuun-e joqiqui ajiai je. Sai kurekan kurekelen buliki. Edoe maqa ene bodulgan-tur qaaqsi jor¢ibi!” keebi. Ene uke-tur
Cinkis-qagan ukulerun: “Ekegi ¢ino ¢imadada sain buksen boesu, eriuluye! Ekegi-en ireesu, jailaju okkuyu &i?” keeba.
Yesukan-qatun ukulerun: “Qagan soyiirqaasu, eke¢ien-ele ujeesu, ekeci-deen jailasu!” keeba. Ene uke-tur Cinkis-qagan
jarliq tugqaaju eriuluesu, okteksen kurekan-lue qantu hoailaju yabuqu-i bidan-o Ceriut jolgajuui. Ere ino tudaaju, Yesui-
qatun-i tende abcCiraba. Yesukan-qadun ekecien ujeet, urida ukuleksen uke-tur kurun, bos¢u saugsan saurin-duriyen saulju,
mun oesun doro saubi. Yesukan-qatun-o uke-tur adali bolqaju (??), Cinkis-qagan oin-duriyen oroulju, Yesui-qatun-i abu,
jerke-tur saulba.

§ 156. Tatar-irken-i daolin baraju, nikan udur Cinkis-qagan gada sauju undalaldurun, Yesui-qatun Yesukan-qatun
jirin-o dunda sauju undalaldun bukui-tur, Yesui-qadun yekede seourelbei. Tende Cinkis-qagan dotoraan setkiju, Booréu
Mugali tan noyadi uriju ireulju, ukulerun: “Ta ende-ele ¢iulugsat haran bukudeer aimaq aimaq saitqun! Oerece busu
aimagun kuun-i oere boldeitketkun!” keen jarliq bolba. Tedui aimaq aimaqiyer-iyen baiasu, nikan jalaui sain kurumele
kuun aimaudaca oere baiba. “Ci yaun kuun bi?” keeesu, tere kuun ukulerun: “Tatar-un Yeke-Ceren-o Yesui neretai okin
okdeksen kurekan kuun bulee bi. Daisun-a daouligdarun, ayiiju buruutéu yabuju, edoe amurliba je, keen, ireju, oloan haran
dotora yau taniqdagu keeju yabulaa!” keeba. Ene uke-i Cinkis-qagan-a o&iesu, jarliq bolurun: “Mun-ku daisu setkiju
oorc¢aq bolju yabuju, edoe yau korure irejuu? Ino metus-i ¢iun-tur uliba! Yau saaramui? Nidun-o e€ine ketkun!” keeba.
Tedui-ku mokoriulba.

§ 157. Mun Noqai jil Cinkis-qagan ni Tatar-irken tur morilagsan-tur, Van-qan Merkit-irken-tur morilaju, Toqtoa-
beki-i Barqujin-tokum juk huldeju, Toqtoa-in yeke koun Togus-beki-i alaju, Toqtoa-in Qutuqtai Caarun
jirin okit ino qatut ino abéu, Qutu, Cilaun qoyar koudi ino, irke selte, daouliju, Cinkis-qagan-a yau ber ese okba.

§ 158. Teun-o qoina Cinkis-qagan Van-gan qoyar Naiman-o ku¢ukudun Buirig-qan-tur morilaju, Ulug-tag-un



Soqog-usun-a bukui-tur, kuréu, Buirug-qan baildun yadaju, Altai-daban kodolba. Soqoq-usun-ac¢a Buirug-qan-ni nekeju.
Altai dabaulun, Qumsigir-un Urunku huruu huldeju yabuqui-tur, Yedi-tubluq neretu, noyan ino, qaraul yabuju, bidan-o
qaraul-a uldekdeju, aula oede tutaaqu bolun, olan-niyan tasuraqdaju, tende barigdalua. Urunku huruu huldeet, Kisil-basi-
naura kui¢eju, Buirug-qan-ni tende muqutqaba. -

§ 159. Tendeée Cinkis-qagan Van-gan qoyar qariju aisuqui-tur, Naiman-o qatqulduqéi, Kokseu-Sabraq, Baidaraq-
beljir-e erik jasaju, qatqulduqu bolun ajuu. Cinkis-qagan Van-qan qoyar qatqulduya keen, &erik jasaju kuréu, jilda boldaju,
manaqaru qatqulduya keen, jerkeer qonoba. Tende Var-qan baidal-duriyen galnout tuleulju, sueni boet Qara-seul oede
kodoljuui.

§ 160. Tende jamuqa, Vagn-qan-lua qantu kodolul¢eju yaburun, Vag-qan-na jamuqa ukulerun: “Temujin, anda
mino, uridaca Naiman-tur el¢itu bulee. Edoe ese irebe.

Qan(a)-qan(a)!

Aqu qairugana bi buyu je.

Ajiraqu bilduur —

Anda mino buyu!
Naiman-tur ot¢uui je! Oroqu bolun qocorba!” keejuui. jamugqa-in tere uke-tur Ubciqtai kurin-Baatur ukulerun: “jusuritcu
yekin tein $iliun aqa deu-yiien ulqin jigkun ukuleyu?” keeba.

§ 161. Cinkis-qagan sueni mun tende qonoju, gatqulduya keen, manaqar erte udur keiulun, Van-qan-no baidaltur
ujeesu, ukai boldaju: “Ede ¢i bidan-i tulesilen ajuu!” keeet, tendee Cinkis-qagan kodolju, Eder-Altai-in beljiriyer ketulju,
tere kodolukseer kodolju, Saari-keer baouba. Tende¢e Cinkis-qagan Qasar qoyar, Naiman-o tubuudi uqaju, haran-a ese
toolai.

§ 162. Kokseu-Sabraq Van-qan-no qoinaca nekeju, Sagkumun eme-kou, irke-orqa selte daouliju abcu, Van-qan-no
Teleketu-amsar-a bukun jarimut irke, aduun, idee daouliju abuat qarijuui. Tere soor-tur Merkidun Togqtoa-in Qutu Cilaun
qoyar kout tende burun, irke-ben abuat qagacaju ecike-duriyen neilen Selanke huruu kodoljuui.

§ 163. Kokseu-Sabrag-a daouliqdaju, Van-qan Cinkis-qagan-tur eléi ilejuui. EI¢i ilerun: “Naiman-a irke- orqo-

ban, eme-kou-ben daouliqdaba bi. Koun-necée-iyen dorben kiiluudi ¢ino quyiiju ileba bi. Irke-orqo
mino (irke-orko mino) aburaju oktukai!” keeju ilejuui. Cinkis-qagan tende Boor&u, Mugqari, Boroqul, Cilaim-Baatur, ede
dorben kiiluut-iyan ¢erik jasaju ileba. Ede dorben kiiluud-i kurku-in urida, Hulaanqut-da, Sagkun bailduqu bolun, morin-
oan guya qaqdaju abdaqu bolju bukui-tur, ede dorben kiiluut kurcu aburaat, irke-orqo (orko), eme-kou bukude-i aburaju
okba. Tende Van-qan ukulerun: “Erde Sain Ecike-de ino, ene metu odun baragsan ulusiyen aburaju oktelee. Edoe basa
kounoen odun baragsan ulus-i mino, dorben kiiluudiyen ireju (ileju), aburaju okteba. Haci qariulqu-i Tenkeri Qajarun (?7?)
Theel medetukai!” keeba.

§ 164. Basa Van-qan ukulerun: “Yesukai-Baatur, anda mino, odun baragsan ulus mino nikante aburaju okba.
Temujin-koun basa odugsan ulus mino aburaju okba. Ede ecike koun qoyar odun baragsan ulus nada quriyaju okurun, keno
emune quriyaju okun jobomui? Bi ber edoe otolba. Namai otolju undut-te garuasu, qaucitba bi. Qauciju galdut-ta garuasu,
gamugq ulus ken medeku? Deu-ner mino aburi ukaiun bi. aq¢a koun mino ukai metu. Sangun gaqca biyu. Temujin-koun-i
Sangum-un aqa bolgaju, qoyar koutu bolju amusugai” keeju, Cinkis-qagan-lua Van-qan, Tuula-in Qara-tun-ne quriju, e¢ike
kou keelduba. Ec¢ike koun keeldukui yosun. Urida erte udur Yesukai-qan ecike-lue Van-qan anda keelduksen yosuar ecike
metu keeju, ecike koun keeldukui yosu teimu. Uke ukuleldurun:

“Oloan dayisun-tur haulurun,
Qantu niken-e hauluya!

Oroa korekesun-tur abalarun,
Niken-e ku qantu abalaya!”

keelduba. Basa Cinkis-qagan Van-qan qoyar ukuleldurun: “Bida qoyar-i naidaju,

Sudutu moqay-a

Suedurteesu,

Suedurken-tur bu oroya!
Suduer-amaar ukulelduju busireya!
Araatu mogaya

Adarqaasu, (Atarqaqdaasu)
Adarqani ino bu abulcaya!
Amaar-keleer olul¢aju busireya!”

keen, tein uke baralduju amaaralin alduba. 5 5
§ 165. Amaraq deere dabqur amaraq boluya, keen, Cigkis-qagan setkiju, jo¢i-de Sankumun do-i, Caurbeki-i,



guirun, Sankumun koun, Tusaqa-da, bidan-o Qojin-beki-i araljin okuye, keen guiasu, tende Sagkun ore-en
yekejilen setkiju, ukulerun: “Bidan-o uruq an-dur oduasu, alaun-a baiju, eenekée qoimar qaraqu ajuu. Ano uruq bidan-tur
ireesu, qoimara saujU, alaun-a garan ajuu!” keen, oeriyen yekejilen setkiju, bidan-i doranjilan ukuleju, Caur-beki-i ulu okun
ese taalajuui. Tere uke-tur Cinkis-qagan dotoraan Van-qan, Nilga-Sankun qoyar-tur dura qo&or&uu.

§ 166. Tein dura qoCorugsan-i jamuqa uqaju, gaqai jil gqabur, jamuqa, Altan, Quéar, Qardaqidai Ebukejin Nobuqin,
Stiekeetai-Tooril, Qaciun-beki, tede bolun, nikan eyeten bolju, nouju otcu jejeer-undur-un kerude, Berke-
elet-te, Nilqa-Sapkun-tur otCu, jamugqa ulgin ukulerun: “Temujin, anda mino, Naiman-o Tayan-qantur keletu el¢itu buyu.

Aman ino

Ecike kou keeju amu.
Aburi ino

Oere buyu!

Itekeju-u amui ta? Ese nendeesu, tan-a yau bolqu? Tamujin anda-tur morilaasu, bi kuedelen-e¢e oroldusu!” keejuui. Altan,
Qucar qoyar ukulerun:
“Ba Hoelun-eke-in koun-i

Aqa-i —

Alaju

Deu-i —

Tebciju oksukai!”

keejuui. Ebuke in Noyaqin Hartaat ukulerun:

§gar ino
gardaju,
Kol ino
Koldeju oksukai!”

keejuui. Tooril ukulerun: “Arkaca otéu Temujin-i ulus ino abuya! Ulusiyen abdaasu, ulus ukaiu boluasu yekikun tede?”
keejuui. Qaciun-beki ukulerun:
Nilga-Saggun-koun, ¢ima-i-yan setkiesu,—

Urtu-in — ujuur-e,

kun-o — hiraur-a —
kurulCesu!” keeju;

§ 167. Ede ukes ukulekdeju, Nilga-Sagkun eéike-duriyen, Van-qan-tur tedeer ukes, Saiqan-Todee-niyer, ukuleju

ilejuui. Edeer ukes ukulekdeju, Van-qan ukulerun: “Koun-i mino Temujin-tur yekin tein setkin biyu ta? Ejiye turuq imaar-i
bolju boet, edoe koun-tur mino tein maoui setkiesu, Tenkeri-de ulu taalagdaqun bida! jamuga yabudaq keletu bulee! job-uu
tab-uu ukulen buyu?” keen ese taalaju ilejuui. Basa Sankun ukuleju ilerun: “Amatu, keletu kuun ukulen boetele, yekin ulu
busirekdeku?” keen, jici-guci ukuleju ileet, yadaju oesun beyen kedun otéu, ukulerun: “Bol, ¢ima-i edui bukui ¢aq-tur,
bidan-i yaunaber ulu bolgan buyu! Unen-ber qan ecike-yen ¢ima-i

Cagaan-a ¢acCaasu,
Qara-da qaqaasu,

Qurcaqus-Buiruq gan-ecike-in ¢ino joban edui quriyaju agsan ulus-i ¢ino man-a-uu medeulku? Kene-ber, yekin
medeulku?” keejuui. Tere uke-tur Van-qan ukulerun: “Caqa-yan, kou-ben, ker teb&iku? Ejie tuluq imaar-i bolju, maoui
setkiesu jokiqu-yu? Tenkeri-de ulu taalagdaqun bida!” keejuui. Tere uke-tur koun ino Nilga-Sagkun maouilaju euden ooréu
garcuu. ji¢i kounoen Sankumun duran gairalaju uriju ireulju, Van-qan ukulerun: “Tenkeri-de maga taalagdaqun-o bida?
koun-i ker teb¢isu? keemui. Ta ¢idan-ele uiledutkun! Ta medetkun!” keejuui.

§ 168. Tendeée Sankun ukulerun: “Mut-lu bidan-o Caur-beki-i guyui bulee. Edoe buuljar idere iretkun, keen, udur
boljaju, uriju ireulju, tende bariya keelduju, je keen, eye baralduju: Caur-beki-i okuye, buuljar idere uretkun! keen ileba.
Uriqdaju, Cinkis-qagan harban haran aisurun, jaura Munlik-e&ike-in ker-tur qonoasu, tende Munliq e¢ike ukulerun: Caur-
beki-i guyliasu, mut-lu bidan-i doranjilaju ulu okun bulee. Edoe ker buruuya buuljar idere urijuu? Oed-iyen yekejilekun
buruuya yekin oksu, keen uriqun buleai? job-uu, tab-uu — setkil bi! Koun uqaju otdaqu? Qabur bolba, aduun bidan-o
turuqat bi; aduuban tejiye! keen Siltaju ileye! keeju, ulu odun, Bugatai, Qiratai qoyar-i buuljar idetkun keeju, ileju, Cinkis-
gagan Munlik-ecike-in ker-te¢e qariba. Buqatai, Qiratai qoyar-i kurqui-lue: Serakdeba
bida; managqar erte buciju bariya!” 'keelduba.



§ 169. Tein budiju bariya, keen, uke barildugsan-i Altan-o deu Yeke-Ceren ker-tur-iyen ireju ukulerun: “Manaqar
erte Temujin-i bariya!” keelduba. Ene uke-i Temujin-e kelen kurken otqu kuun-i yanbar-ele bolgaqdayu keejuui. Tein
ukulekui-tur, eme ino Alaqit ukulerun: “Tere deleme uke ¢ino yaun bolumui? Haran ba unen mikeujei (unemsikeujei).”
keejuui. Tein kelelekui-tur, aduuéi ino Badai siin kurkere ireju, ene uke-i sonos¢u gariba. Badai yor¢iju, nokor aduuci
Qislig-a Ceren-o ukuleksen ukes ukulejuu. Qisliq ukulerun: “Bi basa otéu ugasugai!” keeju ker-tur otéuui. Ceren-o koun,
Narin-Keen, gada sauju, sumudiyan hurun sauju, ukulerun: sDuqgar bida yau keelduleai? Kele-ben abdaqun keno ama
itqaqun?” keejuui. Tein keeet, Narin-Keen basa aduuci-daan Qislig-a ukulerun:

“Merkidai Caqaan-Aman, Caqaan-keer, qoyar-i bariju ab¢ira! Huyaju, sueni erte morilaqu (morilasu)!” keejuui. Qisliq
yor¢iju Badaya ukulerun: “Tugarun kelen ¢ino bolgaaba, maqat bolba! Edoe bida qoyar Temujin-e kelen kurken yorciya!”
keen uke baralduju, Merkidai-Caqaan, Aman-¢aqaan Keer qoyari bariju ireju, huyaju, udesi boet qos-duriyan nikan quriga-
ban alaju, iseri-iyeren bolgaju, Merkidai-Caqaan, Aman-¢aqaan-keer qoyar belen huyagsad-i unoju, sueni-de yoréiju,
Cinkis-qagan-tur sueni kuréu, ker-un umereée Badai Qisliq qoyar ukulerun; Yeke-Cereno ukuleksen ukes, kouni ino Narin-
Keen-no sumudiyan hurun sauju ukuleksen-i: “Merkidai-Cagaan Aman-&aqaan Keer qoyar aqtas bariju huya!” keeksen
ukes,—bukude-i ukuleju okba. Basa Badai Qisliq qoyar ukulerun: “Cinkis-qagan-ni, Soyurqaasu, ariyal ukai bui, buéiju
bariya keen uke baralduba!” keeba.

VI

§ 170. Tein ukulekdeju, Cinkis-qagan, Badai Qisliq qoyar-un ukes busireju, sueni boet, derkedeun bukun itekelten-e kelen
kiet, koankelen, yauke-ben keet, buruilan, sueni boet kodolba. Maou-undur-un keru-er kodolurun, keru-de Uryanqadai
jelme-qoa-i itekeju, qoina-an ¢aqduulsun bolqan, qaraulsun talbiju kodolju; tere kodolukseer manaqarsi udur duli naran
kelweriulun, Qara-qaljit-elet kuréu uderin. bauba. Uderit¢u bukui-tur, Al¢idai-in aqtas aduulaulsun Cikitai-Yadir juile-juile
noqoan-tur aqtas-iyan aduulan yabuqui-tur, qoinaca Mao-undur-un eburier Hulaan-buraqat daarin aisuqui dain-o toosun-i
ujeju: dayin kurba! keeju, aqtas-iyan huldeet, ireju-daiyn kurba! —keekdeju ujeesu: Mao-undur-un eburier Hulaan-buruqat
daarin, toosun gargaju; Van-qan tere nekeju aisun ajuui! keeju, tendece

Cinkis-qagan toosun ujeet, aqtasiyan bariuluat, a¢aalaju morilaba. Tedui ese ujeesu, kenet buleai. Tere aisuqui-tur, jamuga
Van-qan-lua gantu aisul¢aju aisun ajuui. Tende Van-qan jamuqgadaca asaqéuu: “Temujin-koun-tur gatqulduqun-metus ket
bi?”” keen asaqcuu. jamuga ukulerun: “Tende Uruut Magqut, keen, irken ano bi. Tede irken ino qatquldumui je!

Tooriqui tutum—

Tob joqiyu!

Derelku-ku tutum — (dekelku-ku tutum)
Dem joqiyu!

Ucuken-ece

Uldu-jida-tur

Dadugsan irken!

Tede qaraqciut-alaq¢iut tugtan bi,

Tede serelten irken bi je!”

keejuui. Tere uke-tur Van-qan ukulerun: “Tein boesu, bida teden-tur jirkin-baatudiyan Qadagi tuSiyaldun, jirkin baatudiyan
dobtulgaya. jirkino kejike Tumen-Tubeken-o Asig-Sirun-i dobtulgaya. Tubeken-i kejike Olon-Dunqait-baatudi dobtulgaya.
Dunqaidun kejike Van-qan-no Mingan Turqaud-i uduridun, Qori-Silemun-taije dobtultugai! Mingan Turqaudun kejike
bida, Yeke gol, dobtulai je!” keejuui. Basa Van-qan ukulerun: “jamuqa-deu, bidan-o cerik ¢i jasa!” keejuui. Tere uke-tur
jamuqa, ore boldeitéu garcu, nokodiyen ukulerun: §Van-qan ene Cerik-iyan nama-i jasa keemu! Anda-tur bi qatqulduqun
yadan yabulaa! Van-gan dulet nada¢a ¢inaru ajuu. Caqtu nokor biyu. Anda-tur kele orouluya. Anda qadauéituqai (??) !”
keeju, jamuga doloun Cinkis-qagan-tur kele oroulju ukuleju ilerun: §Van-qan

nadaca asagba—Temujin-koun-tur qatqulduqun metus ket bi?—keen asaquasu, bi ukulerun: Uruut Magnqudi tumubulan
ukuleba bi. Mino uketur mut jirkin-iyan tumbulaju (tumulaju, tumubulaju) manlailan jasalduba. jirkino kejike Tumen-
Tubeken-o A¢ig-Siruni keelduba.Dunqaidun kejike Van-qan-no Mingan Turqaudun Noyan Qori-Silemun-taije-i keelduba.
Teuno kejike mun Vangan-no Yeke gol Cerikiyer baisu keelduba. Basa Van-qan ukulerun: jamuqa deu, ene Cerik ¢i jasa!
keen namai tusin ukulemui. Euber ugaasu, ¢aqtu nokor biyu. Cerikiyen jasaldun yau ¢idaqun? Erte bi anda-tur qatquldun
yadaju yabulua. Van-qan nadaca ¢inaru ajuu. Anda, bu ayu, qadauji!” keeju ilejuku.

§ 171. Ene kele ireuluet, Cinkis-qagan ukulerun: “Uruudun juréedai-ebin ¢i yau keemu? Cimai manlailaya!”
keeba. jurede-i dugqatqu-in urida Magqudun Quildar-Secen ukulerun: “Anda-in emune bi qatquldusu! Mona qoina onecit
koudi mino asaraqu-i anda medetugai!” keeba. juréedai ukulerun: “Cinkis-qaano emune ba Uruut Manqut manlailan
qatquldusu!” keejuui. Tein keeet, juréedai Quildar qoyar Uruut Manqudiyar-iyan Cinkis-qaano emune jasaju baiba. Baiqui-
lua dain jirkin-i manlailaju kurcu ireba. Irekui-lue Uruut Manqut eserku dobtulju, jirkin-i daruba. Daruju aisuqui-tur,
Tumen-Tubeken-o A&ig-Sirun dobtulba. Dobtulju, A¢ig-Sirun Quildar-i gatquju, — baoulju, Manqut Quildarun deere



ekeercuui. juréedai Uruudiyeryen dobtulju, Tumen-Tubeken-i daruba.Daruju kodolkeju aisuqui-tur, Oloan-Dungqait eserku
dobtulba. juréedai basa Dunqaidi daruba. Daruju aisuqui-tur, Qori-Silemun-taije Mingan Turqaudiyar dobtulba. juréedai
basa Qori Cilemun-taiji i¢uaju daruju aisuqui-tur, Van-qan-na¢a eye ukai-u Sankun eserku dobtulqu bolun, ankeske
gacariyan qaqdaju Sangun mun tende unajuu. Sankumi unaqdaju, Kereit bukudeer Sagkumun deere ekeeréu baiba. Ani
daruju, inkekui naran quburi deere tasin bukui-tur, bidanoai ekeer¢u, Quildari unaqsan yaratu-i abuat, qariju Cinkis-qagan
bidanoai Van-qan-aca qatquldugsan gajar-aca qagacaju, udesi-de kodolju, qagacan qonoba.

§ 172. Baiju qonoju, udur keiulun bukutkeesu, Okodai, Boroqul, Booréu, gurban ukai ajuu. Cinkis-qagan
ukulerun: “Okodai-lue itekelten Boor¢u, Boroqul qoyar qoc¢oréuu! Aju ber, ukuju ber yau qagacaqum tede?” keeba.
Bidanoai sueni-de aqtas-iyen bariju qonoju, Cinkis-qagan ukulerun: “Qoina¢a bidano nekeju ireesu, qatqulduya!” keen
jasaju baiba. Udur kekeen bolgaju ujeesu, qoinaca nikan kuun aisu. kurcu ireesu, Boorcu ajuu. Boor¢u kurcu ireuluet,
Cinkis-qagan ukulerun: “Munke Tenkeri medetukai!” keeju, eb&eu-ben mokoeletba (mokdritba). Booréu ukulerun:
$Dobtulqui-tur, moriniyan unatala qaqdaju, yabugan kuyiju yabuqui-tur, mun Kereit Sankumun deere ekeer baiqui soor
¢olo-tur a¢iatu morin aciaban kelweriulju bain bukui-i aca ino hoqtolju ingir¢aq-tur unoju garcu, bidano qaqacaqu garuqsan
mor mutkin yabuju olju edui ireba bi!” keeba.

§ 173. Basa qorumut atala basa nikan kuun aisu. kur¢u aisuqui-tur, doro ino kolien unjiljaju aisu. Ujeesu, qaqca
kuun metu biyu. iren baraasu, Okodai-in qoina¢a Boroqul sundulaju, amano jabajin-iyar ¢isum ¢uburiulju,
kurcu ireba. Okodai sujiyasu-ban sumun-a tusdaju, ¢isun ino qaqdarun, Boroqul amaariyen $imiju, bokleksen Cisun
jabajiniyar-en ¢uburiulju ireba. Cinkis-qagan ujeesu, niduneée-en nilbusun uburiulju, duran aljaat §gal otor tuleuluet,
galaun daauluat, Okodeye undan eriulju okekeulju, daisun ireesu qatqulduya” keeju buleai. Boroqul ukulerun: §Daisuno
toosun ¢maqsi Mao-undurun eburiyer Hulaan-boluqgat (buruqat) juk toosun urtuda garcu, ¢inagsi yorciba!” keeba. Boroqul
tere uke-tur ireesu, qatqulduqun buleai. $Dain-a buruuilan kodoldeesu, bida cerikiyen jibsSiercu, qatquldut je!” keeju
kodolba. kodolurun, Ulqui-silukeljit oede kodoluet,Dalan-nemurkes oroba.

§ 174. Tende qoinaca Qadaan-Daldurqan eme-koun-ece qagas irebe. Ireju Qadaan-Daldurqan Vagn-qan-o uke keen
ukulerun: §Van-qan kou-ben Sagkum-i u¢umaar angkeske qacar unatala qagdaju, deere ino ekeercu, tende ukulejuui:

SHilu gatqutan metu-tur

Hilu qat(qu)ba!

Qalqutan metu-tur

Qalqun bolun,

Qairan kouno mino

Qacar-tur

Qadaasun qadaulba!
Kouno ami erusun dobtulduya! Keeesu, teun-tur A¢ig-Sirun ukulerun:
Qan, gan! Butukai!

Ecine buku, kou erirun,

Elbiesun jalama kiju,

Abi-Babi! keen,

Erin jalbarimui bida,

Edun-torun-baragsan,

kou Sapkumi asaraya! Mopgolun oloankin, jamuqa-lua, Altan, Qucar-lua bidan-tur bi! Temujin-lue daiciju garugsan
Mongol qaa otqun tede?

Morin unoa tan
Modun nemure ten

bolba tede! Ani ese ireesu, otéu, — morino jundaul metu qormailaju acirat je bida tedeer-i!” keeba. A&ig-Siruno ene uke-tur
Vag-qan ukulerun: “je tein boesu, koun aljaujai! Kouni ulu degselken asaratqun! keeet, qatquldugsan gajaraca qarin icuba”.
Keeba.

§ 175. Tendeée Cinkis-qagan, Dalan-nemurkes-e¢e Qalqa huruu kodolurun, too tooalalduba. Tooalaldubasu, qoyar
mingan gurban jaut jirwaan jaut bolba. Nikan mingan gurban jaut Cinkis-qagan Qalga-in horoneji eteediyer nouuba. Nikan
mingan gurban jaut Qalga-in doronoji eteediyer Uruut Manqut nouuba. Tein nouuju aisuqui-tur, kunesun-e abalan yabuqui-
tur, Quildar, yarasiyan anaai-uduuye, Cinqis-qagan itqaasu ulu bolun, koreesun-tur dobtulqu bolun, hukdereju nokéiba.
Tende Cinkis-qagan Qalga-in Ornau-in keltekai qada-da yasun ino talbiulba.

§ 176. Qalqa-in Buyiir-naur-tur itququ hujaur-a Terke-Amelten-Ungirat bi, keen medeju, juréede-i Uruudiyar
ileba. Ilerun: “Ungirat-irken erte udur-ece jein jisuer, okino ongkeer... keeesu, elset je! Mut bulga ino
keeesu, qatquldut je bida!” keeju ilebesu, juréedai-tur elsen orojuui. Elsen oroqdaju, Cinkis-qagan yau-ber ano ese kondeba.

§ 177. Tende Ungiradi orouluat, otéu, Tunge-gorogano doron-a baouju, Cinkis-qagan Arqai-Qasar-a Sukekai-jeun
goyar-a daou bariulurun: “Tunke-gorogano dorona baouba. Ebesun ber ino sain boljuui. Aqtas mano uyeleba.



Qan-ecike-de mino ukule, keen, ukulerun: Qan-e¢ike mino! Yaun ¢imar-tur nama ayiiulba ¢i? Ayiiulqu boesu, maoun
koudiyen, maou berinediyen noirqagqan yekin ulu aytiulu(m) ¢i?

Din (den) sauqui iseri bogunitqaju,
Deeksi garqui huni doluskeju,
yekin tein ayiiulba ¢i? Qan-ecike mino
galjirgu-yu kuun-eQatquqdaba ¢i?
Kondeleduku-yu kuun-e
Kokiuldeba ¢i?
Qan-ecike mino, bida qoyar yau keelduleai? jorqalqun-o Hulaa-nout Bolqaut-ta (Burqaut-ta) bida ese-u ukulelduluai?

Sudutu mogaya suedurteesu,
Suederken-tur bu oroya!
Suduer amaar oluléaju busireya!

Ese-u keeldulekai? Edoe, gqan-e¢ike mino, suduer amaar-u olul¢aju gagacaba-¢i?

Araatu mogaya adartaasu,
Adargan-tur bu oroya,
Amaar keleer olulcuju busireya!
-ese-u keeldulekai? Edoe, qan-ecike mino, amaar keleer olul¢aju aggiciraba ¢i? Qan ecike mino! Bi

Coen ber boesu,

Oloan-ni ulu eriulku bulee.
Maoui-ber boesu,

Saini ulu eriulku bulee bi.
Qoyar kilukutai terken
Nokoe kiluku-ben ququraasu,
Huker ino jikdun yadayu.

Tere metu nokoe kilukun ¢inu bi ese-u aiuu?

Qoyar kurdutai terken
Nokoe kurdu-ben ququraasu,
Nouun yadaju.

Tere metu nokoe kurdun ¢ino bi ese-u ajuu? Erte udur keeesu Quréaqus-Buiruq, qan-e¢ike-yiien, qoina do¢in koudun aqa
keeju, gan boljuu je ¢i. Qan bolun baraju, deuner-iyen Tai-Temur-taije, Buga-Temur qoyar-alaba je ¢i. Erke-Qara deu ¢ino
alagdarun, ami-en qoroqc¢u garcu, Naimano Inanca-Bilke-qan-tur buruutéu orojuu je. Deuner-iyen alaq¢i bolba keeju,
kurqgan abaga ¢ino ¢imadur morilaju ireesu, ¢i jaun kuun ami-en qoroqun buruutcu, Selanke huruu tutaaju, Qaraun-gabcal
Yesukai, qan-ecike-tur mino, ireesu, ¢i tende ukulerun: kur-qan abaga-daca ulus mino aburaju ok! keekdeju, Yesukai qan-
ecike mino ¢imada tein keen irekdeju Taic¢iud-a¢a Qunan, Baqaji qoyar-i

uduritéu, ulus ¢ino aburaju oksu, keen, Cerik jasaju otcu, gurban-telesut-te bukun kur-qani qorin gucin kuun-i Qasin juk
huldeju, ulus ¢ino aburaju okba je. Tendece ireju Tuula-in Qara-tune qan-ecike mino Yesukai-qan-lua anda bolul¢aju, tende
Varg-qan ecike mino busiren ukulerun: Ene tusa-in ¢ino haci uruqun uruqa ¢ino haci qariulqu-i Deere Tepkeri, gajarun Iheel
medetukai! keen busireksen ajuu je ¢i. Teuno qoina Erke-Qara Naimano Inanca-Bilke-qan-naca Ceriut guyiiju ¢ima-tur
morilaju ireesu, ¢ ami-an qoroqan, ulusiyen keju joeen kuun tutaaju garéu, Qara-Qitadun kur-gan-tur! Cui-muren-e
Sartaulun gajara otba je ¢i. Nikan hoan ulu daousun, basa kur-qan-naca daijiju garéu, Ui-udun, Tag-udun gajariyar yadaju
aisurun, tabun imaat $irkoleju saaju ideju, temeen-o ¢isun ganaju ideju, qagca soqor qaliun moritu ireba je ¢i. Qan-eéike-in
¢imai tein yadaju aisu keen medeju, Yesukai gqan-e¢ike-lue mino anda keelduksen-o tula, setkiju, Toqai Sukekai qoyar-i
eserku &ino eléi ileet, basa bi oesun Kelureno Burki-erki-de¢e uqtun yoréiju, kuseur-naur-a jolugalduba je bida. Cimai
yadaju ireba keen, qubciri qubéiju ¢imada okuet, uridu eéike-tur mino anda keeldukser yosuar Tuula-in Qara-tun-ne bida
goyarum ecike koun keelduksen yosun tere ulu-u bi? Tere ubul ¢imai kuryeen dotora oroulju tejieba je. Ubul ubuljeju,
jasaju namur ino Merkit-irkeno Toqtoa-beki-tur morilaju, Qadiglig-niruun-o Muruce-seul qatqulduju, Toqtoa-beki-i
Barqujin-tokum juk huldeju, Merkit irke daouliju, oloan aduu, ordo-ker ano, tariyat ano bukude-i abcu, qan-ecike-de okba
je bi.

Oleksen-i ¢ino



Udur duli-de

Ese kurkeba je bi!
Turugsan-i ¢ino
Sara-in jarim-a
Ese kurkeba je bi!

Basa bida kucukurtai-Buirug-qani Ulug-tag-un Soqog-usunaca Altai dabaulun huldeju, Urungu huruu oduat, Qicil-basi-
naur-a muqutqaju abuai je bida. Tendece qariju aisuqui-tur, Naimano Kokseu-Sabraq Baidarig-belcire Ceriudiyen jasaju
bailduqui-tur, udesi jilda boldaju, manaqaru erde qatqulduya keen jasalduju qonoasu, gan ecike mino, ¢i baidal-duriyan
galnaut tuleulju suenide Qara-seul oede kodolba je ¢i. Managar erde ujeesu, baidal-duriyan ukai boldarun, ¢imai kodoldeju:
ede-c¢i bidan-i tuleSilen ajuu! keeju, bi ber kodolju, Eder-Alta-in BelCiriyer ketulju, ireju, Saari-keer-e baouba je. Tende
Cimai Kokseu-Sabraq nekeju, Sankumun eme-kou irke-orqa bukue-i abuat, qan-e¢ike-in ¢ino Teleketu-amasar-a bukun
jarimut irken aduun-ideen ¢ino daouliju oduasu, Merkidun Toqtoa-in koun, Qudu Cilaun qoyar, irke-orqa-bar-iyan ¢ima-tur
burun, tere soor-tur efike-duriyen neilen Bargujun oroan, ¢ima-dac¢a dayijin kodoljuui je. Tende, qan-e¢ike mino, ¢i:
Naimano Kokseu-Sabrag-a irke-orqa-ban daouligdaba bi. Koun mino, Dorben
Kiiluudien okéu ile! keeju ileesu, ¢ino metu ulu setkin, tende bi Booréu, Mugali, Boroqul, Cilaun-Baatur, ede Dorben
Kiiluudien, ¢eriut jasaju ileesu, ede Dorben Kiiluudun mino urida Hulaan-qut-da Sankun bailduqu bolun, morino-an guya
qaqdaju aldaqu bolju bukui-tur, ede Dorben Kiiluut mino kurcu, Sankumi aburaat, eme-kou irke-orqa selte bukude-i aburaju
okuesu, tende qan-ecike mino busiren ukulerun: Kouno-en Temujin-e odun baragsan irke orqo-ban Dorben Kiiluudien ileju
aburaju okteba! keeju bulee &i. Edoe, qan-e¢ike mino yanbar &imar-tur mino &imatba ¢i? Cimarun yosun-tur el&in ile.
[lerun, Qubariquri, Idurken qoyar-i ile. Qoyari ese ileesu nokoji-i ile!” keeju ileesu;

§ 178. Ede ukes-tur Van-qan ukulerun: “Ai soiluq!

Kounece-en qagacaquyu?
Tore-dece qagacaba!
Hiri¢eku-yu?

Uyile-dece hiri¢eba bi!”

keen, dura aljaat ukulerun: “Edoe kou-ben ujeju, maoui setkiesu, ene metu ¢isu-ban gargaqdasu!” keen, andaqaju Siki
quruunoan toli onubéi qituqai-bar qatquju, ¢isun ¢iburiulju uéuukan daqtai-tur kiju: koun-e mino ok! keeju ileba.
§ 179. Basa Cinkis-qagan jamuqa-anda-da ukule keen ukulerun: “Qan-eéike-dee mino ujen yadaju qagacaulba &i.
Urida bosugsan bidan-o gan-e¢ike-in Koko Cun uuju bulee. Nada urida bos¢u ugdarun, naidaba je &i. Edoe qan-egike-in
Koko Cur baratqun! Kedui je qoroqun ta!” keeju ileba. Basa Cinkis-qagan Altan Quéar qoyar-a ukule keen ukulerun: “Ta
goyar nama tebciju ileu-u kesu keeleai ta? jugajuu kesu keeleai ta? Qucar-i ¢ima-i Nekun-taije-in koun keeju bidanaca: ¢i
gan bol! keeesu, ese bolba je ¢i. Altan-i ¢ima-i: Qutula-qan-lu meden yabulua; ecike-yiien meden agsaar — ¢i gan bol!
keeesu, ese ku bolba je ¢i. Deere-ece Bartan-Baatur-un koun keeju Saca, Taicu qoyar-i: ta qat bolutqun! keeju yadaba je bi!
Tan-i gat bolutqun keeju yadaju, tan-a: ¢i gan bol! keekdeju, meden yabuba je bi. Tan-i qat bolugsan boesu, oloan dain-tur
alginci haulqaqdaasu, Tepkeri-de iheekedesu, daisun kuun-i daouliqui-tur,
Qacar goa oki qatun eme-i,
Qarqan sain aqta abciraju,
Okuai bulee je bi.
Oroa koreesun-tur uturauldaasu,
Qada-in koreesun
Qa ino niketele Sigaju
Okuai bulee je bi.
kun-no koreesu
guya ino niketele Sigaju
Okuai bulee je bi.
Keer-un koreesu
Keeli ino niketele Sigaju
Okuai bulee je bi.
Edoe gan-ecike-de mino
Saitur nokoceju okutkun!
Uidanqa keekdeu je ta.
Cautquri-in turug-ele ajuui—
Bu keelutkun!
gurban mured-un teriun
Ken-¢ ber bu baoulutqun!”
keeju ileba.



§ 180. Basa Cinkis-qagan Tooril-deu-de ukule keen ukulerun! $Deu keeku yosun. Tumbinai, Caraqai-Linqu qoyar-
un Oqda-bool-iyar bilaju ireba je. Oqda-bool-un koun Subekai-bool bulee. Subekai-bool-un koun Kokoc¢u-Qirsan bulee.
Kokoc¢u-Qirsan-o koun Yekai-Qoantaqar bulee. Yekai-Qoantagarun koun-Tooril, ¢i: Ken-o ulus-ut oksu, keen, jusuridun
yabuyu ¢i? Mino ulus Altan Quéar qoyar kene-ber ulu medeulkun buyu je! Cima-i deu keeku yosun:

Borqai-in mino
Bosoga-in bool,
Elin¢uk-un mino
Eudeno encu bool!

keeju ilekui mino eimu.”
§ 181. Basa Cipgkis-qagan Sankun-anda-da ukule keen ukulerun:

$Dekeltu toreksen koun—
Bi ajuu je.

Nicukun toreksen koun—
Ci ajuu je”.

“Qan-ecike bidan-o bida qoyar-i sacau asaraun bulee. jaura oroqdaquiaca Sapgkun-anda nama naidaju huldeba je ¢i. Edoe
gan-ecike-in bidan-o juruke ino ulu joboan ude manaqari oroju garcu serkueju yabu! Uyen-o setkil-iyen ulu talbin, qan-
ecike-i amitu boetele qan bolsu keen, qan-ecike-in bidan-o setkil joboaju bu algasaul!” keeet: “Sankun-anda el¢i ile! Ilerun,
Bilke-beki Todoen qoyar-un nokod-i ile!” keeju ileba. “Nadur el¢in ilerun, gan-ecike qoyar el¢in ile! Sankun-anda qoyar-ku
eléin ile. jamuqa-anda qoyar ku eléin ile. Altan qoyar-ku eléin ile. Quéar qoyar-ku eléin ile. A¢ig-Sirun qoyar-ku eléin ile.
Qaciun qoyar-ku el€in ile!” keen, Arqai-Qasar Sukegai-jeun qoyari, edui ukes daou bariulju, ileba, Ede ukes ein
ukulekdeju, Sagkun ukulerun: “Keli qan-ecike keeku bulee? Qiduaci-ebuken ese-u keeku bulee? Nama keli anda keen
bulee? Toqtoa-boe Sartaqéin qonino seul jub¢iju yabuyu ese-u keeku bulee? Edeer  ukes-un argas ugaqdaba. Qatqulduano
teriut ukes bi. Bilke-beki Todoen qoyar gatqulduqui tuq bosqatqun! Aqtas

targulaulutqun, ariyal ukai bi je!” keeba. Tedui Van-qan-naca Arqai-Qasar qariqui-tur, Sukekai-jeuno eme-koun tende,
Tooril-tur, ajuu. Otqu juruke yadaju, Sukekai-jeun Arqaiaca qoCor¢uui. Arqai ireju, ede ukes Cinkis-qaqan-na ukuleba.

§ 182. Tedui Cinkis-qagan oduat, Baljuna-naur baouba. Tende baouqui-tur Coos-Cagan gorulas job tende
uciralduba. Tende gorulas ulu bulgan elsen ireba. Ongudun Alaqus-diqitquri-daca Asan Sartaqtai cagan temeetu mingan
irkes tauju, Erkune-muren huruu bulugat keremun qudalduju abura aisurun, Baljuna usulan oroqui-tur, uciraba.

§ 183. Cinkis-qagan mun Baljuna usulan bukui-tur, Qasar, eme kou-ben Yeku, Yesunke, Tuqu tan gurban
koudiyen Van-qan-tur keju, Coen beyes nokod-iyer iyen garcu, aqa-ytan keen Cinkis-qagan-i erin Qaraun-jiduno niruut
kiguriju, olun yadan, yadaju Siri Sirbusun ideju yabuat, Baljuna-da Cinkis-qagan-tur neileba. Qasari ireuluat, bayaséu
Cinkis-qagan Van-gan-tur el&in ileya keen eyetuju, ]aourledal Qariudar, Uryaquadal Caqurqan qoyariyar ukuleju ilerun,
gan-ecike-de Qasarun uke keen ukuletkun, keen ukulerun: “Aqa-an qaraju,—qaraa ino jabqaba. Qaiju— hauluqa ino olun
yadaba. Qailaju—daou-ban ese sonosdaba. Hot qaraju urban deretu bolju, kebtemu bi. Eme-koun mino gan-eéike-tur bi.
Itekenji ereen oluasu, qan ecike-tur otqu bi! keeju ileba”, keen ukuletkun. Basa ukulerun: “Ba tan-i udaarin kodolju,
Kelureno Argal-keoki-de boljalduya! Ta tende iretkun!” keen boljalduju, tedui Qariudar, Caqurqan qoyar-i ileet, juréedai,
Arqai qoyar-i alginéilaju, Baljuna-nauraga Cinkis-qagan udaarin eusuléeju, garun morilagsaar, Kelureno Argal-kouki-de
kurba.

§ 184. Qariudar Caqurqan qoyar Van-qan-tur kuréu, Qasarun uke keen, ende¢e ukuleju ileksen ukes ukulejuui.
Van-qan altan terme bosqaju, kenet qurinlan ajuui. Qariudar Caqurgan qoyarun uke-tur Van-gan ukulerun: “Tein boesu,
Qasar iretukai!” keeju “Itekenji Iturken-i ileye!” keen ileldujuui. Tedui ireet, boljal gajar-a Argal-kouki-de kurkui-lue,
barua yeke-i ujeju, Iturken-eléin qarin dutaaju, Qariudarun morin qurdun ajuu. Qariudar kuyiceju, bariqu juruke yadaju,
uridaun-qoinaun ino hogtoriqan yabuqui-tur, Caqurqano morin udaan ajuu. Qoina¢a sumun-o kurkui ujuur-a Iturken-o altan
emeeltu qara aqta-in guyarn hujaur sautala qarbujuu. Tende Iturken-i Qariudar, Caqurqan qoyar bariju, Cinkis-qagan-tur
abgiraba. Cinkis-qagan Iturken-tur ulu keleldun: “Qasar-tur abéu odutqun! Qasar medetukai!” keeba. Ab&u oduasu, Qasar
Iturken-tur ulu keleleldun, mun tende ¢ab¢iju keba.

§ 185. Qariudar Caqurqan qoyar Cinkis-qagan-a ukulerun: §Van-gan kenet bi. Altan terme bosqaju qurinlamui.
Oterlen igulju, suenit dulili¢eju, nenden buciye!” keeba. Ene uke-i jobsiyeju, juredai Arqai qoyar-i algincilaulju, suenit
duliet kurcu, jejeer-undurun jer-qabciqai-in amasara bukui-tur, buciba. gurban sueni, gurban udut bulgaldarun, buciju
baibasu, gutuar udur yadaju mut oroba. Vag-qan Sapkun qoyar-i ker-ber garugsan-i ese medekdeba. Ene bulqaldugsan
jirkin-o Qadaqg-Baatur ajuu. Qadag-Baatur oroju ireju ukulerun: $§gurban sueni, gurban udut bulqaldurun, tus qaniyan ujeet
bariju ker alaulqu? keen teb¢in yadaju, amiyan qoroqun kunketukai, keen, suoraulun bulgaldulua bi. Edoe ukuulduesu—
ukusu! Cinkis-qagan-a soyiirqaqdaasu — ku¢u oksu!” keeba. Cinkis-qagan Qadag-Baaturun uke-i jobsiyeju, jarliq bolurun:
“Tus ganiyan teb¢in yadaju, amin qoroqun kunketukai, keen, bulqalduqu ere tere ulu-u-bi? Nokocekdeku kuun bulee!”
keeet, soylirqaju ulu ukuulun, “Quildarun amino tula,



Qadag-Baatur-i jaun jirkin-i Quildarun eme-koun-e ino kucu oktukai! Noun-koun toreesu, Quildarun urug-un urug-a kurtele
daqgaju, kucu oktukai! Okin-noun toreesu, eCike eke ano oerun duraar bu qudalatugai! Quildarun eme-koun-o emune umere-
en jarutugai!” keen soiirqan jarliq bolba. Quildar-Se¢eno aman urida nekeksen-o tula, Cinkis-qagan soyiirqaju jarliq
bulurun: “Quildarun uruqun uruqa kurtele, Quildarun tusa-in tula, onec¢idun abuliga abun atugai!” keen jarliq bolba.

VI

§ 186. Tedui Kereit-irke doraitaulju, juk-juk qubiyaju talaulba. Suldudai Taqai-Baaturun tusa-in ino tula nikan
jaun jirkin-i okba. Basa Cinkis-qagan jarliq bolurun, Van-qan-no deu jaqa-kanbu jirin okit ajuu. Eke¢imet ino Ibaqa-beki-i
Cinkis-qagan oesun aburun, doimet (do¢imet, doimet) Sorqagqtani-beki-i Toluya okba. Tere iltaaniyar jaqa-kanbu-i: §imada
qariyatan encu irke ber tumdaa, nokoe qilgun bol!” keeju soyiirqaju ese talaulba.

§ 187. Basa Cinkis-qagan jarliq bolurun: “Badai Qisliq qoyarun tusa-in ano tula, Van-gan-no altan terme sauqsaat,
altan kurue, ayaga-salba asaraqsat haran selte, Vanqojit Kereidi: keSikten ano boltugai! Qor¢ilaulju, otokleulju, uruqun
uruqa kurtele darqalan jirqatqun!

Oloan dain-tur hauluasu
Olja oluasu,
Olugsaar abutqun!”

keen jarliq bolba. Basa Cinkis-qagan jarliq bolurun: “Badai Qisliq qoyaran amin jaura tusa kurkeksen-o tula, Munke
Tenkeri-de iheekdeju, Kereit-irke doraidaulju, Undurun Oroan-tur kurba je. Monaqoina uruqun uruqa mino Oroan-tur sauju
ene metu tusa kurkeksed-i ulam-ulam uqatugai!” keen jarliq bolba. Kereit-irke daouliju, kene ber ese dutatala tukeelduba.
Tumen-tubeen-i tukeelduju tuketele abuléaba. Oloan Dungqait oguga udur-e ulu kurken talaulba je. Cisutu tonaq abuqéi
jirkin baatud-i jisuju qubiyaju kurkeldun yadaba. Kereit irke tedui qoruaju, tere ubul Abjya-kodekeri ubuljeba.

§ 188. Van-qan Sankun qoyar beyes-iyen daiciju garéu oduat, Didig-sagal-un Nekun-usun-a Van-qan qangaju
oroqu bolun, Naiman-o qaraul Qorisu-be¢i-tur orojuui. Qorisu-be¢i Van-qan-ni bariju, “Bi Vani-qan biyu!” keeesu, ulu
tanin ese busireju tende alajuu. Sagkun Didig-saqal-un Nekun-usun-a ulu oroan, gadaun yoréiju, ¢il-tur (¢61) oroju
usurgarun qulat hiluatuju baiqun-i, Sankun baouju mariyaju, Sagkumun nokor Kokocu-aqtaci emetu Sapkun-lue qurbaula
ajuu. Kokocu-aqtaci aqta ino kotoluet, qarin qatarajuui. Eme ino ukulerun:

“Altata-i emuskui-tur,
Antata-i idekui-tur,
Kokocu mino keeku bulee!

Qaniyan Sangkum-i yekin tein teb¢iju keju odun biyu ¢i?” keeju, eme ino baiju qocorcuu. Kokocu ukulerun: “Sapgkumi
erelesu, keen, biyu je ¢i!” keejuui. Tere uke-tur eme ino ukulerun: “Eme kuun noqai niurtai keekdeei je bi. Altan jan-taou
ber ino ok! Usun ber utquju uutuqai! (??)” keejuui. Tendece Kokocu-aqtaci: “Altan-jan-taou ab!” keen qoinaqsi oruat
qatarajuu. Tedui ireet, Cinkis-qagan-tur Koko&u-aqtaéi ireju: “Sankumi tein ¢6l-tur keju ireba bi!” keen, tende ukuleksen
ukes-iyen bukude-i tekus ukuleju okuesu, Cinkis-gagan jarliq bolurun, eme-i ino soyiirqaju, mun Kokod&u-

aqtaci-i: “Tus ganiyan ein tebéiju irejuui. Eimu kuun edoe ken-tur nokoceesu itekekdeku?” Cabéiju keba.

§ 189. Naiman-o Tayan-qan-no eke kurbesu ukulerun: §Van-qan erten-o otoku yeke qan bulee. Teriu ino
abciratqun! Mun boesu taiya bida!” keeju, Qorisu-beci-tur el¢i ileju, teriu ino hoqtolju ab¢iraulju, taniju, ¢agan toloq deere
talbiju berinediyen berileulju otokleulju quurdaulju, ayaga bariju taijuui. Tende teriun, tein taiqdarun, iniyeju iniyeba, keen,
Tayan-qan kemkeru kecikileuljuui. Tende Kokseu-Sabraq ukulejuu: “Ukuksen qan-kuuno teriun ino ta-ku hoqtolju abcirat,
nokoete ta-ku kemkerit yaun joqiqui? Noqano bidano quéiqui daoun maoui bolbi. Inanc¢a-Bilke-qan
ukulelee:

Eme jalaui,

Ere bi otolba.

Ene Tayan-i

Elbesuer toreulelue. Ayi!
Torluq toreksen, koun mino
Torulmisi, oloan

Doromjin maoui ulus mino
Asaraju barin ¢idaqu-yu?”

keelee. “Edoe nogano daoun idurekui quéal quéamui. Qatun-no bidano kur-besu-in jasaq qurca bolbi. Qan mino, Torlug-
Tayap joolen biyu ¢i. Sibaou-laqu abalaqu qoyaraca busi setkil erden ukai bi!” keekdeju, tende Tayan-qan ukulerun: “Ene
dorona jueeket Mongol bi keekdemui. Tede irken otoku yeke erteno Van-qan-ni qoriyariyan ayiiulju daijiulju ukuulba.



Edoe mun gan bolsu, keen, aqun-o tede? Tepkeri deere naran saran qoyar keryeten kekeen boltugai, keen, naran sara qoyar
bi je. gajar deere qoyar qat ker bolqu bida? Otcu, tede ket Mongol-i abCiraya!” keejuui. Teun-tur eke ino kurbesu ukulerun:
“Yekiuje(i)! Tedeer-i Mopgol-irken

Hunor maoutan,
Qubcasu baratutan

buleai! Angida qolo buju butukai! Siliun berinet okidi ano maqa abg&iraulju, qar-kol ano uqiyaulju, uniet qonidiyan maqa
saaulqun ele!” keejuui. Teun-tur Tayan-qan ukulerun: “Tein boesu, yautan aqun tede Moggol-tur otcu, qor ino abCiraya!
keejuui”.

§ 190. Edeer ukes-tur Kokseu-Sabraq ukulerun: “Ayi! Yeke uke ukulet ta! Ayi, Torlug-qan, joqiquyu bi?
Niutqun!” keejuui. Kokseu-Sabrag-a itqauluat burun, Torbida$ neretu el¢i Ongudun Alaqus-diqitquri-da ukuleju
ilerun: “Ene dorona jueekan Mongol bi keekdemui. Ci baraun gar bol, bi endeée qansaji, tede-ket Mongolun gor ano
abuya!” keeju ilejuui. Tere uke-tur Alaqus-digitquri gariu ukulerun: “Baraun gar bolun ulu ¢idaqu bi!” keeju ileet, Alaqus-
digitquri Yue-Qunan neretu el&i-iyer-iyen Cinkis-qagan-a ukuleju ilerun: “Naimano Tayarn-qan qor &ino abura iremui.
Nama-i: baraun gar bol! keeju ileju, bi ese bolba. Edoe bi ¢imada sereulju ileba. Ireju, qoriyan abdauje ¢i!” keeju ilejuui.
job tende Cinkis-qagan Temeen-keer-i abalaju, Tulkin-&eu-i qomoréu bukui-tur, Alaqus-digitquri-in ileksen Yue-Qunan-
elci ene kelen kurken ireba. Ene kelen-tur, aba deere boet. kerkikun keelduesu, oloan kuun ukulerun: “Aqtas bidano turuqat
bi. Edoe yekikun bida?” keeldujuui. Teun-tur Ot¢igin Noyan ukulerun: “Aqtas turuqat bi, eimu ukes sonoscu yekin
sauqdaqu?” keeba. Basa Belkutai Noyan ukulerun:

“Amidui boetele
Nokor-e qor-iyan abdaasu,
Agsan yaun tusa bi?”

“Toreksen ere-de ukuesu, taqi qor-numun-lua-ben, yasun-lua nikan-e kebteesu uluu sain bi? Naiman-irken

Ulus yeke-tu
irke olotu

keen yeke uke ukulen ajuu. Bida ene ano yeke uke-tur Sigan(m) morilaju otcu, ano gor abuasu berkeduu ajuu? Oduasu,
oloan aduun ano jogsaju uluu qocoruujei? Ordo-ker ano eureju uluu qocoruujei? Oloan ulus ano undur etuket-tur qorura
uluu garuujei? Mut ene eimu yeke uke ukuleulju, ker sauqdaqu? Morilaya boet!” keeba.

§ 191. Belkutai-Noyano ene uke-i jobsiyeju, Cinkis-qagan aba baouat, Abjiqa-koteker-e¢e kodolju, Qalga-in
Ornou-in Keltekai-qada baouju, toaban toolalduju, minjan tende mingalaju, Minggano-Noyan, jauno Noyan, Harbano Noyan
tende tusiba. Cerbini tende-ku tugiba. Dodai-¢erbi, Dogolqu-cerbi, Okele-Cerbi, Tolun-Cerbi, Siiiketu-Cerbi, Bugdaran-Cerbi,
ede jirwaan-Cerbi tende tusiba. Mingan mingalan, jau jaulan, harban harbalan baraju, nayan kebteut, dalan turqaut tende
kesikten ilgaju oroulurun, Miggad-un, jaud-un Noyad-un koud-i deuner-i utu duru-in kuun-o koud-i deuner-i oroulurun,
erdemten beyesil saitan ilgaju oroulba. Tende Arqai-Qasar-i soyiirqaju, baatudi ilgaju mingalatugai! Qatqulduan udur
emune mino baiju qatquldutugai! Oloan udur turqaq kesikten mino boltugai! keen jarliq bolba. Dalan turqaudi Okole-Cerbi
aqalaju atugai! Qudus-gal¢an-lua eyetulduju atqun!” keeba.

§ 192. Basa Cinkis-qagan jarliq bolurun: “Qor¢in, turqaut, kesikten, baour¢i, eudenéi, aqtaci udur kesik oroju,
naran Sigkeku-in urida kebteul-e jailaju, aqtas-turiyan garun qonotuqai! (??) Kebteul sueni ker hor¢in kebteku-niyan
kebteulju, euden-tur baiquniyan kesiklen baiultuqai! (??) Qorc¢in turqaut managqari ino bidani Sulen ideesu, kebteultur
keleleju, qor¢in turgaut baourcun eudecin mun-mun mor-duriyan yabutugai, saurin-duriyan sautugai! gurban sueni, urban
udur kesik uduriyan daous¢u, mun-ku yosuar gurban sueni qonolduju yeutkelduju sueni kebteul atugai! Qorcin kebteju
gonatuqai! (??)” Keen jarliq bolba. Tedui mingan mingalan baraju, Cerbi tusiju, nayan kebteul dalan turgaut kesikten
oroulju, Arqai-Qasar-a baatut ilgaju, Qalqa-in Ornou-in Keltekai-qada-daca Naiman-irken-tur morilarun;

§ 193. Qulugana jil jaun-no teriun sara-in harban jirwaan udur hulaan terkel-e tuq sa¢uat morilarun, Keluren oede
jebe Qubilai qoyar-i alginjilaju yabuat, Saari-keer-i kuruesu, Kanqarqga-no teriut-e Naimano garaul tende ajuu. Bidano
qaraul-a huldelduju, bidano garaulaca nikan $igqula morin maouqgan emeltu-i Naimano qaraul-a abtajuui. Naimano qaraul
tere morin abc¢u ukuleldurun: “Mongolun aqtas turuqat ajuu!” keeldujuui. Bidanoai Saari-keer-i kurcu, tende toritcu, ker
kikun keelduesu, tende Dodai-erbi Cinkis-qagan-a duratqarun: “Bidan-lu joen bi, joen deere &ileju ireba. Ein-ku toritéu,
aqtasiyan cattala, ene Saari-keer-i delken baouju, amitu-ele kuun tutun ere-in tabun aggida galnout tuleju, galiyar
oqjatqaya! Naiman-irken oloan keekdemui. Qan ano ker-teCe ese garuqsan tangi keekdemui. gal-iyar hulurikeultele
(kulurikeultele), bidano aqtas ber cadumuje. Aqtasiyan ¢atqan, Naimano qaraul-i huldeet, darucaju, gol-tur ano neileulun,
tere samaoui-tur qatqulduasu bolqu-yu?” keen duratqaasu ene uke-i jobsiyeju, Cinkis-qagan jarliq bolurun: “Tein boet gal-
nout tuleulutkun!” keen, Ceriut-te jasaq tunqaba. Tedui Saari-keeri delken baouju, amitu-ele kuun tabun angida gal-nout
tuleulba. Sueni Naimano qaraul Qagqarqano teriun-ece sueni oloan gal ujeju: “Mongol-i joekan ese-ku keen buleai? Hod-



un-naca oloan galtan bi!” keen. Tayan-qan-tur maouqan emeltu Sinqulagan morin okéu ileet “Mongol-un Ceriut Saari-keeri
butetele baoulua. Udur-tur undur-un aqun-o? oloan galtan bi!” keeju ilejuui.

§ 194. Qaraul-un ene kele kurteju, Tayan-qan Qanqai-in Qacir-usun-a ajuui. Ene kele kurkeuluet, ku¢uluk-gan
koun-duriyan keleleju ilerun: “Mongol-un aqtas turugat ajuui. Hod-un-naca oloan galtan! keemui. Moggol oloan ajuui.
Edoe bida

Qantudun baraasu,
Qagacaqui berke bolquno?
Qantudun baraasu,

Qara niduniyan

Kirmes ulu kikun tede.
Qacariyan qatquldaasu,
Qara ¢isun garuasu,
Qaltaril ukai,

Qatangin Mongol-tur
Qantuduasu bolqu-yu?

Mongol-un aqtas turuqat keekdemui. Bida ulusiyan Altai dabaulun, sekuulun kodolju, ¢erikiyen jibSiercu, ani uduju yabuju,
Altain olkes kurtele noqai kerel kereju yabuju, bidano aqtas tarqut bi. Keeli sekuulun, Mongolun aqtas ¢anqardaulun, niur
deere ano asqaya bida!” keeju ilejuui. Tere uke-tur kuculuk-qan ukulerun: “Anaai in, eme Tayay jiruke yadarun ene ukes
ukulejuui! Mongol-un oloan qaaca irejuui? Mongol-un olunqin jamuqa-lua ende bidan-tur bi.

Kundu eme-in Seekui gajar-a
Ese garugsan,

kurdun-o tuqul-un beljiel-tur
Ese kuruksen,

Eme Tayary jiruke yadarun
Ese-u ede ukes ukuleju ilejuui?”

keen, el¢in-ece eCike-yiien eberetele bertetele ukuleju ilejuui. Ene uke-tur Tayan-qan oerien emecilekden ukulekdeju,
Tayan-qan ukulerun:

“Kucutu, omoqtu kuculuk
kurul¢ekui alalduqui udur
Maga ene omogiyan bu talbitugai!

kurul¢an gantudun baraasu, qagaaqui maga berke bi je!” keeba. Tere uke-tur Tayan-qano doro medeku Yeke Noyan
Qorisu-beci ukulerun: Inanca-Bilke-qan, eéike ¢ino, sa¢a nokor-¢

Ere-in aru
Aqgta-in gargan(m)

Ese ujeululee! Edoe ¢i managar erte boet yekin jiruke yadamu ¢i? Cimai ein jiruke yadaqui-i medeksen boesu, qadun ber
kuun boesu, eke-i ¢ino kurbesu-i ab¢iraju, Eerik ulu-u jasaulqu bulee? Cima qairan Kokseu-Sabraq-a otoldekui, yaun
Cerikun bidano jasaq sulberkui bolbi. Mongolun ¢ag-jayaan bi je ese bolbi. Ayi, Turluq Tayary, yadaqu metu ele biyu ¢i!”
keeet qoriyan deleduet, buruu qataraba.

§ 195. Teun-tur Tayan-qan (??) qiliglaju ukulerun:

“Ukuku amin,
joboqu beye —
Bukude nikan bi je!

Tein boesu gatqulduya!” keeju, Qacir-usunaca kodolju, Tamir huruu yabuat, Orqon-i ketulju, Naqu-kun-no doronaji qormai
daarin, Caqlrmaut kuréu aisuqui-tur, Cinkis-qagano qaraul ujeju: Naiman kuréu aisai! keen kelen kurkeesu, ene kelen
kurkeuluet, Cinkis-qaqan jarliq bolurun:

“Oloan-nata—
Oloan,
joen-nece —



joen qor bolumu je!”
keeet, eserku ano morilaju, qarauli ano huldeet, ¢erik jasarun:

Qaragana yor¢il yoréiju,
Naur baidua bailduju,
Siuci qatquldua qatqulduya!

kelduba. Tein keeet, Cinkis-qagan, oesun alginjilaju, Qasar-i gol jasaulba. Ot¢igin-Noyan-i kotot jasaulba. Naiman
Cagirmauda¢a i¢uju, Naqu-kun-no ebur aulain qormai qijin baijuui. Tedui Naimano qaraul-i bidano garaul huldeet, Naqu-
kun-no ebur Yeke-Qol-tur ano neiletele huldeet kurc¢uui. Tein huldeju kurkui-i Tayan-qan ujeju, jamuqa tende Naiman-lua
Cerik morilaju irelduju, tende ajuu. Tayan-qan jamuga-daca asaqcuui: “Tede yaut oloan qonit ¢ina huldeju, qotoan-tur
kurtele huldeju, ireku metu, ede haran tein huldeju aisai?”” keen asagba. jamuqa ukulerun: “Temujin-anda mino dorben
noqaisi kuun-no miqaar tejiyeju, kinjileju huyaju aqu bulee. Tede qaraul-i bidano huldeju aisuqun tede bi je! Tede dorben
noqais

Siremun manlaitan,Siu¢i qosiutan,
Sibuke keleten,

Temur oreten,

Uldu minaatan,
Siuder-i ideju,

Kei unoju yabut tede!
Alalduqui udur
Harano miqa idet tede!
kuruléeju udur

kuun-o miga
kunesulet tede!

kinji-beu multuldeju, odoe ese-u bugsaju aqgsat bayascu tein Silemeljen aisai tede!” keejuui. “Tede dorben noqais ket tede?”
keeesu:

“jebe, Qubilai qoyar,
jelme, Subeetai qoyar, —

tede dorben bi!” keejuui. Tayan-qan ukulerun: “Ele tede doromji-aca qolo baiya!” keeju, qoinaqsi ihuriju, aula asan baiba.
Teun-o qoinaca duyalju toorigaju aisuqun-i ujeju, basa Tayan-qan jamuqa-daca, asaqcuu: “Tede yaut

Erte talbigsat unogan,
Eke-yiien siin kokoju,
Eke-yiien hor¢in torolun
kuyiku unogat metu,

Yekin tede tooriqan aisai tede?

keen asaqc¢uu. jamuqa ukulerun:

“Tede—
jidatu ere-i jiuju,
Cisutu tonoq tonoq¢in,
Uldutu ere-i huldeju,
Unagaju alaju,
Ub tonoq abugqcin
Uruut, Mangut keekdet tede!
Edoe ese-u bayascu tede,
Duyalun aisai tede?”

keejuu. Tendece Tayan-qan ukulerun: “Ele tein boesu, tede doromji-aca qolo baiya!” keeju, basa qoinaqsi aula abarin baiba.
“Teuno qoinaca aisu-qun oeseksen Sibaoun metu Silemel¢eju qusiuraju aisuqun ken biyu?” keen, Tayan-qan jamuqa-daca
asaqcuu. jamuga ukulerun:



“Ene aisuqu — Temujin anda mino!
kub¢in beye ino

Siremuer Sirekdeksen,

Sibuke-de gatququya &olo ukaiu.
Temuriyer dabtagsan,

Tebene-de qatququya colo ukaiu.
Temujin anda mino,

Oeseksen Sibaoun metu,

Ein Silemeljan aisu lu!

Naiman-nokot: “Mongoli ujeesu, esike-in §odu huleulkui-ece buleai ta. Ujektun!” keeba. Ene uke-tur Tayan-qan ukulerun:
“Ele amusaari aula abarin baya!” keeju, aula abariju balju, basa Tayan-qan jamuga-daca asagurun: “Basa tere qoinaca
jujaana aisuqun ken biyu?” keen asagba.

jamuga ukulerun:

$Hoelun-eke nikan kou-ben
kuuno migqabar tejiyeju bulee.
gurban alda beyetu,

gunajin bodo idesitu,

gurban dabqur guyaq emuscu,
gurban buqa jitkuulju aisu je.
Qortu kuun-i

Qotola-i jalgiasu,
Qoolai-duriyan ulu tordayu.
kub¢in ere-i emkuesu,

Ore ulu jasayu.

Aurlaasu,

Anqua sumuban deliju talbiasu,
Aula alus bukun

Harban-qorin haran-i

Ulketele qarbuyu,

Kerelduksen nokor-i

Keer ketus bukun-i
Keibur-sumu-ban deliju talbiasu,
Kelkitele-ulketele qarbuyu.Yeke-de deliju qarbuasu,Yesun jaut alda gajara
qarbuyu.Tatan deliju qarbuasu,Tabun jaut alda gajara qarbuyu.kuun kuun-nece
busu,kurelku-mangus toreksen,
joc¢i-Qasar keekdeyu!

Tere biyu je!” keejuui. Tendece Tayan-qan ukulerun: “Ele tein boesu, aula-in undur temeceye! Deeksi abaritqun!” keeju,
aula abarin baiba. Basa Tayan-qan jamuqa-daca asagurun: “Teuno qoinaca aisuqun ken biyu?” keejuui. jamuqa ukulerun:
“Tere —

Hoelun-eke-in nilqa-koun, Ot¢igin!
Heliketu keekdeyu.
Erte untaqci,
Oraya bosuqci,
Boruanaca ber ulu qocoruyu,
Baidalac¢a-ber (ulu) gocodayu!”
keejuui. Tayan-qan ukulerun: “Tein boesu, aula-in horgil deere garuya!” keejuui.
§ 196. jamuqa Tayan-gan-a ede ukes ein ukuleet, Naimanaca qagacan bolteitéu garéu Cinkis-qaqan-a kele oroulju
ilerun, anda-da ukule, keen, ukuleju ilerun:
“Tayan-qan—
Uke-tur mino ukutkuju
Oede temecen urguju garba.
Amaar alaqdaju ayiiju,
Aula abarin garba.
Anda, qadauci! Mut



Aula-tur garba!

Ede eserkuleku &irai ukaiun bi. Bi burun Naimanaca qaga¢aba! Keeju ilejuui. Cinkis-qagan, naran jilda boldaju Naqu-kun-
no aula-i buselkun baiju qonoba. Tere sueni Naiman buruulan kodolkun bolun, Naqu deerece qulaléu (qulguju, qulgulcaju),
deere deereen qutaqlalduju (qotagalalduju), yasu hiisu-ben kenkeru unalduju qunjiu (qujiula) baitala daru¢aju, ukuldujuui.
Managqasi ino Tayan-qan-i muqutqaju abuba. kuculuk-qan oere agsaar, joen kuun daijin kodolju kuicekderun, Tamir-a
kureeleju, tere kureen-duriyen bain yadaju, kodolju tutaaju qarcu (??) otba. Naiman-irken-o ulus-i Altai-in olke-de
muqutqaju quriyaba. jamuqa-lua aqsat jadarin, Qataqin, Saljiut, Dorben, Tai¢iut, Upgirat kiet tende ku oroba. Tayan-un eke
kurbesu-i Cinkis-qagan abgiraulju ukulerun: “Ci Mongolun hunir maoui keeju ese-u bulee? Edoe yekin irebe &i?” keeju,
Cinkis-qagan abulaa.

§ 197. Mun Qulugana jil namur Qara-dal hujaur-a Merkidun Togqtoa-beki-lue Cinkis-qagan bailduju, Toqtoa-i
kodolkeju, Saari-keer-e irke orqa ulus ino daouliba. Toqtoa Qudu Cilaun kout-lue-ben, joen kuun beyesiyen, tutaaju garba.
Tedui Merkit-irken daoligdarun, Hoas-Merkidun Dair-Usun oki-en Qulan-qatun-i Cinkis-qagan-na ujeulsu keen abéu
aisurun, jaura Geriut-te jetkukdeju, Baaridai Naya-Noyan-tur u¢iraju, Dair-Usun ukulerun: “Ene oki-en Cinkis- qagan-na
ujeulsu keen aisu bi!” keejuui. Tende Naya-Noyan ukulerun: “Okini ¢ino bida gantu ujeuluya!” keen torit--
kejuui. Toritkerun, Dair-Usuni: “Ci qag&aar oduasu, jaura Geriut samaoui ¢aq-tur ¢imaiber ulu aulqu, oki taki ¢ino
samaouraqu!” keeju, gurban udur, gurban siieni toritkejuui. Tendeée Qulan-qadun-lua Dair-Usuni abuat qantu Naya-Noyan
Cinkis-qagan-tur kurkeba. Tendeée Cinkis-qagan Naya-i; “Yekin todeeju aba ¢i?” keen, masi qilinlaju: “Qatanquya maraan
asaqcu, jasaq bolgaya!” keen asaqun bukui-tur, Qulan-qadun ukulerun: “Nayaa ukulelee: Cinkis-qagan-no Yeke Noyan
biyu bi! Bida gantu oki ¢ino gaqan na ujeuluye! jaura Ceriut samaouraqu! keen itqalua. Edoe Nayaa-daca busut Ceriut-tur
uciraasu, samaou-tur oroquyu ajuu. Qai, ene Nayaa-tur u¢iraqui mano sain bolba. Edoe Nayaa-daca asaqtala, Qaqan
soylirqaasu, Tenkeri-in jayaar ecike eke toreuluksen mariyan-naca asaguasu...” keen ociuljuui. Nayaa asaqdarun:

“Qagan-naca busu niur mino ukai bi je!
Qari irkeno qacar goa oki qadun,
Qarga(m) sain aqta uciraasu,
Qagan-noan ku keeju amu je bi!
Eun-ece busu setkil mino boesu,
Ukusu bi!”

keejuui. (:Jiljlgis-qagan Qulan-gadun-no o¢il jobsiyeju, mun udur-iyer boet bolgan soriasu, Qulan-qadun-no ocil adali
boldaju, Cinkis-qagan Qulan-Qadun-ni soyiirqaju taalaba. Nayaa-in ukes adali boldaju jobSiyeju: “Unen uketu ajuu! keen,
yeke uile tusisu!” keen soyiirqaba.

VIII

§ 198. Merkid-irken daoliju, Toqtoa-beki-in yeke koun Qudu-in gatut Tugai Dorekene jirin-e¢e Dorekene-i tende
Okodai-qan-na okba. Merkidun jarimut ulus daijiju, taiqal qorga qorgalajuui. Tende Cinkis-qagan jarliq bolurun, —
Sorgan-§ira-in koun Cinbo-i noyalaju, jaoun garun &eriudiyer qorgalaqsad Merkidi eereulun ileba. Toqtoa, Qudu, Cilaun
koudiyeriyen joen beyes dai¢iju garugsan-i Cinkis-qagan nekeju, Altai-in ebur-e ubuljeju, Huker jil gabur Araiyar dabaju
oduasu; Naimano kuculuk-qan ulusiyan abqaulju, tere daijiju garugsaar joen kuun Merkidun Toqtoa qoyar neileju, Erdis-un
Buqdurma hujaura gantutéu, erikiyen jasaju ajuui. Cinkis-qagan kuréu bailduasu, Toqtoa tende $iba-in sumun-a tusdaju
unajuu. Kout ino yasu ino barin yadaju, beye-i ino abcu odun yadaju, teriu ino
hoqtolju, ab¢u yor¢ijuu. Tende Naiman Merkit bolun qantutcu baildun yadaju, buruuilan kodolurun, Erdisi kotulurun
Cubtuscu oloanqi-yen usun-tur ukuuljuui. joen garugsat Naiman Merkit Erdisi ketulun baraju, qagacan kodoljuui. Naimano
kuéuluk-gan Ui-urtai Qarluudi daarin Sartaulun gajar-a Cui-muren-e bukun Qara-Qitadun kur-qan-tur neilen ot&uui.
Merkidun Togtoa-in kout, Qudu, gal, Cilaun teriuten Merkit Qanlin-i Qibéaud-i daarin yoréijuui. Tendeée Cinkis-qagan
qariju, Araiyar dabaju, auruut-tur baouba. Cinbo taigal qorgalaqsat Merkidi muqutqajuui. Tende Merkidi Cinkis-qagan
jarliq bolurun, — Qiduquni ano giduulju, hiileksedi ano ¢eriutte talaulba. Basa urida orogsan Merkit auruudaca daijin
boséu, auruut-tur bukun kotoéin bidan-o teden-i darujuu. Tende Cinkis-qagan jarliq bolurun:

“Tundaqa ba auluya! keelue; mut-ele daijin ajuu!” keen, Merkidi juk-juk hulittele qubiyaulba.

§ 199. Mun Huker jil

Cinkis-qagan jarliq bolurun,
Subeetai-i, temur terketu-i,
Togqtoa-in Qudu, gal, Cilaun
Teriuten koudi ino
Nekeulun ilerun,

Subeete-i Cinkis-qagan



jarliq bolju, daou bariulurun;
“Toqtoa-in Qudu, gal, Cilaun
Teriuten kout ino

Odun oqjatcu, garin garbuléaju,
Ugurgatu qulan, sumutu buqu
Bolju otba. Teden-i

jiurtu bolju nis¢uTenkeri-tur garuasu,Ci, Subeetai, Singor bolju,
Nisc¢u ulu-u bariujii?

Tarbagan bolju, qimusuariyan maltaju,
gajar-tur oroasu,

Calir bolju &oqiju eriju

Ulu-u kui¢eku ¢i?

jigasu bolju tenkis-dalai-tur oroasu,
Ci, Subeetai, kolmi qub&iur bolju,
Siuju-qubéiju ulu-u abqu &i?

Basa undur dabaa daban,

Orken muren ketulun ileba ¢ima-i.
gajarun qola-i setkiju Cerikun ulaa
Turuai-uduuya qairala(t)qun!
kunesu-ben baraai-uduuya quciatqun?
Aqta turun baraasu

Qairalaasu ulu bolui.

kunesun baran baraasu,

Qucaasu ulu bolui.

Mor-tur tano koreesun oloan bi je.
Alus setkiju yabuqui-tur

Cerikun kuun-i koreesuntur

Bu haulqatqun!

Kem ukai bu abalatqun!

Cerikun kuun-e kunesun-e nemeesun
Onkeku-en boltugai, keen,
Abalabasu, kemleju abalatqun!
Kemten abadaca angida

Cerikun kuuno emeelun qudurga
Bu qudurgalaul!

Qadaar ulu nemurken,

Sudalbiju yabutugai!

Tein jasalduju yabuasu,

Cerikun kuun haulun ker ¢idaqu?
Ein jasaqlaju boet,

jasaq dabagsadi bariju niSitugai!
Bidano jarliq dabagsad-i,

Bidan-a taniqdaqun metus-i,
Bidan-a ok¢u iletkun!

Bidan-a ulu tanigdaqun olon-i
Mun tende boet mokoriulutkun!
Muren-o ¢inaun moseldukun,

Ta mun yosuar yabutqun!

Aula-in ¢inaun alqasalduqun,

Ta apgida oere bu setkitkun!
Munke Tenkeri-de

kucéu auga nemekdeju,

Togqtoa-in koudi

gar-turiyan orouluasu,

Bidan-tur ab¢iratala yaun bi?
Tende ta ketkun!”

keen jarliq bolba.

Subeetai-e basa

Cinkis-qagan ukulerun:



“Cima-i ayalaulurun,

Bi ucukan ¢ag-tur

gurban Merkidun Uduit-ta
Burqan-qaldun-ni gurbanta
Quciulju aytiuldalaa bi.
Teimu oSiten irken-i

Edoe basa aman kelen
Aldaju otcuui.

Urtu-in ujuur-e

kun-o hiruar-a
kurulcetukai!” keen,
Nekeulun ujuulen,

Temur tereke deletcu,
Huker jil cauraulba.
“Bidan-i e¢ine-ber boesu,
ile metu; qolo-ber boesu,
Oira metu setkiju yabuasu,
Deere Tenkeri-de ber
iheekdemui je ta!”

Keen jarliq bolba.

§ 200. Naiman, Merkidi muqutqan baraasu, jamuqa Naiman-lua burun tende ulusiyan abdaasu, mun tabun nokottu
ooréaq bolju, Tanglu deere garcu, uqulja alaju Siraju iderun, tende jamuqa nokot-teen ugulejuu (??):
“Keno kout ene udur uqulja alaju ein idemu?” keeju, tere uqulja-in miqa iden bukui jaura tabun nokot ino jamugqa-i gardaju
bariju, Cinkis-qagan-tur ab&irajuu. jamuga nokot-teen bariju irekdeju: gagan-anda-da ukule:

“Qara keriye
Qaranbai noqosun
Bariqu bolba.
Qaracu bool
Qan-tur-iyan t
gar kurkeku bolba.
Qagan-anda mino
Yau okdeku?
Boro quladu
Bor¢in sono
Bariqu bolba.
Bool nekun
Bodun Ejeniyen
Bosoju nendeju
Bariqu bolba.
Bogda anda mino
Yau okdeku?”

Keen ukuleesu, jamuqa-in tere uke-tur Cinkis-qagan jarliq bolurun: “Tus-qan-duriyen gar kurkeksen kuun-i ker auldaqu?
Teimun kuun ken-tur nokoceku? Tus qan-duriyan gar kurkekset haran-i urug-a ano kurtele mokoriulutkun!” keen jarliq
bolba. Mun jamugqa-in, ile ima-i qardagsan, haran-i mokoriulju okba. Cinkis-qagan jamuqa-da ukule keen ukulerun:

“Edoe bida qoyar gantutba. Nokoceya!
Oreele kilkun bolul¢aju aasu,
Oermicilen gagacan setkimu ¢i.
Edoe nikene gantu aju,
Umartagsan-iyan duratqalduju,
Untaragsan-iyan seriulceju aya!
Oere ber aggida yabuasu,
Oijeitu qutuqtu anda mino bulee.
Unen ukuldukui udur
Ore-jiruke-ben ebetku bulee ¢i.
Angida ber oere yabuasu,



------

Keli keeesu:
Kereit-irken-lue
Qara-qaljit elet-te
Qatqalduqui-tur,
Van-qan-ecike-de
Ukulekset ukes-iyen sereulju
Ileksen tusa ¢ino bi je.
Basa Naiman-iriken-i
Ukeer ukuulju,
Amaar alaju,
Ayitiulugsan-iyan
Adalitqatugai! keeju
kele ileksen ¢ino
Tusa boljuui je!” keen

201. ukuleesu,
jamuqga ukulerun:
“Erte udur, ucuket ¢aq-tur,
Qorqonag-jubur-a
Qan-anda-lua anda keeldurun,
Ulu sinkekui idee idelduju,
Ulu umartaqu ukes ukulelduju,
koanjile-deen
Qagqgaldaju aqdajuu je.
Koandoled-e kokiuldeju,
galjirgud-a qatquldaju,
Qagacan baraju,
gadagatu ukes ukuleldulee, keen,
Qara niur-iyan,
Qauldaqui-aca
Qalidun yadan,
Qan-anda-iyan
Qalaun ¢irai ujen yadaju
Yabuba je bi.
Ulu umartaqu ukes
Ukuleldulee, keen,
Hulaan niur-iyanUb¢ikdekui-e¢eUrtu setkiltu anda-iyanUnen ¢irai ujen
yadajuYabuba je bi.Edoe gan-anda minoSoyurqaju nama-iNokoceye! keejuui
Nokocekui ¢ag-turEse nokoceldube bi.
Edoe anda
Togorigai ulus-i
Tubsitkeba (&1).
Qari tutum-i
Qantutqaba ci.
Qan oro ¢imadur joriba.
Delekai edoe belen bolugsan-tur,
Nokoceju yaun tusa bolqu bi?
Munda anda-in gara sueni-no
jaoudun-tur ¢ino oroqu bi!
kekeen udur-un setkil ¢ino
jobaasu bi!
jaga-in ¢ino boesun,
jaqig-un ¢ino orukesun bolqu bi!
Arbin emeketu bulee bi.
Anda-aca alus-i setkiku bolun
Aljiyas boldaba bi.

Edoe ene torelki-tur anda ba qoyar-un urguqui naran-naca Sigkekui naran-tur kurtele nere mino kurbe je. Anda secen eketu



torulki kiiluk toreju, erdemuten deuneritu, Orluut nokodiyariyan dalan gurban aqtasiyariyan bolju, anda-da hiilekdeba je. Bi
burun, eke-ecike-dece ucukan qocorcu, deuner ukai. Eme mino-domoqgi. Itekel ukaiyu nokottu. Taouber Tenkeri-ece
jayaatu anda-da hiilekdeba je.

Anda soyurgaasu

Nama-i otor nokc¢eesu,

Anda jiruke-ben

Amumu je ¢i.

Anda soyrqaju, (??)Alaurun, ¢isu ulu garqanAlaul! Ukuju kebteesu,
Oluk yasun mino

Undur Etuken-tur

Euri turuq

Urug-un urug-a ¢ino kurtele
iheju oksu,

Hiruel(r) boluyu je bi!

Hujaur oere toruikitu bulee bi.
Huleu torulkitu anda-in suldere
Daruqdaba je bi.

Ukuleksen ukes mino

Ulu umartan

Ude manaqar duratcu
Ukuleldukun ta!

Edoe nama-i

Otorletukai!

keen ukuleesu, edeer ukes-tur ino Cinkis-qagan ukulerun: “Anda mino angida ber yabuju, bidan-tur aman duuren keleleju,
amin-tur gor setkikui ino ese sonosdaba je. Surdaqu kuun bulee. Mun ulu bolumui. Ukuuluya keeesu, tolke-tur ulu oromui.
Siltaan ukai amin-tur gor kiesu, ulu jogimui. Kundu mor-tu kuun bi! Ene maqa §iltaan ino ukuletkun: Erte jo¢i-Darmala
Taicar qoyarun aduuban deermeduléeksen-o tula, jamuqga-anda ¢i buruuya bulqa koit¢u ireju, Dalan-baljut-ta qatqulduju,
jerene-qabcigaya nama-i tende ese-u Ayiiulaa ¢i? Edoe nokoceya keeesu, ulu boluyu. Amin ¢ino gairaasu, ese bolba ¢i!
keen ukuletkun. Edoe, ¢ino uke-ber, ¢isu ulu gargan nokcieju, yasu ino ile bu ketkun, saitur baritqun!” keen jarliq bolba.
jamugqa-i tende nokc¢ieju, yasu ino bariulba.

§ 202. Tedui Siskai-tourga-tu ulus-i Sidurgutqaju, Bars jil, Onan-no teriun-e quriju, yesun koltu cagaan tuq
baiuluat, Cinkis-qagan-na gan nere tende okba. Mugali-da ko-van nere tende-ku okba. jebe-i Naiman-o ku¢uluk-qan-i
nekeulun, tende-ku jauraulba. Mongoljin ulus-i jibsiyerun baraju, Cinkis-qagan jarliq bolurun: “Ulus bayiulul¢an
yabuldugsat-ta mingan miggalaju, Mingadun Noyat tusiju, soyiirqal uke ukulesu!” keen jarliq bolba. Minqadun Noyat tusin
nereidurun: 1) Munlik-e¢ike; 2) Booréu; 3) Mugqali-ko-van; 4) Qor¢i; 5) Ilukai; 6) juréedai; 7) Qunan; 8) Qubilai; 9) jelme;
10) Tuke; 11) Dekai; 12) Toloan; 13) Ongur; 14) Culgetai 15) Boroqul; 16) Siki-Qutuqu; 17) kuéu; 18) Kokoéu; 19)
Qorgosun-Hiisun; 20) Quildar; 21) Silugai; 22) jetai; 23) Tagqai; 24) Cagaan-qoa; 25) Alaq; 26) Sorqan-Sira; 27) Bulugan;
28) Qaracar; 29) Koko-Cos; 30) Siiiketu; 31) Naya; 32) junsu; 33) kucukur; 34) Bala; 35) Oronartai; 36) Dair; 37) Muke;
38) Bujir; 39) Mugkuur; 40)Doloadai; 41) Boken; 42) Qudus; 43) Maral; 44) jebke; 45) Yiirugan; 46) Koko; 47) jebe; 48)
Udutai; 49) Bala-Cerbi; 50) Kete; 51) Subeetai; 52) Munko; 53) Qalja; 54) Qurcaqus; 55) kouki; 56) Badai; 57) Qisliq; 58)
Ketai; 59) Caurqai; 60) Ungiran; 61)Toqoan-Temur; 62) Meketu; 63) Qadaan; 64) Moroqa; 65) Dori-Buqa; 66) Iduqadai;
67) Siraqul; 68) Daoun; 69) Tamaci; 70) Qauran; 71) Aléi; 72) Tobsaqa; 73) Tunquidai; 74) Tobuga; 75) Ajinai; 76)
Tuideker; 77)Secaour; 78) jeder; 79) Olar-kureken; 80) Qingiyadai; 81) Buga-ku-reken; 82) Quril; 83) ASig-kureken; 84)
Qadai-kureken; 85) Cigu-kureken; 86) Al¢i-kureken; 87, 88, 89) gurban Mingat-Ikires; 90) Ongudun Alaqus-digitquri-
kurken; 91, 92, 93, 94, 95) tabun Mingat-Ongut,-Hoai- irken-ne¢e angida, Mongol ulus-un Mingadun Noyadi Cinkis-
gagan-no nereidukset yeren tabun (95) Miggadun Noyat bolba.

§ 203. Kureket-lua niken-e. Basa Cinkis-qagan jarliq bolurun; “Ede nereidukset yeren tabun Mingadun Noyadi
tusiet burun, tere dotora Cinkis-qagan jarliq bolurun: “Tusatan-a soyiirqal oksu! “Booréu, Muqali teriuten
Noyadi iretukai!” keekui-tur, ker dotora Sigi-Qutuqu bulee. “Urira ot”, keen Cigi-Qutuqu-da ukuleesu, Sigi-Qutuqu
ukulerun: “Booréu, Mugali tan

Ken-ece hiileu tusa kilee?
Ken-ece hiileu kucu okulee?

Soyiirqal okdekuya bi

Yaun dutau tusa ese bolulaa?



Yaun dutau kucu ese okulee bi?
Olekaitai bukui-eCe

Undur bosoqa-tur ¢ino

Eriun-tur edui saqal urgutala oscu,
Oere ese setkiba je bi.

Ala-tur Siekte ece

Altan bosoqa-tur ¢ino aju
Aman-tur saqal edui urgutala oscu,
Aljiyas ese ketkiba je bi.
Kol-duriyen kebteulju,

Koucilen oskeba je nama-i;
Derkede-en kebteulju,

Deucilen oskeba je namai!

Edoe nada yanbar soyiirqal okomu?” keejuui. Tere uke-tur Cinkis-qagan Siqi-Qutuqu-da ukulerun: “jirqoduar deu busu-u
¢i? Orocu-deu-deen ¢imada soyiirqal: Deuner-un qubiyar qubilaldu! Basa tusas-un ¢ino tula, yesun aldal-tur bu aldatugai!”
keen jarliq bolba. Munke Tenkeri-de iheekdeju, kur-ulus-i jukleulju bukui-tur, ¢i

Ujeku-in nidun,
Sonosqu-in ¢ikin

bolju, kur-ulus-i Eke-de Bidan-o deuner kout-te qubi irken-o nereer isikai tuurqatan-i iri¢eulju, qgabdasun eudeten-i
gagacaulju, qubilaju ok! ken-ber ¢ino uke busi bu bolgatugai! keen jarliq bolba. Basa Sigi-Qutuqu-i: kur ulusun qulagai-i
keseeju, qudal-i mogaaju, ukuuldekun yosutan-i ukuul, aldauldaqun yosutan-i aldaul! keen kur Deere-in jargu tusiba. Basa
kur-irken-o qubi qubilagsan-i, jargu jargulaqsan-i Koko Debter bi¢ik bi¢iju, debterleju, uruqun uruqa kurtele Sigi-Qutuqu-
in Natur (???) eyetulju yosulaju koko-bicik cagaan ¢aarsun tur debterleksen-i bu yeutketukai! Yeutkekun haran aldaltan
boltugai! keen jarliq bolba. Siqi-Qutuqu ukulerun: “Mino metu oroéu-deu sadau denkeden qubi ker abqu? Soyiirqaasu,
§iroai yourqatu balagasun-ac¢a okku-i gagan-no soyiirqal medetukai!” keen o¢ijuu. Ene uke-tur: “Oerun beye-ben ¢i ¢aqlaba.
Ci mede!” keeba. Sigi-Qutuqu oeriyen tein soiirqaulun (??) baraju garéu, Booréu Mugali-tan Noyadi uriju orouljun.

§ 204. Tende Cinkis-qagan jarliq bolju Munlik-e¢ike-de ukulerun:

“Toreku-lue
Torelduksen,
Osku-lue
Osulceksen,
Oljeitu qutuqtu ¢i!

Tusa iheel ¢ino kedun ber ajuu je! Tere dotora: Van-qan ecike Sapgkun-anda qoyar nama-i argadan urigsan-tur, aisurun jaura
Muplik-ecike-in ker-tur qonoasu, ¢i ese itqaasu,

Huirun bukui usun-tur
Hulalun bukui gal-tur —

oroqdaai buleai je! Tere tusa-i sai setkiju, uruqun uruqa kurtele ker umartaqdaqu? Tere tusa setkiju, edoe sauri ene nou
ujaur-a saulju, hon-tur sara-tur sataju, oklike soyiirqal ¢cimada oksu, mariyan asuqai! Uruqun uruqa kurtele!” keen jarliq
bolba.

§ 205. Basa Cinkis-qagan Booréu-da ukulerun: “Uéukan ¢aqtur §irga aqtatan naiman morit deermetteju, jaura
gurban gonoju, nekeju aisuqui-tur, jolgalduba je”. Ci tende ukulerun: Muntaniju aisuqui nokor-tur nokoéeldusu!” keen,
kertur eCike-duriyen ber kelen ukaiyu, kou-ben saan arun, nanbuqa sauluga-ban keer-e burkuju, mino ogotur qoanqor-i
talbiulju, nada oroq-§ingula-i ¢i oesun qurdun qubi-i unoju, aduu-ban ejen ukai talbiju, yaaraju keere¢e buet nama-lua
nokoc¢eju, basa gurban qonoq nekeju, Sirga aqtatan-i deermeduksen kureen-tur kuruesu, kureen-o qijiar-a baiqun-i
deermedun huldeju dutaaju abéiraba je. Bida qoyar. Eéike ¢ino Naqu-Bayan ajuu. Ci, gaqéa koun ino, yau medeju nadur
nokoceku bulee? Setkil-un kiilukiyer nokoceba je ¢i! Teuno qoina setkiju yabuju bi Belkutai-i
ileju nokoceya keeesu, ¢i

Bokotur qonqor-i unoju,
Byro ormuke-ben bokturcu,

nokocen ireesu, gurban Merkit bidan-tur ireju, Burqan-ni gurbanta quéiulqui-tur, qucilduba je ¢i. Basa teuno qoina Tatar-



irken-tur Dalan-nemurkes-te Situeelduju qonoasu, qura udur sueni urkulji juserekui-tur, sueni nama-i noir atugai, keen,
nemurke-ben nemurukseer, mino deere qura ulu ¢uburiulun, sueni daustala baiju, oreele kolien qaqéan-da yeutkeju bulee ¢i!
Kiilukun ¢ino belke ajuu je! Teuneée busu ali kiiluki ¢ino ukuleju dausqu? Boor¢u, Muqali qoyar

job mino yabutala, jiktuju,
Buruu-i mino baitala itqaju,

— ene Oroan-tur kurkebe! Edoe burino deere sauri sauju, yesun aldal-tur bu aldatugai! Boor¢u baraun gar-un Altai
derelekun-o tumen medetukai! keen jarliq bolba.

§ 206. Basa Mugali-da Cinkis-qagan ukulerun: “Bida Qorqonaq-jubur-un Qutala-qan-no debseku saqlar modun-a
baouasu, Mugqali-da Tenkeri-in jaarin jaagsan uke tendek-un tula, bi tende kuun-goa-i setkiju, Muqali-da uke baralua.
Teouber sauri deere sauju, Mugali-in uruqun uruqa kurtele kur-irken-o ko-var boltuqai! (??) Qaraun-jidun-i derelekun-o
tumen medetukai!” keen jarliq bolba.

§.207. Cinkis-qagan Qoréi-da ukulerun: joanleju nama-i uéukan bukui-ece ejie turuq

Noitan nosilduju

Koiten kosilduju

Nendu qutuq bolj*u

Yabuba je ¢i!”
Qor¢i, tere ¢ag-tur ukulerun: “joan job boluasu, Tenkeri-de setkil-tur kurkekdeesu, nama gucin emestu bolga! keelee ¢i.
Edoe job tula soylirqaju, ede orogsat irken-o sain eme-i, sain oki ujeju, soogguju ab!” keen jarliq bolba. Basa: “Qorc¢i
gurban mingat Baarin-o deere, Toqai Agiq qoyar-lua Adargin-o Cinos, Tooles, Telenkut bolun tume duuréu, Qoréi medeju,
Erdisi qutus Hoai-in irken-tur kurtele nuntuq darqalan nuntuqlaju, Hoai-in irken-i daruulun, Qor¢i tumen medetukai!” keen
jarliq bolba. “Qorci-daca eye ukaiyu, Hoai-in irken ein tein bu yabutugai. Eye ukeu yau saaraqdaqu?” keen jarliq bolba.

§ 208. Basa Cinkis-qagan juréedaya ukulerun: “Erkin tusa ¢ino Kereit-lua Qara-qaljid-elet qatqulduqui-tur, heruju
bukui-tur, Quildar-anda aman aldaba je. Uile ino jur¢edai ¢i uiletbe je! Uiledurun, juréedai ¢i dobtulju, jirkin-i, Tubeken-i,
Dungaid-i, Quri-Silemun-i, mingan turgaud-i, erkit Geriudi bukude-i daruju, Yeke-Qol-tur kuréu, Sankumun enkeske qacar
ucumagar garbugsan-o tula, Mupgke Tenkeri-de euden jiloa nekekdeba je. Sankum-i ese Sirqagsan boesu, yanbar maqa
bolqun buleai bida! jur¢edai-i erkin yeke tusa tere bolba je. Tere qagacaju, Qalga huruu
nouurun, jurcedai-i undur aula-in nemur-a metu setkiju yabuqu bulee bi. Tere otcu, Baljuna-naur usulara kurba je. jici
Baljuna-naur-aca morilarun, jurcedai-i algincilaju, Kereit-tur morilaju, Tenkeri gajar-a ku¢u nemekdeju, Kereit-irke
muqutqaju daouliba. Erkit ulus on¢alduju, Naiman Merkit ¢irai-ban quguraju, baildun yadaju busanqaqdaba je. Merkit
Naimani busanqui soortur, Kereidun jaqa-kanbu jirin okiduen Siltaqiyar oerun qariyatan ulusiyaran tumtaq-a agsan ajuu je.
Nokoete daisun bolun, qagacaqsan-i juréedai uduju, arga-bar jaga-kanbu-i qagacan baragsan-i gartaju bariju butuejuu je.
Tere jaqa-kanbu-in ulus-i nokoete ulutkan talaba. juréedai-in nokoe tusa ino ene bi je!

Alaldaqui udur
Ami-iyan orekseno tula,
Ukuldukui udur
Olumulekseno tula,

Cinkis-qagan ibaga-beki-i juréedaye soyiirqaju okurun, ibaqa-da ukulerun: “Cima-i
Ulke-Ceeji ¢ino ukeui,Ujeskuley tala maoui!

ese keebe je bi. Ebur-tur, kol-tur orogsan, jerke-tur jerkelen baougsan ¢ima-i juréedaye soyiirqarun, Yeke Tore setkiju,
jurcedai-in

Qatqulduan udur
Qalga bolugsano,
Daisun kuun-tur
Dalda bolugsano,
Qagacaqsan ulus
Qantutqagsan-o,
Butaragsan ulus
Bukutkelduksen

tusas-un ino, Tore setkiju ¢ima-i okbe. Monoqoino, Mino uruq, Bidano oro sauju, ene metu tusa kiksen, Tore setkiju, Mino



uke busi ulu bolgan, uruqun uruqa kurtele Ibaga-in oro bu tasultugai!” keen jarliq bolba. Basa Cinkis-qagan Ibaqa-da
ukulerun: “Jaqa-kanbu, ecike ¢ino, ¢imada qoyar jaut injes ¢imada ASig-Temur baour¢i, Al¢iq baourci qoyar okcu bulee.
Edoe Uruut-irken-tur ¢i odurun, keriyes-iyen nada injes-eCe-en ASiq-Temur baouréi-iyan nikan (??) jaun-i ok¢u ot!” keeju
abua. Basa Cinkis-qagan juréedei-e (??) ukulerun: “Ibaqa-iyen ¢imada okbe. Dorben mingat Uruudiyen &i medeju ulu-u aqu
¢i?” keen soyiirqaju jarliq bolba.

IX
§ 209. Basa Cinkis-qagan Qubilaya ukulerun:

“kucutu-in—
kujuun,
Boko-in —
Bokse daruju
Okbe je ¢i!
Ede Qubilai, jelme, jebe, Subeetai ta dorben noqasiyan setkiksen-tur jaoriulju ileeju,

kur keeksen-tur

Euru kankeun,

gar keeksen-tur

Qada qagalun,

Caoken ¢ilaun Gaourun,
Ceel usun-i nitulun
Aba je ta!

Qubilai, jelme, jebe, Subeetai ta dorben nogas-iyan joriqsan gajar-a ileju, Booréu, Muqali, Boroqul, Cilaun-Baatur ede
dorben Kiiluudiyen derkede-en asu, gqatqulduan udur boluasu juréedai Quildar qoyar-i Uruut Magqudiyaran urida-an
baiuluasu, bukude setkiliyen amuqu bulee bi!” keeba. “Ci, Qubilai, Gerikun uile bukude-i aqalaju ulu-u aqu? keen soyiirqaju
jarliq bolba. Basa Beduuno mojirqag-un tula bi maouilaju yabuju, mingan ese okbe. Ci imada job bi je. Cima-lua Mingalaju
eyetulduju yabuqdaqu!” keeba. Basa “Mono qoina Beduuni uqat je bida!” keeba.

§ 210. Basa Cinkis-qagan kenikedai Qunan-a ukulerun: “Ta Boor¢i, Mugali teriuten Noyat-ta, Dodai, Doqolgu tan
Cerbin-e ene Qunan

Qara sueni
kendu ¢ino,
kekeen udur
Qara kerie bolju,
Nouukui-tur
Ese unjiksen,
Unjikui-tur
Ese nouuksen,
Bosu kuun-lue
Busi niur

Ese jubciksen,
Ositu kuun-lue
Oere niur

Ese jubciksen,

Qunan, Koko-Cos qoyar-tur eyetuju uiletkun!” keen jarliq bolba. “Koudun Mino aqa joéi bi je. Qunan, kenikes-iyen
teriuleju, jo¢i-in doro Tumeno Noyan boltuqai!” (??) keen jarliq bolba. “Qunan, Koko-Cos, Dekai, Usun-ebukan (??),
ede dorben

Ujekseniyen
Ulu niun,
Sonosuqgsan-iyen
Ulu gabciqun bulee,
ede dorben bi je”.
§ 211. Basa Cinkis-qagan jelme-de ukulerun: “jar¢iudai ebuken kureke-ben uréu, jelme olekai-tee¢e, Burqan-
galdun-ac¢a baouju irerun, Onan-no Deliun-boldag-a namai torekui-tur, bulugan nelke okcu buleai.
Tere nocekseer



Bosoqa-in
Bool

Euden-o

Encu bolba je.

jelme-in tusa ino oloan bi je!

Torekui-lue

Torolduksen,

Oskui-lue (??)

Osulceksen

Bulugan nelke hujaurtu,

Oljetu qutuqtu, jelme

Yesun aldal aldaasu,

Ereu bu orotugai!”
keen, jarliq bolba.

§ 212. Basa Cinkis-qagan Tolun-a ukulerun: “E¢ike koun oere mingan ker medeku bulee ¢i. Ulus quriyaldun
ecike-dece orole jiur bolun, jiktulduju ulus quriyaldugsan tula ¢erbi nere okba je. Edoe oerun olugsan joeksen-iyer-iyen
oerun mingan bolju Turugan-tur eyetulduju aqu ¢i!” keen jarliq bolba.

§ 213. Basa Cinkis-qagan Onkur-baouréi-da ukulerun: §gurban Toquraut, tabun Tarqut, Munketu Qiyano kou &i
Onkur, Cangiut, Bayaud-iyar,— ta Nadur nikan (??) kureen bolju, & Onkur

Budan-dur

Ese tooriba je ¢i.
Bulga-dur

Ese gagacaba je ¢i.
Noitan—
Nosilduju,

Koiten —
Kosilduju,

yabuba je ¢i! Edoe yanbar soyiirqal abqu ¢i?” keeesu, Onkur ukulerun: “Soyiirqal soonquuluasu, Bayaut aga-deu mino

Qari-qari tutum-tur

Bura-tara bi!
Soyiirqaasu, Bayaut aga-deu-yan Ciulgasugai!” keeesu: “je, tein! Bayaut aqa-deu-yan ¢iulgaju, ¢i mede, mingan!” keen
jarliq bolba. Basa Cinkis-qagan jarliq bolurun: “Onkur, Boroul qoyar baraun jaoun eteet, ta qoyar baouréin ideen tukeerun,
baraun eteet baiqsan saugsan-a ulu dutaulun, jaoun eteet jerkeleksen eseksen-e ulu dutaulun, ta qoyar tein tukeeesu, mino
goolai ulu quéin, setkil amuyu. Onkur Boroul qoyar morilaju yabuju, idee oloan kuun-e tukeetkun!” keen jarliq bolba.
“Sauri saurun, yeke tusurke-in baraun jaoun eteet idee basaalaju sautqun! Tolun tan-lua tublen
sautugai!” keen, saurin jiaju okba.

§ 214. Basa Cinkis-qagan Boroqul-a ukulerun: “Eke Mino Siqi-Qutuqu, Boroqul, kuéu, Koko¢u, ta dorben-ni

irkeno nuntuk-aca

Koser-ece olju,
Kol-duriyen duruju,
Kon¢ilen asaraju tejierun
kujuun-ece tano tataju,
kuun-lue sacau bolgaju,
Ekem-ece tano tataju,
Ere-lue sacau bolgaju,

kouduen mana nokor seuder bolgasu! keen tejieba je. Tan-i tejieksen haci-ban eke-de maqa mino kedui haci tusa qariulba
ta! Boroqul nadur nokocelduju,

Qurdun ayan-tur
Qura sueni qoosun



Ese qonoulba je ¢i.
Situelelduju daisun-tur
Sulen ukai

Ese qonoulba je ¢i.

Basa ebukes ecike-i baragsat oSiten kiSiten Totar-irken-i doraidaulju, osuel osuen, kisal kisan, Tatar-irken-i ¢iun-tur uliju,
ulitkan giduqui-tur, alagdarun, Tatarun Qargil-Sira ouréaq bolun garcu, ji¢i yadaju oloséu ireju, eke-tur ker-te oroju; sai
eriulsun biyu bi! keeju: Sai eriulsun boesu, tende sau! keekdeju, horeneji iseri-in alaun-a ujuur-e sauju bukui-tur, Tolui
tabun nasutu gadanaca oroju ireju, ji¢i kuyiju garéu odun bukui-i, Qargil-Sira bosuat, kouken-i suu-duriyan gabéiju, garéu
yabuju aisurun, qitugai-ban tenteleju, juqulun yabuqui-tur, Boroqul-un kerkai Altani eke-in

ker-tur dorona sauju bulee. Eke qgailaju: Koun baraba! keekui-lue, Altani udaaraldun kuyiju garul¢aju, Qargil-Sira-in
goinaca kuyiceju, Sibilker ino bariju nokoe gariyariyan qitugai juqulun bukui gar ino bariju tataqui-lua, qitugai-ban
aldajuui. ker-un umer-e jetai, jelme qoyar muqular qara huker telen alaju bukui-tur, Altani-in daoun-tur jetai, jelme

goyar suke bariju nodurgasiyan hulaadaju kuyiju ireju, Tatarun Qargil-Sira-i suke-ber gitugai-ber mun tende alajuui. Altani,
jetai jelme gurban kouno amin aburagsan juldu temecelduesu, jetai jelme qoyar ukulerun: Mani ukai boesu, otor kuyiju
kurcu ese alaasu, Altani eme kuun yekin bulee? Kouno amin qor kurkeku bulee! juldu manaai bi je! keeba. Altani ukulerun:
Mino daoun ese sonasuasu, ta ker irekun buleai? Nama-i kuyiju kuyiceju, sibilker ino bariju, gitugai juqulugsan gar ino
tataju, qitugai ese aldagsan boesu, jetai, jelme qoyar-i kurcu iretele, kouno amin-tur ulu-u kurkeku bulee? keeba. Ukulen
baraasu, juldu Altani-in bolba. Boroqulun kerkai Boroqul-tur nokoe kilkun bolun, Tolui-in amin-tur tusa bolba. Basa
Boroqul Kereit-lua Qarqaljit-elet qatqulduqui-tur, Okodai sujiasu-ban sumun-a tusdaasu, unaasu, Boroqul deere baoulduju,
gaqugsan ¢isun ino amaariyan $imiju, sueni qonolduju, managarsi morin-tur unoulju saun yadaqu-i sundulaju, Okodai-in
goinaca teberiju, bekleksen ¢isun §imin-§imin amano jabajiyar hulaadaju, Okodai-in amin esen kurkeju ireju bulee. Eke-in
Mino tejien jobagsan haci qoyar koudun Mino amin-tur tusa bolba je. Boroqul Nadur nokoceju

Darbaan uriya-daca,
Daoun dem-ece

ese qojidaba je. Boroqul yesun aldal aldaasu, bu aldatugai!” keen jarliq bolba.

§ 215. Basa: “Okin urugiyan soyiirqal okuya!” keeba.

§ 216. Basa Cinkis-qagan Usun-ebuken-e ukulerun: “Usun, Qunan, KE.ko-Cos, Dekai, ede dorben, ujekseniyen
sonosugsan-iyan ulu niun-qabcin, jian aqun buleai. Mongolun Tore Noyan mor — beki bolqui yosun ajuui. Baarin aqa-in
uruq buleai. Beki mor bidan-o deere-ece. Beki Usun-ebuken boltugai! Beki erkuet

Cagan deel emuséu,
Cagan aqta unoulju,
Sauri deere saulju, takiju,

basa hon sara sataju, tein atugai!” keen jarliq bolba.

§ 217. Basa Cinkis-qagan ukulerun: “Quildar-anda qatqulduan-tur ami-yan oreju, aman neekseno tusa-in tula,
uruqun uruqa kurtele onocidun abliqa abun atugai!” keen jarliq bolba.

§ 218. Basa Cinkis-qagan Cagan-goa-in koun Narin-Tooril-a ukulerun: “Egike ¢ino, Cagan-goa, Mino emune
ki¢ieju qatqulduqu bolun, Dalan-Baljut-ta qatqulduqui-tur, jamuqa-da alagdalua. Edoe Tooril e¢ike-yiien tusa onoc¢idun
abliqga abtugai!” keekdeju, Tooril ukulerun: “Soyiirqaasu Nekus, aqa deu mino, qari-tutun bara-tara bi. Soyiirqaasu, Nekus,
aqa deu-yiien &iulqasugai!” keeesu, Cinkis-qagan jarliq bolurun: “Tein boesu, Nekus aga deu-en ¢iulgaju, ¢i uruqun uruqa
kurtele medeju uluu aqu?” keen jarliq bolba.

§ 219. Basa Cinkis-qagan Sorqan-Sira-da ukulerun: “Nama-i uéukan ¢aq-tur Tai¢iudun Targutai-Qiriltuq aqa deu-
de naitaju bariasu, tende: aqa deu-deen naitagdamu! keen, Sorqan-Sira Cilaun Cinbo koudiyeriyen Qadaan-i okiniyan
asaraulju niuju ajuu. Nama-i talbiju ileba je ta. Tere tusa sain-i tano setkiju,

Qara sueni—jaoudun-tur,
kekeen udur—<eeji-tur,

setkiju yabuba je bi! Ta je Nadur Taic¢iud-aca udaan-a ireba je! Edoe Bi tani soyiirqaasu, yanbar soyiirqal taalaqun ta?”
keeba. Sorgan-Sira Cilaun, Cinbo koudiyeriyen bolun ukulerun: “Soyiirqaasu, nuntuq darqalasu! Merkidun gajar Selanke-i
nuntugqlaju darqalasu. Basa busu soyiirqal Cinkis-qagan medetukai!” keeba. Teun-tur Cinkis-qagan ukulerun: “Merkidun
gajar Selagke-i nuntuqlaju, nuntuq ba darqalatqun-ku, uruqun uruqa kurtele qorcilaulju, otokleulju darqalatqun! Yesun
aldal-tur ereu-tur bu orotugai!” keen jarliq bolba. Basa Cinkis-qagan Cilaun, Cinbo qoyar-i

soyiirgarun: “Erte Cilaun, Cinbo qoyar-un ukuleksen ukes setkiju, ker qgandaqu ta? Cilaun Cinbo, ta qoyar setkiliyen
ukulekun boesu, dutaui-ban guiyun boesu, jaura kuun-e bu keleletkun! Oerun beyesiyer, amaar Nadur ta oesut setkiksen-



iyen keleletkun! §Dutau-yiian oesun quitqun!” keen jarliq bolba. Basa: “Sorqan-Sira (??), Badai, Qisliq ta darqat basa
darqalarun,

Oloan daisun-tur haoulju,
Olja oluasu,

Olugsaar abutqun!

Oroa koreesun-tur abalaasu,
Olugsaar abutqun!”

keen jarliq bolba. “Sorqan-Sira keeesu, Tai¢iudun Todeke-in haran ajuui je. Badai, Qisliq qoyar keeesu, Ceren-o aduuéin
ajuui je. Edoe Mino Turuq qor¢ilaulju, otokleulju darqalan jirqatqun!” keen jarliq bolba.

§ 220. Basa Cinkis-qagan Nayaa-da ukulerun: §Sirgotu-ebuken Alaq Nayaa kout-lue-ben, tan-lua, Targutai-
Qiriltugi Bidan-tur bariju aisurun, jaura Qutuqul-noud-a kur¢u, tende Nayaa ukulerun: Tus gan-iyan ker teb¢iju bariju
odqun bida? keeju, tebéin yadaju talbiju ileju, Sirgotu-ebuken Alaq Nayaa kout-lue-ben ireju, tende Nayaa biléiur ukulerun:
Tus qaniyan Targutai-Qiriltugi gartaju aisurun, ji¢i teb&in yadaju talbiju ileju, ba Cinkis-qagan-a kucu okure ireba. —
Qaniyan gartaju ireesu, tus ganiyan gartagsat haran monaqoina ker itekekdekun ede? Keekdekun keejuu. Qaniyan teb¢in
yadaba keeesu, tende tus qaniyan teb¢in yadagsan Yosu Yeke Tore-i. Setkijuui! keen uke ino jobsieju, nikan uile-tur
tusiya!” Edoe Boor¢u-da baraun gar-un Tumen medetukai, Muqali-da, ko-van nere okéu, jaoun
gar-un Tumen medeulba. Edoe Nayaa Tub-un Tumen medetukai!” keen jarliq bolba.

§ 221. Basa jebe Subeetai qoyar oerun olugsat joekseer iyen mingalatugai! keebe.

§ 222. Basa Dekai-gonici-da bukdeur-i ¢iulgaju minga medeulbe.

§ 223. Basa kucukur-moci-da irke dutagdaju endece tendece qubciju, jadaran-aca Mulqalqu juk-iyer nokocelue.
“kucukur Mulqalqu qoyar niken-e mingalaju eyetulduju atqun!” keeba.

§ 224. Ulus baiulul¢agsat joboldugsad-i Mingadun Noyat bolgaju, minga miggalaju, Miggadun, jaudun, Harbadun
Noyat tusiju; tumeleju, Tumedun Noyat tusiju, Tumedun Mingadun Noyat-ta soyiirqal oktekun metus soyiirqal ok¢u,
soyiirqal jarliq bolqun-a bolju; Cinkis-qagan jarliq bolurun: “Urida nayan kebteulsutu, dalan turqaq kesiktentu bulee. Edoe,
Mupke Tenkeriyin kucun-tur Tegkeri gajar-a kuéu aoga nemekdeju, kur-Ulus-i Sidurgutqaju, gaqca jilua-duriyan
orogulugsan-tur, edoe Nadur Kesikten Turqaq mingat mingadaca ilgaju oroulutqun, kebteul qor¢in turqaq oroulurun, tumen
duurken oroulutqun!” keen jarliq bolba. Basa Cinkis-qagan kesikten ilgaju oroulqui jarliq mingat-mingat-ta tunqarun:
“Bidan-tur keSikten oroulurun, Tumedun Miggadun jaudun Noyadun kout, duri-in kuuno kout ororun, erdemutan §il said-i,
Bidan-o derkede yabuqun metus-i oroultugai! Miggadun Noyadun koudi oroulurun, harban nokottu nikan deu ino dagaulju
iretukai! jaudun Noyadun koudi oroulurun, tabun nokot tu nikan deu-i daqaulju iretukai! Harbadun Noyadun koudi
oroulurun, duri-in kuun-o koudi oroulurun, gurban nokottu nikan-ku deu-i daqaulju, hujauraca ulaa kucu jasaju, iletukai!
Bidan-tur derkede yabuulqun-i bokelerun, Miggadun Noyadun kout-te harban nokot hujaur Miggan jaun-aca qubciju
oktukai! Ec¢ike-en (??) okuksen qubi kesik boesu ino, gadiyar olugsan joeksen ere aqta kedui boesu ino, encu qubi-aca
angida, Bidano kanleksen kemiyer qubciju, tein qubciju jasaju oktukai! jaudun Noyadun kout-te, duri-in kuun-o kout-te,
gurban nokot mun-ku yosuar ino, en¢u qubi-aca angida,
mun tein qubciju oktukai!” keen jarliq bolba. “Miggadun, jaudun, Harbadun Noyat oloan kuun Bidan-o ene jarliq
kurkeuluet, sonosuat burun, dabaqun haran aldaltan boltugai! Bidan-tur kesik orouldaqun haran bultariju ulu bolqun haran,
Bidano-derkede yabuqui-ban berkesieesu, busu-i oroulju, tere kuun-i ereuleju, niduno eéine qolo gajar-a ileya!” keen jarliq
bolba. $Dotona Bidano derkede yabuju surulcasu, keeju, Bidan-tur irekun haran-i bu itqatugai!” keeba.

§ 225. Cinkis-qagan-no jarliq bolugsaar Mingad-aéa ilgaju, jaudun harbadun Noyadun koudi mun-ku jarligiyar
ilgaju, gargaju ileju urida nayan kebteul buleai, naiman jaut bolgaba. Naiman jaut deere migga duurketukai! keeba.
Kebteul-tur oroqun-i bu itqatugai! keen jarliq bolba. Kebteul-i Yeke-Neurin aqalaju, minga medeju atuqai! keen jarliq
bolba. Urida dorben jaut qor¢in ilgaba. I1gaju, qor¢in-i jelme-in koun Yesunte-e aqalaju, Tuke-in koun Bukidai-lue
eyetulduju atugai! keeba. Turqaut-lua qor€in kesik kesik-tur oroldurun, Yesuntee nikan kesik qorc¢ini aqalaju orotugai!
Bukidai nikan kesSik qor¢ini aqalaju orotuqai (??). Qorqudaq nikan kesik qorc¢ini aqalaju orotugai. Lablaqa nikan keSik
gor¢ini aqalaju ootugai. Qor agsaquya turqaudun kesik kesik qorciniyan tein aqalaju oroultugai. Qor¢ini miggan duurkeju,
Yesuntee aqalaju atugai! keen jarliq bolba.

§ 226. “Urida Okole-¢erbi-lue orogsat turqaut deere mingan duurkeju, Boor¢u-in urug-ac¢a Okole-Cerbi medetukai!
keeba. Nikan mingan turqaud-i Mugqali-in turug-ac¢a Buga nikan mingan turqaud-i medetukai! keeba. Ilukai-in urug-aca
Al¢idai-i nikan miggan turqaud-i medetukai! keeba. Nikan Mingan turqaud-i Dodai-Cerbi medetukai! Nikan mingan
turqaud-i Doqolqu-&erbi medetukai! keeba. Nikan mingan turqaud-i juréedai-in urug-a¢a Canai medetukai! Nikan mingan
turqaud-i Al¢i-in urug-aca Aqutai medetukai! Nikan Mingan turqaud-i Arqai-Qasar, Nikan Miggan ilgaqsan baatud-i
medeju, oloan udur turqaq boltugai! Qatqulduan udur urida baiju, baatut boltugai! keen jarliq bolba. Miggat mingadaca
ilgaju ilekset naiman mingat turqaut bolba. Kebteul qoréin-lua qoyar-ku mingat bolba. Tumen kesikten bolba. Cinkis-qagan
jarliq bolurun: “Bida-no ¢aada Tumen keSikten-i bekeleju, Yeke gol bolun atugai!” keen jarliq bolba.

§ 227. Basa Cinkis-qagan jarliq bolurun; Turqaud-un dorben kesiudun otokulekun-i tusirun, Buga nikan kesik
kesikten-i medeju, kesikten-i jasaju orotugai. Al¢idai nikan kesik keSikten-i medeju, keSikten-i jasaju orotugai. Dodai-Cerbi



nikan kesik kesikten-i medeju, keSikten-i jasaju orotugai. Doqolqu-Cerbi nikan kesik keSikten-i medeju, keSikten-i jasaju
orotugai! keen dorben keSiudun Otokus-i tusiju kesik oroqui jarliq tunqarun, kesik ororun, kesikun Noyan oerturiyen
kesiklekset kesikten-i bukutken kesik oroju, gurban gonolduju yeutkeldutukai. Kesiktu kuun kesik hoaraasu, tere kesik
hoaragsan kesiktu-i gurban beries suituqai (??). Mun kesiktu (??) basa nokoete kesik hoaraasu, doloan baries suitugai. Basa
mun kuun beye gat ebeéin ukai, keSikun Noyat-tur eye ukeu, basa mun kesiktu gurbanta

kesik hoaraasu, guc¢in doloan beries soyuet, Bidan-tur yabuqui-ban berkesien ajuu. E¢ine qolo gajar-a ileya! keen jarliq
bolba. Kesiudun Otokus gutaar gutaar keSik-tur ene jarliq keSikten-i sonosqatqun. Ese sonosqaasu, kesiudun Otokus
aldaltan boltugai. jarliq sonosuat burun, dabaasu, jarlig-un yosuar kesik hoaraasu, kesikten aldaltan boltugai! keen jarliq
bolbai. Kesiudun Otokus aqalaqdaba ele, keen, sacaun orogsat Mino kesikten-i, Nadaca eye ukai, bu hon¢idutqun! jasaq
koandeesu, Nada jiatqun. Mokoriulkun yosutan boesu. Bida mokoriulu je. NiSigdaqun yosutan boesu, kebteulju nisit je.
Aqalaba ele, keeju, sacaun keSikten-i Mino oerun gar kol kurkeju beriedeesu, berie-in qarin berie-ku, nodurga-in qarin
nodurga-ku qariultugai!” keeba.

§ 228. Basa Cinkis-qagan jarliq bolurun: §gadanadus Mingadun Noyadac¢a, Mino kesiktu deere bi je. gadanadus
jaoudun, Harbadun Noyadaca, Mino kesiktu-in koto¢in deere bi je. Mino keSikten-tur gadanadus Mingaliut sacaun bolju
depkecen Mino kesiktu-tur kerelduesu, Mingaliudai kuun-i ereuleya!” keen jarliq bolba.

§ 229. Basa Cinkis-qagan jarliq bolurun, kesik kesiudun Noyat-ta jarliq tunqarun: Qoréin turqaut kesik oroju,
udur-un yabudal juk juk mor mor-turiyen yabuju, narano galtaya kebteule jailaju, gadana gar¢u qonotugai. Bidan-tur sueni
kebteul qonon atuqai! Qorcin qor, baourcin ayagasaba kebteule taulju ottuqai (??). gadana qonogsat qor¢in turqaut baourcin
Bidan-i Silen idetele, kiluetur sauju, kebteul-tur kelecileju; Silen iden baraasu, qor¢in qor-tur, turqaq saurin-turien, baourcin
ayaga-saba-durian taaraldutugai. Kesik keSik oroqun mun mun yosuar ene qauli-bar tein kitukai! keen jarliq bolba. Naran
Sigkeksen-o qoina, Ordo-in qoinaun uridaun ketukeljen yabuqu kuun-i bariju, kebteul bariju, manaqari kebteul ukes ino
asaqtugai! Kebteul kesik yeutkeldurun, belke ano taulju oroju iretukai. Yeutkeju garqun kebteul taulju-ku garcu ottugai!
keeba. Kebteul sueni Ordo horcin kebteju, euden daruju baigsat kebteul sueni oroqun haran-i ekit ano dalbaru murus ano
bautala ¢abciju oorutqun! Yaaral keleten haran sueni ireesu, kebteul-tur keleleju, ker-un umerece kebteul-lue qantu baiju
keleleultukai! keeba. Kebteul-eCe deere sauri ken-ber bu sautugai. Kebteul-ece kelen ukai ken-ber bu orotugai. Kebteulun
dekeun ken-ber bu yabutugai. Kebteulun jagaun bu yabutugai. Kebteulun toa bu asaqtugai. Kebteulun dekeun yabuqun
haran-i kebteul baritugai. jagaun yabuqun haran-i kobteul baritugai. Toa asagugsan kuun-i kebteul tere kuun-i tere-ku udur-
un unogsan aqta, emeeltu qadartu, emusuksen qubcasun selte kebteul abtugai! keen jarliq bolba. Eljikedai itekeltu boetele,
jilda kebteulun dekeun yabuqu bolun kebteule ker barigdalaa?

X

§ 230. Cinkis-qagan ukulerun:
“Euletai sueni
Eruketai ker mino
Eeren kebteju,
Eruk nota untaulju,
Ene oroan-tur kurkeksen,
Etokus kebteul mino!
Hodutai sueni
Ordo ker mino
Hor¢in kebteju,
Oroan dotora ese oqjatqaqgsan,
Oljeitan kebteul mino,
Untur oroan-tur kurkeba.
Siljirin bukui boroan-a,
Silkutkan bukui juen-e,
Citqun buqui qura-da,
Siltesutai ker mino horéin,
jirin ulu kin baiju,
jiruke amuulugsan,
Cin setkilten kebteul mino,
jirqalay oroan-tur kurkebe,
Ibulun bukui daisun dotora
Irketai ker mino hor¢in
Hirmes (!!) ulu kin
Itqaju baigsat
Itekelten kebteul mino!
Uilsun qor



Ubis-kikui-tur,
Udal-ukai baidaltan,
Uriyarqun kebteul mino!
Qutan qor
Qubis-kikui-tur,Qojit ese baigsat,
Qurdun yabudaltan kebteul mino!
Oljeiten kebteul mino,
Otokus kebteul keetkun!
Okole-Cerbi-lue
Orogsat dalan turqag-i
Yekes turqaut keetkun!
Argai-in baatud-i
Otokus baatut keetkun!
Yesuntee Bukidai tan qor¢in-i
Yekes qorcin keetkun!”
keen jarliq bolba.

§ 231. Yeren tabun miggadaca mino beye caada enculen ilgaju ilekset tumen encu keSikten-i mino mona qoina oro
saugsan kout uruqun uruga mino ede kesikten-i keries metu setkiju ulu kemuriulun saitur asaratqun!
Ede tumen kesikten-i mino nenduut qutuq keeju uluu aqduai? keeba.

§ 232. Basa Cinkis-qagan ukulerun: Ordo-in ¢erbin okid-i, kerun kout, temee&in-i, huker&in-i kebteul basaalaju,
Ordo-in ker terken-i asaratuqai (??). Tuq, kuurke, doro jida kebteul asaratugai. Ayaga-saba kebteul-ku
asaratuqai (??). Bidano undan ideeni kebteul darugalatuqai (??). Otkan ber miqan ideen-i kebteul darugalaju bolgatugai.
Undan ideen-i qor qomsa boluasu, darugalagsat kebteul-ece eriya! keeba. Qor¢in undan ideen tukeerun darugalagsat
kebteul-ece eye ukai bu tukeetukai. Idee tukeerun, urida kebteul-ece teriulen tukeetukai! keeba. Ordo ker-tur oroqu garqu-i
kebteul jasatugai! Euden-tur kebteulun eudecin ker caada baitugai! Kebteul-eCe qoyar oroju yeke Tusurke barin atugai!
Kebteul-e¢e Nuntuuéin yabuju, Ordo ker baoultugai! keeba. Bidani §ibaoulaqui abalaqui-tur, kebteul Bidan-lua
Sibaoulaldun yabutugai! Terken-tur jarimudiyan ¢aqlaju talbitugai! keeba.

§ 233. Basa Cinkis-qagan ukulerun: Bidano Beye Gerik ese garuasu, kebteul Bidanaca angida ¢erik bu gartugai!
keeba. Ein keeuluet, jarlik (??) dabaju kebteuli naidaju Cerik gargaqun cerik medeku cerbin aldaltan boltuqai (??)! keen (??)
jarliq bolba. Kebteulun &erik ker ulu gargaqdamui? keemui je ta. Kebteul-lu Mino Altan Amin saqimui. Sibaoulan, abalan
yabuqui-tur joboldumui. Ordo qadagalauldaju noukui-tur, oruktur terke asaramui. Mino Beye saqiju qonoqu qilbar-u bi?
ker-terken Yeke Auruq noukui-tur asaraqui qilbar-u bi? Tein dabqur qaqas qaqas yabudaltan keeju, Bidanaca aggida oere
Cerik bu yabutugai! keekui teimu bi je! keejuui.

§ 234. Basa jarliq bolurun: Siki-Qutuqu-lua jargu kebteul-ece jargu sonosuléatugai! keeba. Kebteul-e¢e qor, numu,
quyagq, jebe asaraju tukeeldutukai. Aqtas-aca acaraju hoosin aciju yabutugai! keeba. kebteul-ece Cerbin-lue aurasu
tukeeldutukai. Qor¢in turqaudun nuntuq jiarun, Yesuntee Bukidai tan qor¢in Al¢idai, Okole, Aqutai tan turqaut Ordo-in
baraun eteet yabutugai! keeba. Buqa, Dodai-Gerbi, Doqolqu-¢erbi, Canai tan turqaut Ordo-in jaoun eteet yabutugai! keeba.
Arqai-in baatut Ordo-in urida yabutuqai (??)! keeba. Kebteul Ordo ker terke asaraat, Ordo-in derkede jaoun eteet
yabutugai! keeba. Burin kesikten turqaudi Ordo horéin Ordo-in ker-un koud-i, aduudin, qoni¢in, temee¢in, hukercin-i Ordo
darun Dodai-Cerbi ugaju atugai! keen tusiba. §Dodai-¢erbi darun aju, Ordo-in qoinaca

Qoq ideju,
Qomaul tuleju,

yabutugai!” keen jarliq bolba.

§ 235. Qubilai-Noyan-i Qarluut-tur ¢auraulba. Qarluud-un Arslan-qan Qubilai-tur elsen irejuui. Qubilai-Noyan
Arslan-qan-i abuat ireju Cinkis-qagan-tur auljaulba. Ese bulqaba, keen, Cinkis-qagan Arslan-i soyiirqaju, oki okuye, keen,
jarliq bolba.

§ 236. Subeetai-Baatur, temur terketu, Merkidun Toqtoa-in Qutu, Cilaun teriuten koud-i ino neken auraju, Cui-
muren-¢ kuyi¢eju muqutqaju ireba.

§ 237. jebe Naimano kuculuk-gan-i nekeju, Sarig-gun-a kuyié¢eju muqutqaju irebe.

§ 238. Uiudun Iduut Cinkis-qagan-tur el&in ilejuu. Atgiraq, Darbai qoyar el¢in-iyer o¢iju ilerun:

“Eulen arilju,

Eke naran ujeksen metu.
Molsun arilju,

Muren usun olugsan metu.

Cinkis-qagano nere aldar sonoscu, masi bayasba.—



Cinkis-qagan soyiirqaasu,
Altan buse-in qorgi-daca,
Al deel hurtesun-ece

oluasu, dabtuar koun ¢&ino bolju, kuéu oksu,” keen oéiju ilejuui. Tere uke-tur Cinkis-qagan soyiirqaju, qariu ukuleju ilerun:
“Oki ber okuya, dabtuar koun boltugai! Altan munku, subut, tanas, nacit, dardas, torgat abuat, Iduut iretukai!” keeju ileesu,
Iduut, soyiirqaqdaba keen bayas¢u, altan, munku, subut, tanas, torgot, naéit, dardas, aurasun abuat, Iduut ireju, Cinkis-
gagan-tur auljaba. Cinkis-qagan Iduudi soyiirqaju, Alaltun-i okbe.

§ 239. Taulai jil jo€i-i, baraun gar-un Ceriudiyer, Hoi-in irken-tur morilaulba. Buqa gajarcilaju otba. Oiradun
Quduqa-beki tumen Oiradun urida elsen oroju irebe. Ireju, jo&i-i uduridutéu tumen Oirat-duriyan gajar¢ilaju Sigsit-tur
oroulba. jo¢i Oirat, Buriyat, Barqun, Ursut, Qabganas, Qanqas, Tubas-i orouluat, tumen Kirkisut-tur kuruesu, Kirkisudun
Noyat Edi, Inal, Aldier, Ole-bek-dikin Kirkisudun Noyat elsen oroju, ¢agaa-nout Sinqot, ¢agaa-nout aqtas, qaranout buluqat
abuat ireju, jo¢i-da auléaba. Sibir, Kesdiin, Bait, Tuqas, Tenlek, Toeles, Tas, Bajigida¢a inaqsi Hoai-in irken-i jo¢i oroulju,
Kirkisud-un Tumedun, Mingad-un Noyad-i Hoai-in irkeno Noyad-i abuat ireju, Cinkis-qagan-tur ¢agaanout $inqodiyar,
Cagaanout aqtasiyar qara-nout bulugadiyar auljaulba. Oiradun Qudugqa-beki-i uqtun urida elsen tumen Oiradiyan uduridun
ireba, keen, soyiirqaju, koun-e ino Inal¢i-da Ceéeiken-i okba. Inal&i-in aqa Torel¢i-da jo&i-in oki Holui-qan-i okba. Alaqa-
beki-i Ongut-da okbe. Cinkis-qagan jo¢i-i soyiirgaju ukulerun: “Koudun Mino aqa ¢&i kerte¢e sai garéou, mor saitu odugsan
gajar-a ere aqta-i ulu Sirqan ulu jobaan, oljeitu Hoai-in irke-i oroulju irebe ¢i. Irke ¢imada oksu!” keen jarliq bolba.

§ 240. Basa Boroqul-Noyan-i Qori-Tumat irken-tur ¢auraulba. Tumat-irkeno Noyan Daiduqul-Soqor-i ukuesu,
eme ino Botoqui-Targun Tumat-irken-i medeju ajuu. Boroqul Noyan kurcu, gurban haran yeke Cerikece urida yabura otéu
ude jilda ugamsar berke hoai-tur orumiyar yabuqun bolun, qaraula ano qoinaun dermetteju, horum booju, Boroqul-Noyan-i
bariju alajuui. Tumat Boroqul-i alajuui, keen medeju, Cinkis-qagan masi kiliplaju, oesun morilan tuurbiasu, Boor¢u, Muqali
qoyar Cinkis-qaan-i baitala itqaba. ji¢i Dorbetai Dorbo-Dogsin-i tusirun: Cerik qatanquya jasaju, Munke Tenkeri-i jalbariju,
Tumat-irken-i oroulun sori! keen jarliq bolba. Dorbo ¢erik jasarun, urida ¢erik-un yabuqu qaraulun saqiqu mor horum
subes-tur hoqtorgui erbekeljeulju, hulaan buqa-in yabugsan moriyer ¢eriut-tur jasaqlarun, ¢erikun tootu kuun jiruke
yadaasu, ni§iquya ere-tur harban musut urkeulju, suke, uqali, kirue, §iuéi, ere-in jer-jebsek jasaulju, hulaan buqga-in
yabugsan moriyer mortur baigsan modut hoqtocin, ¢ab¢iulju, kiruedeulju, mor bolgaju, aula deere garuasu, Tumat irkeno
eruke deerece kenet qurinlan sauqui-tur daouliba.

§ 241. Urida Qor¢i-Noyan Quduqa-beki qoyar Tumat-ta barigdaju Botoqui-Targun-tur tende ajuu. Qorci-in
barigdaqu yosun. Tumat-irkeno okit qoastan gucin emes abtugai, keen jarliq bolugsan-tur, Tumat-irkeno okit abqu, keen
odqu bolun, urida elsekset irken ji¢i bulqa bolju, Qoréi-Noyan-i barijuui. Qoréi Tumat-da barigdajuu, keen Cinkis-qagan
medeju, Hoai-in irkeno yabudal Quduga medemuje! keeju, ileesu, Quduqa-beki basa barigdajuu. Tumat-irken-i oroulun
baraasu, Boroqul-un yasuno tula jaun Tumad-i okba. Qor¢i gucin okidi abuba. Quduqa-beki-de Botoqui-Targun-i okba.

§ 242. Cinkis-qagan jarliq bolju, eke-de, kout-te, deuner-e irke qubiyaju okuye! keen okurun, ulus quriyaan
jobagsat Eke buyu je, Koudun Mino aqa jo¢i bi je, Deuner-un Mino nilga Ot¢igin bi je! keeju, eke-de Otcigino qubi kiet
tumen irke okbe. Eke ¢imatu ese dunqotba. jo¢i-de yesun mingat irke okba. Caadaya naiman mingat irke okba. Okodaya
tabun mingat irke okba. Toluya tabun mingat irke okba. Qasar-a dorben mingat irke okba. Al¢idaya qoyar minqat (??) irke
okba. Belkutaya nikan mingan tabun jaut irke (??) okba. Daaritai Kereit-lua bolul¢aba, keen, niduno eéine ecCitkeya!
keebesu, Booréu, Mugali, Sigi-Qutuqu gurban ukulerun:

“Oerun galiyan
Suenoeku metu!
Oerun keriyen
Ebdeku metu!

Sain Egike-in Cino keries aqéa abaga Cino qo¢oréu amu. Ker teb&iku ino? Ese ugaqsan-tur butugai! Sain E¢ike-in Cino
Nilga Nuntuq huni butaraul¢aju atugai!” Keekdeju, qabar-aca huni kansitala qaqas kelelekdeju: “je, teli!” keen, Sain Ecike-i
setkiju, Boorcu, Muqali, Sigi-Qutuqu gurban-o kelen-tur amurliba je.

§ 243. “Bi Eke-de, Oté¢igin-a tumen irke ok¢u, Noyad-aca kuc¢u, Kokocu, junsai, Qorqasun dorben-i tusiba. joc¢i-da
Qunan Munkeur, Kete gurban-i tugiba. Caadai-tur Qaradar, Munke, Idoqudai gurban-i tusiba”, Basa Cinkis-qagan ukulerun:
“Caadai ke&eu biyu, narin aburitu biyu! Koko-Cos ude managqar derkede aju, setkikseniyen kelelen atuqai!” keen jarliq
bolba. Okodai-tur Iluke Dekai qoyar-i tusiba. Tolui-tur jedai, Bala qoyar-i tusiba. Qasar-tur jebke-i tusiba. Alc¢idai-tur
Caurqai-i tuiba.

§ 244. Qoangotadai Munlik-ecike-in kout doloan buleai.Doloano dundadu Kokoc¢u Teb-Tenkeri bulee. Tede
doloan Qoanqotan Qasar-i omereju janéijuui. Qasar, doloan Qoandotan-a omereju jan¢igdaa, keen, Cinkis-qaan-a
sokoduesu, Cinkis-qagan busut-tur kilinlaju aqui-dunda keleleku bolun, Cinkis-qagan kilin-duriyen Qasar-i ukulerun:
“Amitu-da ulu ilagdaqu-aca bulee ¢i! Ker ilagdaa ¢i?” keekdeju, Qasar nilbusu aldaat bos¢u yor¢iju, Qasar mauilaju, gurban
udur ese irebe. Tende Teb-Tenkeri Cinkis-qaan-a ukulerun: “Munke Tenkeri-in jarliq qan jaarit ukulemu: Nikante Temujin
ulus baritugai! keemu. Nikante Qasari keemu. Qasar-i ese nendeesu, medee ukai bi je!” keekdeju, Cinkis-qagan mun sueni



morilaju, Qasari barira oduasu, Kucu Kokoc¢u qoyar Qasari barira otba, keen ekede jaajuu. Eke medeet, sueni boet udaaran
¢agaan temeen kolju, qarautai terketai sueni-de dulin yor¢iju, naran urguqui-lua kuruesu, Cinkis-qagan Qasarun qanéut
huyaju, maqalai buse ino abéu, uke ino asaqun bukui-tur eke-de kurteju, Cinkis-qagan keyeké&u(?) eke-de¢e emieba. Eke
aurlaju kurcu, terkeneée baouat, eke oesun Qasarun huyagsat qancut dalju (tailju) talbiat, maqalai buse ino Qasar-a ok¢u,
eke kiliglaju auriyan darun yadan, jabilan sauju, qoyar kokodiyen gargaju, qoyar ebuduk dekeun bisariulju ukulerun:
“Ujebe yu? Kokoen kokan tano ene bi! Ede qadalun daun, qarbisuan qajagsat, kui-iyen tasulugsat! Qasar yekibe? Temujin
ene nikan koko mino baraqu bulee. Qaciun, Ot¢igin qoyaula bolju nikan koko ulu baraqu bulee. Qasar burun, buri kokot
mino baraju, ¢eeji mino aui boltala

amurliulju, ¢eeji aui bolgaqu bulee. Teuber erdentu Temujin mino — ceeji erdentu. Qasar mino — qabu kucu erdentu tula,

Qarbucaju garugsan-i
Qarbuju oroulqu bulee.
Oqjatcu garugsan-i
Hontosaju oroulqu bulee.

Eloe, daisun kuun-i muqutqaba keeju, Qasar-i ujen yadamui ta!” keeba. Eke-i amurliulun baraju, Cinkis-qagan ukulerun:
“Eke-i qilinlaqdaju,

Ayun ba ayuba,
Hicen ba hi¢eba bi!”

keeju: I¢uya bida! keeju iuba. Eke-de ulu medeulun, e¢ineun Qasar-un irke ino abéu, Qasar-a miY gan dorben jaut irke
okba. Eke medeju, tere setkil-tur otor dotoleksen yosun teimu. jalairtai jebke tende qulajiju Bargujin oroan buruutba.

§ 245. Teuno qoina yesun keleten irken Teb-TeYkeri-tur quriju, Cinkis-qagano kilue-de¢e oloan Teb-Tenkeri-tur
quriqun bolba. Tein quriqui-tur, Temuke-Ot¢igino qariyatan irken Teb-Tenkeri-tur otcuui. Otéigin-Noyan odugsan irke-ben
guira Soqor neretu el¢i-en ilejuui. Teb-Tenkeri Soqor el¢i-de ukulerun: “Ot¢igin ta jirin elCiten boljuui! keeju, Soqor el¢in
ino asigiju, yabugan, emeel ino urkeju qariuljuui. Ot¢igin Soqor el¢in adigiju (??) yabugan ilekdeju, manaqgar$i Ot¢igin
oesun Teb-Tenkeri-tur otéu ukulerun: “Soqor el¢i-en ileesu, asigiju yabugan ilejuui. Edoe bi irke-ben guira ireba!”
keekdeju, doloan Qoanqotan Ot¢igin-i endece tendeCe qaaju: “Soqor el¢in-iyen ileku ¢ino job bi?” keeju, bariqu-aca tusqu-
aca kikderun ayiiju, Ot¢igin-Noyan ukulerun: “EI¢i ileku minoai buruu!” keejuui. Doloan
Qoanqotan ukulerun: “Buruu boesu, namancéilan sokot!” keeju Teb-Tenkeri-in qoinaca soketkejuui. Irke-ben ba ese okteju,
Ot¢igin managarsi erte Cinkis-qagan-i bosuai-uduu-e oroan dotora bukui-tur oroju, uilaat soketéu ukulerun: “Yesun keleten
irken Teb-Tenkeri-tur ¢iuldaju, nada qariyatan irke-ben Teb-Tepkeri-dece guyiira Soqor neretu el¢i ilelue. Soqor el¢i-i mino
aSigiju yabugan emeel urkeju ilekdeju, bi oesun guyiira oduasu, doloan Qoarqotan-a endece tendece qaaju namancilaulju,
Teb-Tenkeri-in qoina¢a soketkeuldeba!” keeet uilaba. Cinkis-qagan-i dunqaduai uduu-e, Borte-ujin oroan dotora ondeiju
sauju, koanjile-iyen jaqa-bar ebceu-ben tuitcu, Otéigin-o uilaqu-i ujeju, nilbusu aldaat ukulerun: “Yekikset Qoanqotan tede!
Ociken Qasar-i omoreju jané¢ijuku buleai. Edoe basa ene Ot¢igin-i yekin qoinacaan soketkemui? Yanbar yosun bolumu?
Bel ode ¢ikot narat metus deuner-i ¢ino ein oisulaldumui! Unen-ber mona qoina—

Neule metu beye ¢ino
Nekus-oduasu,

Netkel metu ulus ¢ino
Ken-e medeulkun tede?
Tulu(ga) metu beye Cino
Tulbas-oduasu,

Tiiel metu ulus ¢ino
Ken-e medeulkun tede?

Cikot narat metu deuner-i ¢ino ein iisutkun haran, mino gurban-dorben u¢uket maoun mandutula mino, yau medeulkun
tede? Yekikset Qoangotan buleai? Tede deuner-iyen teden-e tein kiulju ker ujeju amu ¢i?” keeet. Borte-ujin nilbusun
aldaba. Borte-ujino ene uke-tur Cinkis-qagan Ot¢igin-a ukulerun: “Teb-Tenkeri edoe ireku. Cidaqui-a¢a kerba uiletduesu ¢i
mede!” keeba. Teun-tur Otéigin bosuat, nilbusuan arciat garcu, gurban bokos-i beletéu baiba. Qurumut atala Muglik-ecike
doloan kout-lue-ben ireju, doloan buri oroju, Teb-Tenkeri tusurke-in baraun eteet sauqui-lua, Otcigin Teb-Tenkeri-in jaqa
ino bariju: “Oc¢iken udur nama-i namancilan bulee ¢i. Sorilduya!” keeju, jaqa ino bariju, euden juk ireba. Teb-Tepkeri
Otcigino eserku jaqa bariju barilduba. Teb-Tepkeri-in maqalai, barilduqui-tur golu(m)ta teriun-e unaba. Munlik-e¢ike
magalai ino ab&u hunos¢u ebur-turiyen talbiba. Cinkis-qagan ukulerun: §garéu boko ku¢u temeéeldutkun!” Ot¢igin Teb-
Tenkeri-i ¢ircu garurun, eude bosoqa jaura, urida beleduksen gurban bokos eserku Teb-Tepkeri-i bariat ¢ircu qarcu (?7?),
niruu ino ququlju, jaoun etekedun terkedun ujuur-e oorcu; Ot¢igin oroju ukulerun:

“Teb-Tenkeri nama-i naman¢ilan bulee. Sorilduya keeesu, ulu bolun argalaju kebtemu. Caqtu nokor ajuu!” keeesu,



MuYlik-e¢ike uqgaju, nilbusu aldaat ukulerun:

$Dair Etuken-i

DaYlasun-o tedui bukui-ece,
Dalai muren-i

Qoroqon-o tedui bukui-ece

nokoceba bi!” keekui-lue jirgoan. Qoa¥ qotan kout ino euden bosoju, golumta toorin baiju, gan¢udiyan §imaligaqdarun,
Cinkis-qagan, kerelju $iqaqdaju: “jaila, garuya!” keeet garqu-lua, Cinkis-qaan-i hor&in qoréin turqaut toorin baiba. Teb-
Tenkeri-i terkedun ujuur-e niruu ququlju oorugsan-i Cinkis-qagan ujeju qoituul-aga nikan boro qosiliq abé&iraulju, Teb-

Tenkeri-in deere ino talbiulju: “Kolke oroulutqun, nouya!” keeju, tendece nouuba.

§ 246. Teb-i talbigsan qosiliqun eruke tul(k)iju, euden daruju hara saqiuluasu, gutuar sueni, udur $ira-da, ker-un
eruke necju beye selte garéuu. Bolgaasu magat teb ino tende bolgaqdaba. Cinkis-qagan ukulerun: “Teb-Tenkeri deunertur
mino gar kol kurkeksen-o tula, deuner-un mino jaura oro ukai ulgugu (jigkuku — yepgkeku)-in tula Tepkeri-de ese
taalaqdaju, ami-yan beye selte ab&u otba je!” keeba. Cinkis-qagan Munlik-e¢ike-i tende dungadurun: “Kouduen aburi ulu
itqan, depkecéen setkikun bolun, Teb-Tenkeri-in teriun-tur kurba ta! Tano teimu aburi ugagsan boesu jamugqa, Altan, Qucar
tan-o bolgaqdaqun buleai ta!” keeju, Munlik-ecike-i dunqatcu, dunqadun baraju, jici:

“Manaqaru ukuleksen-i
Udeji hudaruasu;

Ude-in ukuleksen-i
Managqar hudaruasu,
Hicele maga keekdeku-ele!

Urida uke baraqdalua. je, teli!” keen soyiirqaju jici jaliraba: “Alus aburiyan tatagsan boesu, Muplik-e¢ike-in urug-tur ken
depkecekun buleai!” keeba. Teb-Tenkeri ukai bolgaat, Qoanqotan ¢irai jibturajuui je.

§ 247. Teuno qoina Cinkis-qagan Qonin jil Qitat-irken-tur morilaba. Fu-jou-i abéu Huneken daba-ar dabaju, Siian-de-fu-i
abéu, jebe kuikunek-Baatur qoyar-i manlai ileba. Cab¢iyal kuréu, Cab¢iyal dabaan-i bekilekdeju, tende jebe ukulerun: “Ani
uduju kodolkeju ireulun tende soriya!” keeju qariba. Qarigdaju Qitad-un Ceriut nekeya! keen jolke aula butetele nekeju aisi,
Siiandefu-in qosiun-a kuréu, jebe qoinagsi hurban tataju dobtulju sunduréu aisuqun dain-i daruba. Cinkis-qagan gol &erik
daruéaju, Qitad-i kodolkeju. Qara-Qitadun, juréedun juino erekun omoqun eriudi daruju, Cabéiyal-a kurtele hunjiu baitala
qiduju, Cabgiyalun qaalga jebe abéu dabaat, buliju dabaju, Cinkis-qagan Sira-dek-tur baouba. jundu-i eereju qotot-qotot
balagat-tur Ceriut ileju eereulba. jebe-i Dugncan balagasun eereulun ileba, Duncan balagasun-tur kurcu eereju, abun yadaju
qariju jirgoan qonoq gajar-a kurcu, kenetkeju ji¢i qarin tataat, gar kotoltan sueni dulikeju, kenet bukui-tur kurcu,Dunéarn
balagasu abuai.

§ 248. jebe Dunéan balgasun-i ab&u qariju ireju, Cuakis-qagan-tur neileba.Djundu-i eerekderun, Altan-qano Yeke
Noyan Vangin-Cinsan Altan-qana duratqarun: “Tepkeri Qajarun (??) jayaan ¢aq, Yeke Oro yeutkekui ¢aq-uu kurba?
Mongol masi kucuteye ireju, bidano erekun omoqun Qara-Qitadun juréedun, juino erkit ¢eriudi bureltele gidujuui. Itekeltu
Cabgiyal-i ber buliju abéuui. Edoe bida basa Geriut jasaju gargaasu, basa Mongol-a daruqdaasu qalaar balagat balagat-
duriyan butaraqun tede. ji¢i bidan-a qurauluasu ulu bolun, bidan-tur daisun bolju, ulu nokocekun tede. Altan-qan
soylirqaasu Mongolun gan-tur edoet-tur elsen eyetuye! Eye-tur oroju Mongoli iCuasu, i¢uqaqsan-o qoina basa busu setkil
bida tende eyetuldut je. Mongolun ba ere aqta gajar heusieju kol¢irkemui, keekdemui. Qana ino oki okuya, altan-mugkun
aurasut-et Cerik kuun-e kundute gargaju okuya! Ene eye-tur mano oroqu uluu-i ker medeku?”” Keen duratqaasu, Altan-qan
Vangin-¢insanun ene uke jobsieju: Ein boet boltugai! keen elsen, Cinkis-qagan-a kunju neretai oki gargaju, altan-mungun
aurasun et tabar erikun kuune kuéune medeulun daaqui-a¢a jundu-aca gargaju, Cinkis-qagan-tur Vangin-&insan kurkeju
ileba. Elsen ilekdeju Cinkis-qagan eye-tur ano oroju qotat qotat-tur eeret baougsat Geriudi gariulju i¢uba. Vangin-&insan
Mojou-Fujou neretu qosiun-a kurtele Cinkis-qagan-i hudeju qariba. Aursun-et bidano &eriut daaqui-aca a&iju kibuudiyar
acia-ban tataju yabuba.

§ 249. Tore morilagsaar Qasin-irken-tur yorc¢iba, joriju kuruasu, Qasin-irkeno Burqan elsen: Baraun gar ¢ino bolju,
kucu oksu keen, Caqa neretai oki Cinkis-qaan-a gargaju okba. Basa Burqan ukulerun: “Cinkis-qaano nere aldar sonoséu
ayiiju alaai ba. Edoe Suldertu Beye Cino kuréu irekdeju, Sulder-e¢e ayiiba. Ayiiju, ba, Tangut-irken, baraun gar Cino bolju
kucu oksu!” keeba. “kucu okurun,

Nunji nuntuqtan,
Noduksen balgasutan



bi je. Nokoceju,

Qurdun aya ayalaqui-tur,
Qurca bulqa bulgalduqui-tur,
Qurdun aya-tur

kuyicen je yadamui je,
Qurca bulqa-tur

Bulgaldun je yadamui je ba!

Cinkis-qaan-a, soyiirqaasu, ba Tanu-irken

Undur deresun nemurete oskeju
Oloan temeet gargaju

Qa bolgaju oksu!

Ormeke nekeju, aurasun bolkaju oksu!
Oorqu Sibaoun surgaju quraulju

Saidi ino kurkeulun asugai!

keen ocibo. Ukuleju uke-duriyen kurun, Tanut irken-eceen temeet qubciju, taoun yadatala abéiraju okba.

§ 250. Cinkis-qagan tere morilagsan-tur Qitat-irken-o Altan-qaan-i elseulju, oloan aursun abéu, Qasin-irkeno
Burqan-ni elseulju, oloan temeet ab&u, Cinkis-qagan Qonin jil tere morilagsan-tur Qitat-irkeno Aqutai neretu Altan-qan-i
elseulju, Takut-irken-o Ilaqu-Burqan-ni elseulju qariju, Saari-keer baouba.

§ 251. Basa teuno qoina jao-goan-tur elsen ilekset jubgan teriuten oloan el¢iniyan Qitat-irkeno Altan-qaan-a
jetkukdeju, Cinkis-qagan Noqai jil Qitat-irken-tur basa morilaba. “Elsen baraju, jao-goan-tur ilekset el€in-i yekin jetkun
buleai?” keen morilarun, Cinkis-qagan Tungoan amasar joriju, jebe-i Cabéiyaliyar bolgaba. Cinkis-qaan-i Tungoan
amasariyar bolba keen Altan-qan medeju, Ile, Qada, Hobeketur-i gurban-i ¢eriut medeulju, ¢erik bokleju, Hulaan-dekilen-i
maplailan jasaju, Tungoan amasar-i temecen dabaa bu dabaulutqun! keen, Ile, Qada, Hobeketur gurban-i ¢eriut qurduilan
ilejuui. Tungoan amasar-i kuruesu, Qitadun &eriut qajar (??) keen daaju ireba. Cinkis-qagan (??) Ile, Qada, Hobeketur
gurban-lua bailduju, Ile, Qada-i kodolkeba. Tolui Cugu-kuriken qoyar koandelen-eée dobtulju, Hulaan-dekeleni i¢uaju
kurcu, Ile Qada-i kodolkeju daruju, Qitad-i hunjiu baitala qiduba. Qitat ceriudiyen qiduju baraqdaba! keen Altan-qan
medeju, jundu-daca garcu buruudun, Nan-kin balagasu orojuui. Hulekset ¢eriut ano
turuju ukurun, oer jaura kuun-o miqa ideldujuui. Tolui, Cugu-kuriken qoyar saitur uiletbe! keen, Cinkis-qagan (??) Tolui
Cugu kuriken qoyar-i masi soyiirqaba.

§ 252. Cinkis-qagan Qosivu-i baouat, jundu-in Sira-keer baouba. jebe Cabéiyal-un galga ebdeju, Cabéiyal-i
barigsat &eriudi kodolkeju, ireju Cinkis-qagan-tur neilebe. Altan-qan jundu-da¢a garurun, jundu dotora Qada-i Liu-Sou
bolgan tusiju odugsan ajuu. Cinkis-qagan jundu-in altan-munkun et aurasun yauke ino toolaulurun, Onkur-baouréi, Arqai-
Qasar, Sigi-Qutuqu gurban-i ileba. Ede gurban-i aisai keen, Qada eserku uqtun, altatai hartai aursu bariat, jundu dotoro¢a
(??) garcu eserku ireba. Qada-da Sigi-Qutuqu ukulerun: “Urida ene jundu-in et, mun jundu Altan-qanoai ajuu je. Edoe
jundu Cinkis-qaganoai bi je. Cinkis-qaano et aurasu eineun yekin qulagéu abéiraju okumu &i? Bi ulu abqu!” keeju, Sigi-
Qutuqu ese abua, Onkur-baouréi Arqai qoyar abuba. Ede gurban jundu-in yauke toolaju ireba. Tende Cinkis-qagan Onkur,
Arqai, Qutuqu qurban-ada (??): Qada yau okba? keen asagba. Sigi-Qutuqu ukulerun: “Altatai hartai aurasu ab¢iraju okulue.
Bi ukulerun: Urida ene jundu Altan-qaanoai ajuu je. Edoe Cinkis-
gaanoai bolba je. Ci, Qada, Cinkis-qaanoai bolba je. Ci, Qada, Cinkis-qaano et e&ineun qulaqéu yekin okumu &i? keeju, bi
ese abuba. Onkur Algai qoyar okuksed-i ino abulaa!” keeba. Cinkis-qagan tende Onkur Arqai qoyar-i masi dungqatba. Sigi-
Qutuqu-i: “Yeke Yosu setkijuui ¢i!” keen masi soytirqaju:

“Ujeku-in mino nidun,
Sonosqu-in mino ¢ikin

bolju uluu aqu ¢i?” keen jarliq bolba.

§ 253. Altan-qan Nan-kin oroju oerien elsen murkuju, Tenkeri neretu kou-ben jaun nokottu-i Cinkis-qagan-tur
boltugai keen ileju, imada elsekdeju, Cinkis-qagan i¢uya keen Cabéiyal-iyar tende i¢urun, Qasar-i jaoun garun &eriudiyer
dalai kijin ilerun, Bei-kin balagasun-i elseulju, ¢inana jur¢edun Fuqano-i daarin otcu, Fugano bulga setkiesu qaulutqun!
Elseesu ino, gijiar balaqat ano daarin Ula Nau muret kijin otcu, Taour-muren oede dabaju, Yeke Aurug-tur neilen iretkun!
keeju ileba. Qasar-lua Noyadaca juréedai, Al¢i, Tolun-Cerbi gurban-i ilelduba. Qasar Beikin balagasun oroulju, juréedun
Fugano-i elseulju, mor-e bukun balagasun-i orouluat, Qasar Taour-muren oede ireju, Aurug-tur baouju ireba.

§ 254. Teuno qoina Cinkis-qagan Sartaul-irken-e Uquna teriuten jaun el&iniyen jetkuju alagdaju, Cinkis-qagan
ukulerun: “Altan argamjiyan Sartaul-irken-e ker tasuldan buleai?” keen; Uquna terinten jaun el¢in-iyen osuel osuen, kisal
kisan, Sartaul-irken-tur morilaya! keen, morilaquitur, tende Yesui-qatun Cinkis-qaan-a duratqan o&irun: “Qagan



Toreksen ele amitan-tur munke ukai ajuu!

Toreksen dorben kiiluut kouduen ken-i ino keemu? Kout-te, deuner-e, oloan gara¢us-a, mana ber maoun-a uqaju aquya
duratqaqsan bolba. jarliq medetukei (??)!” Keen ociesu, Cigkis-qagan jarliq bolurun: “Qadun ber kuun boesu, Yesuyin (!!)
uke job-ece job! Ket ber, deuner, kout, ta ber Boor¢u Mugqali tan ese duratqaba! Bi ber

keeet; “Koudun mino aqa jo¢i bi je. Yau keemu? Ci kelele!” keeba. jo¢i-i dunqatqu-in urida Caadai ul,(ulerun
keerun, jo¢i-yuu tusin ukulemui? Ene Merkidai ¢uloul jaura ker medeulkun bida?” keekui-lua jo¢i bosuat, Caadai-in jaqa-
tur tuscu, ukulerun: “Qan Ecike-de busu ese keekdelue ¢i! Namai-i ker ilgamui? Yanbar erdemiyer hiileu ¢i? gaqca keCaou-
beriyen maga hiileu-ele ¢i! Hontusaju ¢imada Sartaasu, herekai-en hogtolju oorusuqai! (??) Abalduju ¢imada ilaqdaasu,
unagsan gajar-aca bu bossuqai! (??) Qan-e¢ike-in jarliq medetukai!” keeba. joci, Caadai qoyar jaqaca barilduju bain bukui-
tur, jogi-in gara¢a Booréu tataju, Caadai-in garada Mugali tataju bukui-tur, Cinkis-qagan sin (sem) saun bi. Tende Koko-
Cos jaoun eteet baiju ukulerun: “Caadai, yekin yaarayu &i? Qan-eéike ¢ino koudun dotora ¢imadaca ereju bulee! Tani

toreku-in urida

Undur dabaa dabaan,

Orken muret ketulun
Urtu Caur Caurun,
Oloan ulus-ien
jibsiyerun setkiba.

Neul-e metu Beye ¢ino
Nekus-oduasu,

Netkel metu ulus-iyan
Ken-e kemu?

Tulu metu Beye ¢ino
Tulbas-oduasu,

Tuyal metu Ulus-iyan
Ken-e kemu?

Uridus-i ulu udaaraqui-aca
Umartaju ajuu.
Ukulen-e ulu erustekui-ece

Untaraju ajuu!

Hodutai Tenkeri

Hor¢iju bulee.

Oloan ulus bulga bulee.
Oroan-duriyen ulu oroan
Oljalaldun bulee.
Korisutai Etuken
Korbeju bulee.

kur ulus bulqa bulee.
Koanjile-deen ulu kebten,
Koruleldun bulee.

Teimu ¢aqg-tur

kuseju ese yabuba je.
kurul€ekui-tur bolba je.
Buruutéu ese yabuba,
Bulgalduqui-tur bolba je.
Amaraju ese yabuba je,
Alalduqui-tur bolba je.
Boqgda Qadun, Eke-yiien,
Tosun duran qoroulju,
Siin juruken eedeulju
Ukulemui ¢i!

Buleen-ece bulet

Mun keeli-dece

Eseu toreleai ta?

oc¢i-i: kelele!



Qalaun-aca qalat
Qagca gaqunag-aca
Eseu garulaa ta?
jurkenece toreksen Eke-yilien
Cimatqaasu,
Cinar ino jekiréu,
jalirauluasu ulu boli!
Keeli-dece toreksen Eke-yiien
kemuliuluasu,
kenoer ino
keskeesu ulu boli!
Qan-ecike tano
Qamugq ulus-i bayiulurun,
Qara teriu-ben gantuqalaju,
Qara ¢isu-ban nanbugqalaju,
Qara nidun-ben hirmes ulu kin
Qabtaqai Ciki-ben dere tur ulu talbin.
Qancu-ban dereleju,
Qormai-ban debuscu,
Silusuniyan undalaju,
Siki-en qonaqlaju;
Maplai-in kolesun —
Ula-tur kurtele,
Ula-in kolesun,
Maplai-tur gartala,
Olomlen kicien yabuqui-¢aq-tur,
Eke tano gantubar joboldurun:
Horaitala boqtalaju,
Hoojitala buseleju,
Niitaitala boqtalaju,
Niduratala buseleju,
Taniyan oskerun:
jalqiqui jaura
jarim-iyan okcu;
Qoolai-iyan quciju,
Qotolai-iyan okcu,
Qoosun yabuqui buleai.
Ekem-ece tano tataju
Ere-lue sacaun
Ken-e (ker) bolgaqu?
kujuun-ece tano tataju,
kuun-lue sacaun
Ken-e (ker) bolgaqu? keeju,
Bui tano arilgaju,
Burbi tano erkuulju,
Ere-in ekem-tur,
Aqta-in garqan-tur (??)
kurkeju, edoe tanoan
Sai ujesu! keen,
Setkiju eseu amui?
Bogta Qatun bidano
Naran metu kekeen,
Naur metu delker setkiltu bulee!”

keeba.

§ 255. Tendeée Cinkis-qagan ukulerun: “joéi-i yekin tein keemui ta? Koud-un Mino aqa joéi ulu-u bi? Qoina tein

wn

bu keetkun!” keen jarliq bolba. Ene uke-tur Caadai muéiljeju ukulerun: “jogi-in kuéutu-i erdemun qariu ulu ukulen,

Amaar alagsan
Aciasu ulu boli,



Ukeer ukuuluksen

Ubciesu ulu boli!

Koudun aqa

joci ba qoyar bi je.
Qan-ecike-de

Qolbaran kucu oksu!
Daldarigsan-iyan

Dalbaru ¢abcildusu!
Qojidagsan-iyan, borbiniyan
Qinguru ¢abdildusu!
Okodai-lu oruk bi,

Okodai-i keelduye!

Okodai Qan-ecike derkede aju,
Baraa Yeke Maqalain
Baoliya taniuluasu bolu je!”

122

keeba. Ene uke-tur Cinkis-gagan ukulerun: “jo¢i yau keemu? Kelele!” keeba. joci ukulerun:
‘i(faadai-lu ukuleba!

Caadai ba qoyar

Qolbaaran kuc¢u oksu!

Okodai-i keelduye!”

keeba. Cinkis-qagan jarliq bolurun:

“Qolbaaratala yaun bi?
Otoken Eke ani bi,
Muret-usut oloan bi!
Salgu(m) Situ nuntuq aut kin
Qari daruulun salgaya! keeet,
jogi, Caadai qoyar
Ukes-tur-iyen kurul¢etkun,
irken-e bu inieulutkun,
Haran-a bu gabqariulutqun!
Erte Altan Qucar qoyar

Ene metu uke baralduju,

ji¢i ukes-tur-iyen

Ulu kurku-in tula,

Ker kikdeluai?

Yanbar bolgaqdaluai?

Edoe Altan Quéar

Qoyar-un uruud-aca
Tan-lua salgalduya.

Teden-i ujeju,

Yau osoldaqun ta?”

Keet “Okodai, yau keemu? Kelele!” keeba. Okodai ukulerun:

“Qagan ecee soylirqaju,
Ukule keekdeesu,

Yan-ban ukuleku bi?

Ulu ¢idaqu keen ker ukuleku?
Cidaqui bar qatauisuqai-ku! (??)
Keemuje. Monaqoina maqa
Urug-tur mino:

Olan-tur quciasu

Huker-e ulu idekdeku,
Oukun-tur quciasu,

Nogaya ulu idekdeku toreesu,



Qandagai ketus

Qulagana sores aldaquyu-u?
Edui-yuen Iu keemu!

Busu yau ukuleku bi?”

keeba, Ene uke-tur Cinkis-qgagan jarliq bolurun: “Okodai eimun ukes ukuleku boesu bolu je!” keeba. Basa: “Tolui, yau
keemu? Kelele!” keeba. Tolui ukulerun: “Bi

Qagan-Ecike-in nereiduksen
Agqaytian derkede aju,
Umartagsan-i duratqaju,
Untaragsan-i seriulju,

je-in nokor, jeerde-in minaa bolju,
je-dece ulu qojidan,
jerke-dece ulu Colaitan,
Urtu Caur Cauraju,

Ogor bolga bolgaju oksu

keen ukuleesu, Cinkis-qagan jobsien jarliq bolurun:

“Qasar-un uruq
Nikan-nien medeul!
Al¢idain uruq
Nikan-nien medeul!
Otcigin-no uruq
Nikan-nien medeul!
Belkutai-in uruq
Nikenien medeul!

Tein setkiju, Mino urugi
Niken-i medeulju,

Mino jarliq busu ulu bolgan
Ese hutaruasu,

Ulu endekun,

Ulu aldaqun ta!
Okodai-in urugi:
Olan-tur quciasu
Huker-e ulu idekdeku,
Oukun-tur quéiasu,
Nogaya nin idekdek toreesu,
Mino urug-tur niken-ou
Sain ulu toreku ajuu?”

keen jarliq bolba.

§ 256. Cinkis-qagan morilarun, Tanuut-irkeno Burqan-tur el¢in ilerun: “Baraun gar &ino bolsu, keeluai &i! Sartaul-
irkeni altan argamyji-ben tasuldaju, olul¢an morilaba bi. Baraun gar bolun morila!” keeju ileesu, Burqan-ni dunqaduai
uduuya urida ASa-kanbu ukulerun: “kucu yadan boetele Qan boltala yaun?” keeju, erik ulu nemen, yeke uke ukuleju
ilejuui. Tende Cinkis-qagan ukulerun: “Asa-kanbu-de ker ein ukulekden buleai?” keen: “Argaca an-dur boet kelbes-joriju
ireesu, yau berketu buleai? Oere maqga kuun-tur joriju bukui-tur, je teli! Mupke Tepkeri-de iheekdeesu Altan jiloa batuda
tataju ireesu, tende maga boltugai, teli!” keeju;

§ 257. Taolai jil Sartaul-irken-tur Araiyar daban morilarun, Cinkis-qagan qatun-a¢a Qulan-gatun-i abun ayalarun,
deuner-ece Otéigin-Noyan-i Yeke Aurug-tur tusiju morilaba. jebe-i manlai ileba. jebe-in kejike Subeetai-i ileba.—Subeetai-
in kejike Toqucar-i ileba. Ede gurbani ilerun: §gadaun otCu, Sultano ¢inana qarcu, bidani kurkeulun qansatqun!” keeju
ileba. jebe, tere otcu, Qan-Melik-kun balagat daariju, ulu koanden, gadaun nok¢ijuu. Teuno qoinaca Subeetai, mun yosuar
ulu koanden nok¢ijuu. Teuno qoinaca Toqucar, Qan-Melikun qijiar balagat qaulju, tariyajini ino daulijuui. Qan-Melik,
balagadiyan qauldaa, keen, daijm kodolju, jalaldin-Soltan, Qan-Melik qoyar Cinkis-qaano eserku morilajuui. Cinkis-qaano
urida Sigi-Qutuqu manlai yabujuui. Sigi-Qutuqu-lua bailduju, jalaldin-

Soltan Qan-Melik qoyar Sigi-Qutuqu-i daruju, Cinkis-qagan-tur kurtele daruju aisuqui-tur, jebe, Subeetai Toquéar gurban
jalaldin-Soltan Qan-Melik qoyarun qoinaca oroju, ji¢i ani daruju qiduat, Bugar, Semiskyab, Otarar balagasun-tur ani ulu
neileulun daruju Sin-muren-e kurtele huldeju yabugdarun, Sin-muren-tur ¢ub-tuséu oroqun bolun, oloan Sartauliyan tende



Sin-muren-tur siieba je. jalaldin-Soltan Qan-Melik qoyar amiyan qorogun Sin-muren oede tutaaba. Cinkis-qagan Sin-muren
oede yor¢iju Batkesen-i daoliju otéu, Eke-gorogan keun-goroqan kuréu Baruan-keeri baouju, jaliyartai Bala-i jalaldin-
Soltan Qan-Melik qoyari nekeulun ileju, jebe Subeetai qoyari masi soyiirgaju: “jebe, ¢i jirqoadai neretu bulee. Tai¢uudaca
ireju jebe bolba je ¢i! Toqucari Qan-Melikun qijaar balagat oerun duraar
qaulju, Qan-Meliki daijiulba, jasaq bolgan mokoriuluya!” keen baraju, ji¢i ulu mokoriulun masi dugqatcu, cerik medeku-
ece ereulju baoulba.

§ 258. Tedui Cinkis-qagan Baruan-keer-ee qariju, jo¢i, Caadai, Okodai gurban koudi baraun garun &eriudiyer
Amui-muren ketulju, Urunkeci balagasu baoutqun! keen ilebe. Tolui-i Ilu Isebur teriuten oloan balagat
baoutqun! keen ilebe. Cinkis-qagan oesun Otarar balagasu baouba. jo¢i, Caadai Okodai gurban kout oéiju ilerun: “Ceriut
mano bukutba. Urunke¢i balagasu kurba. Kenoen ukeer yabuqun ba?” keen oéiju ileesu, Cinkis-qagan jarliq bolurun:
“Okodai-yiien ukeer yabutqun!” keeju ileba.

§ 259. Tedui Cinkis-qagan Otarar balagasu oroulju, Otarar balagasunaca kodolju, Semiskyab balagasu baouba.
Semiskyab-balagasun-aca kodolju, Bugar balagasu baouba. Tende Cinkis-qagan Bala-i kuli¢en Altan-
gorogono niriun Soltano jusalan jusaju, Tolui-tur eléin ileba: §Hoan galaun bolba. Busut &eriut baout je. Ci Bidan-tur
neile!” keeju ileesu, Tolui Ilu, Isebur tan balagat ab&u, Sisten balagasu ebdeju, Cug-&eren balaqasu (??) ebden bukui-tur,
el¢in ene kelen kurkeesu, Tolui Cuq-¢eren balagasu ebdeet, qarin baouju ireet, Cinkis-qagan-tur neileba.

§ 260. jo¢i Caadai Okodai gurban kout Orunkeéi balagasu oroulju, gurbaula balagat irken qubiyalduju, Cinkis-
gaana qubi ese gargaju. Ede gurban kout baouju ireesu, Cinkis-qagan jo¢i Caadai Okodai gurban koudi
¢imatéu, gurban udur ese auljaulba. Tende Booréu, Mugali, Sigi-Qutuqu gurban oéirun: “O¢in-meljen agsat — Sartaul-
irkeno Soltani — doroitdaulju balagat irke ano abuai bida! Qubiyaju abdaqu Orunkeci balagasun, qubiyalduju abqun kout
— bukude Cinkis-qaanoai bi. Tenkeri gajar-a kuéu nemekdeju, Sartaul-irkeni edui doroitdaulugsan-tur, ba oloan, ere aqta
Cino, bayas¢u magaiju amui! Qaan yekin ein kilinlaju amu? Kout buruuyan uqaju ayiiba je. Qoici-yiian surtugai! Kout
aburiyan algasaujei! Soyiirqaasu auljauluasu bolquyu?” keen o¢iesu, Cinkis-qagan jaliraju, joci
Caadai Okodai gurban koudi auljaulju, du¥qodurun:

Otokus ukes
Orkitéu,

Qaucin ukes
Qadarcu,

Baigsan gajar-a
Bagqta(n) aldatala,
MaYlai-in kolesun
Ar¢in yadatala,

badarkiju, ¢imaliyar sueyuer duulgan bukui-dur, QoaY qai-qor¢i, QoaYtaqar-qor¢i, Sormagan-qor¢i, ede gurban qoréin,
Cinkis-gaana ocirun: “Boro §ibaoun baoliya-tur sai oroqu metu kout; sai edui ayalan surun bukui-tur, koudi §intalun, mene
metu yekin ein dungodumu? Kout ayiiju setkiliyen algasaujei! Naran Sinkeku-ece urguqu-da kurtele dain irken bi. Mani,
Tobodut noqodiyan tukircu ileesu, dain-irkeni ba, Tegkeri Qajar-a (??) kucu

nemekdeju, altan-munku, aurasun-tabar, irken-organ Cimada abgirasugai! Ali irken keeesu, ene horone Bagtat irkeno
Qaliba-Soltan keeku bi keemui. Teun-tur ba ayalasugai!” keen o€iesu, Qagan sooraju, ede ukes-tur jaliraju,

Cinkis-qagan jobsiyeju, jarliq bolurun, Qoanqai, Qoantagar, Sormagan gurban qoréini soyiirqaju, Adarqidai-Qoangqai,
Dolungirdai-Qoantaqar qoyari: “Mino derkede atugai!” Otekedai-Cormaqani Baqtat-irkentur Qalibo-Soltan-tur ayalaulba.

§ 261. Basa Hindus-irken Bagqtat-irken qoyarun jaura Aru maru madasari irkeno Abtu balagasun-tur Dorbetai
Dorbo-Doggsini ayalaulba.

§ 262. Basa Subeetai-Baaturi: umeres§i—Kanlin, Kibcaut, Bajigit, Orosut, Majarat, Asut, Sasut, Serkesut, KeSimir,
Bolar, Lalat—ede harban nikan aimaq qarin irken-tur kurtele, Idil jayaq usutan muret ketulun, Kiwamen kermen balagasun-
tur kurtele — Subeetai-Baaturi ayalaulba.

§ 263. Basa Sartaul-irkeni abun baraju, Cinkis-qagan jarliq bolurun: Balaqat balagat-tur Daruga¢in talbiju,
Urunkeci balagasun-aca Yalawaci Masqut nereten ecike kout, qoyar Qurumsi oboqtan Sartaul ireju, balagasun-o Yosu-dore
Cinkis-qaana ukuleju, Yosun-tur adali meden kelelekdeju, koudi ino Masqut Qurumsi-i, bidano Darugas-lua. Bugar,
Semisken Urupkeéi, Udan, Kisqar, Uriyar, gusendaril teriuten balagadi medeulun tusiju e¢ike-i ino Yalawaci-i abCiraju,
Qitadun jugdu balagasu medeulun ab¢iraba. Sartaqtai kuun-nece Yalawaci Masqut qoyarun balagasuno Tore-yosun ¢idaqu-
in tula, Qitat-irkeni medeulun Darugas-lua tusiba.

§ 264. Sartaul-irken-tur doloan hoat yabuju, tende jalairtai Bala-i kuli¢eju bukui-tur, Bala Sin-mureni ketulju,
jalaldin-Soltan Qan-Melik qoyari Hindusun gajar-a kurtele nekeju, jalaldin-Soltan Qan-Melik qoyari
jabgaju, Hindusun gijiar irken-i daoliat, oloan temeet, oloan serkes-i abuat, irejuui. Tende Cinkis-qagan qariju, jaura Erdisi
jusaju, doloduar hoan Taqiya jil namur Qara-tunna Ordos-tur baouba.

XII



265. Tere ubul ubuljeju, Tanut-irken-tur morilaya keen §ini toa toulaju, Noqai jil namur Cinkis-qagan Tanut irken-
tur morilaba. Qadun-dac¢a Yesui-qadun-ni abéu otba. jaura ubul Arbuga-in oloan quladi abalaasu Cinkis-qagan josotu-boro-i
unoju bulee. Qulat daariju ireesu, josotu-boro urkuju, Cinkis-qaan-ni morina¢a unaasu, mariyaban masi ebetéu Coorqat
baouba. Tere sueni qonoasu, manaqar Yesui-qadun ukulerun: “Kout, Noyat keleleldutkun! Qagan sueni mariya qalaun
gonoba!” keeba. Tende Kout Noyat quraasu, Qoanqotadai Tolun-Cerbi duratqan ukulerun:

"Tanut-irken

Noduksen balagasutan
Nunji unntuq tan bi!
Noduksen balagasu-ban
Uurcu ulu otqun tede!
Nunji nuntug-iyan keju
Ulu otqun tede!

Bida i¢uju, Qagan-no maraa seriuduesu, basa ji¢i morilat je bida!” keeesu, burin Kout Noyat ene uke jobsieju, Cinkis-qaan-
a o¢iesu, Cinkis-qagan ukulerun: “Tanut-irken Bidan-i: juruke yadaju qariba! keekun. Bida el&in

maga ileju, el¢ini mun ene Coorqat-ta sobilaju, uke ano uqaju i¢uasu bolu je!” keeju, tende el¢in-e dau bariulju ilerun:
“Nidoni Burgan ¢&i ukulerun: Ba, Tanut-irken baraun gar Cino bolsu! keelue. Cimada tein keekdeju

Sartaul-irkene eyeduriyen ese oroqdaju, morilasu! Keen guytiiju ileesu, ¢i Burqan, uke-duriyen ulu kurun, ¢erik ba ulu okun,
ukeer daariju ileju bulee. Oere jorigsan-tur, qoina olul¢asu! keen, Sartaul-irken-tur morilaju, Munke Tenkeri-de iheekdeesu,
Sartaul-irkeni juk-tur oroulju, edoe ireesu, Burqan-tur uke olulcasu, keen aisai!” keeju ileesu, Burqan ukulerun: $Daariqu
uke bi ese ukulelue!” keejuui. Asa-kanbu ukulerun: $Daariqu ukes bi ukulelua. Edoe ber boesu, ta Mongol qatquldua suréu
qatquldusu! keeesu, bi burun Alasai-nuntug-tu

Terme ker-tu,
Temeen aciya-tu

biyu. Alasai joriju, nadur iretkun! Tende qatqulduya! Altan-mupkun, aurasun-tabar kerektu boesu, Eriqaya Erijeu-i
joritqun!” keeju ilejuui. Ene uke-i Cinkis-qaana kurkeesu, Cinkis-qagan (??) mariya qalaun arun, ukulerun: “je, teli! Eimu
yeke ukuleulju, ker i¢uqdaqui? Ukurun yeke uke-tur §igan yabuya!” keeju: “Munke Tenkeri, Ci mede!” keen, Cinkis-qagan
Alasai joriju kurcu, Asa-kanbu-lue qatqulduju, ASa-kanbu-i daruju, Alasai deere qorqalaulju, ASa-kanbu-i abcu

Terme ker-tu,
Temeen aciya-tu

irkeni ino hunesuer keistele talaulba.

“Erekun omoqun
Ere bin sait
Tanudi qiduju,
Eimun-teimun Tanudi
Ceriut kuun-e
Barigsaar-olugsaar abutqun!”
keen jarliq bolba.

§ 266. Cinkis-qagan Gasutu deere jusaju, Afa-kanbu-lue aulalaqsat daijigsat

Terme ker-ten
Temeen aciya tan

Tanudi, Ceriut ileju onogsaar ulittele talaulba. Tendece Boor¢u, Muqali qoyar-a soyiirqarun: “kucun-e medetele abtuqai!
(?7)” keen jarliq bolba. Basa Cingkis-qagan jarliq bolurun: “Boor¢u Mugqali qoyar-a soyiirqal okurun,
gitat (??) irken-ece ese okulee!” keen: “Qitat-irkeno juin-i, ta qoyar

Sacau qubiyalduju abutqun!
Sait Koudi ano

Sibaou-ban bariulju,
Daqaulju yabutqun!



Sait okidi ano
Oskeju, emes-iyen
Qormai jasaulutqun!

Qitat-irkeno Altan-qan-no itekelten inaut — Mongolun ebukes-ecikes-i baragsan Qara-Qitat juin-irken ajuui je. Edoe Mino
itekelten inaut — Boor¢u Muqali, ta qoyar biyu je!” keen jarliq bolba.

§ 267. Cinkis-qagan ¢asutu-a¢a kodolju Uraqai-balagasu baouju; Uragai-balgasunaca kodolju, Dormekai-balagasu
ebden bukui-tur, Burgan Cinkis-qagana auljara ireba. Tende Burqan auljarun altan sumes teriulen
altan-munkun, ayaga-saba yesun yesut; kout-okit yesun yesut; aqtas temeet yesun yesut; eldebiyer yesun yesut jisuleju
auljaqui-tur, Burqani euden buteun-a auljaulba. Tere auljaqui-tur, Cinkis-qagan dotore dura bulgaba. gutaar udur Cinkis-
qagan jarliq bolurun; Iluqu-Burqan-a Sidurgu nere okéu Iluqu-Burgan Sidurgu-i irekdeju, tende Cinkis-qagan: Iluqu-i
nok&ietkun! keen, Tolun-Cerbi-i: gardaju nokéietukai! keen jarliq bolba. Tende Tolun-Cerbi: Iluqu-i gardaju buteeba! keen
otiesu, Cinkis-qagan jarliq bolurun: “Tanut-irken-tur uke olul¢an aisuqui-tur, jaura Arbuqa-in qulat
abalaasu, ebeeduksen mariya Mino anatugai! keen, amin beye Mino qairalaju, uke duratqagsan Tolun bi je. Nokor kuuno
goroan uke-tur ileju, Munke Tenkeri-de ku¢u nemekdeju, gar-turiyan oroulju, oSien abuai je Bida! Iluqu-in ene abcu ireksen
nouuku qarsi, ayaga-saba selte, Tolun abtugai!” jarliq bolba.

§ 268 Tanut-irkeni daouliju, Iluqu-Burqani Sidurgu bolgaju, ima-i buteeju: “Tanut-irkeno eke edike-i uruqun uruqa kurtele
muquli-musquli-i ukai bolgan, idee idekui jaura: Muquli-musquli ukai! keen ukuulun ecitkan kelelen atqun!” keen jarliq
bolba. Tanut-irken uke ukuleju, uke-tur ulu kurku-in tula, Tanut-irken-tur Cinkis-qagan nokoete ayalaju, Tanut-irkeni
muqutqaju ireju, gaqai jil Cinkis-qagan Tenkeri-tur qarba. Qarugsan-a (??) Yesui-qadun-na Tanut-irken-e¢e masi okba.

§ 269. Qulugana jil Caadai, Batu teriuten Baraun Qarun Kout: Oté¢igin-Noyan, Yeku, Yesunke turiuten jaoun
garun Kout; Tolui teriuten gol Kout; Okit, kureket, Tumedun Miggadun Noyat burin bolgaju, Kelureno Kodeu-aral-a kur-
iyer quriju, Cinkis-qagan-a nereiduksen mun jarligiyar, Okodai-qagan-ni qan orkuba. Caadai aga Okodai-qagan-ni (??) deu-
yiien qan erkuju, Cinkis-qagan Ecike-yiien Altan Amin saqin agsat kebteul, qoréin, naiman mingat turqaut, Qan-Egike-in
mino Beye ¢aada yabun agsat enéu tumen kesikten ino Caadai-aqa Tolui qoyar Okodai-qan-u gan
taoulba. golun Ulus-i mun yosuar taoulba.

§ 270. Okodai-qagan oriyan qan erkuulju, dotora yabuqun tumen kesikteni, Qolun Ulusi oer-duriyan bolgaulun
baraju; urida Caadai aga-tur eyetuju, Cinkis-qagan E¢ike-yiien dorqut talbigsat irkeno, Bagtat-irkeno,

Qalibo-Soltan-tur ayalagsan Cormaqan-qoréi-in kejike Oqotur Munketu qoyari ayalaulba. Basa urida Subeetai-Baaturi
Kanlin, Kib¢aut, Bajigit, Orusut, Asut, Sesut, Majar, KeSimir, Serkesut, Bular, keret-irken-tur kurtele, Adil jayaq usutan
muret ketulun, Meketmen, Kermen, Keibe teriuten balaqat-tur (??) ayalagsan Subeetai-Baatur tede irkene berkeldukdeju,
Subeetai-in kejike Batu, Buri, Munke teriuten oloan Koudi morilaulba. Ede ayalagsat burin Koudi Batu aqalatugai! keen
jarliq bolba. Qol-aca garugsadi kuyiik aqalatugai! keen jarliq bolba. Ede ayalaquni ulus medekun Kout kouduen-ku yeke
kou ayalaultugai. Ulus ba ulu medekun Kout, Tumedun, Miggadun, jaudun, Harbadun Noyat, oloan kuun ken ber boesu,
kouduen aqa-i ayaultugai! Okit, kureket mun yosuar kouduen-ku aqa-i ayaultugai! keen jarliq boluat, basa Okodai-qagan
ukulerun: “Ene ba koudun aqa-i ayalaulqu yosun Caadai-aqa-a¢a boljuu je. Caadai-aqa ukuleju ilerun: Subeetai-in kejike
Kouduen aga Buri-i ayalaulumu.” Koudun aqa ayalaasu, &erik arbin garqu. Cerik oloan boluasu, ¢irai deere kudutee
yabuyu, Cinadu daisun kuun oloan qarin bi. Tere ujuur-e— keéeun irken tede: qilinlaasu, oerun mese-duriyen ukukun irken
tede! Meses quréatan, keekdemui!” keeju ilejuui. Okodai-qagan ukulerun: “Tere uke-tur Bidano ber Caadai-aqa-in ki¢ianku
kucéuer Koudun aqa-i garqaya! keen juk-juk dunqaaju, Batu, Buri. kuyuk, Mupke teriuten Koudi ayalaulqui yosun eimu bi
je”.

§ 271. Basa Okodai-qagan Caadai-aqa-tur eyetuju ilerun: “Cinkis-qagan Ecike-yiien belen-tur sauba. Yanbar
erdem-yer sauba? keen ukulekdeku-yu bi? Caadai-aqa-i jobsieesu, Qaqan-Ecike (??) Bidano Qitat-irkeno Altan-gagan-ni
dorqut talbilua. Edoe bi Qitat-irken-tur morilasu!” keen eyetuju ileesu, Caadai-aqa jobsieju: “Yau aljaqu (aldaqu)? Auruq-
tur sain kuun tusiju, morilatqun! Bi endece Ceriut gargaju ilesu!” keeju ilejuui. Yekes-Ordos-tur Oldaqar-qor¢i-i tusiju;

§ 272. Taolai jil Okodai-qagan Qitat-irken-tur morilaju, jebe-i manlai ileba. Tedui Qitadun ¢eriudi daruju hunjiu
baitala giduat, Cabgiyali dabaaju, juk-juk qotot balagat ano oereulun &eriut yabuulju, Okodai-qagan ebetéin kurteju aman
kelen jabqan aljaqdarun, boes boes tolkecin-e tolkeleuluesu, Qitat-irkeno gajar Usuno Ejet Qat irken-orqo-ban daoulig-
darun, balagat qotodiyan ebdekderun, turkune adalamui, Irken-orqo, altan-mugkun, aduusun, ideen jolia okkuya! keen
abitlaasu, ulu talbiran dulet turkune adalamui. Urug-un kuun-eée bolqu-yu? keen abitlaasu, Qagan
niduniyen neeju, usun guyiiju uuju: Yaun bolbi? keen asaqtaju, boes oc¢irun “Qitat-irkeno gajar Usuno Ejet Qat, gajar
usuniyen ebdekderun, irken-orqo-ban daouliqdarun, turkune adalamui. Busu yaun ber jolia okuya keen abitlaasu, dulet
turkun-e jiurmedemui. Uruqun kuuneée bolqu-yu? keeesu, talbiramui. Edoe jarlig medemu je!” keen oc€iesu, jarliq bolurun:
$Derkede Koudece ken bi?” keeesu, Tolui-Koun derkede bulee. Ukulerun:

“Sutu Cinkis-qagan
Ecike bidano,

Deere aga-nar

Doro deu-ner beetele



Qagan-aqa-i ¢ima-i

Aqta metu soonguju,

Irke metu biliju,

Yeke Oro-ban

Beye-tur Cino jiguju,
Oloan ulus-i Deere Cino
Aciju okba je!

Nama-i burun,
Qagan-aqa-in derkede aju,
Umartagsan-i duratqaju,
Untaragsan-i seriulju,
Yabu! keekdelue.

Edoe Qagan-agayan
Cima-i aldaasu bi,

Keno umartaqsani duratqaqu?
Keno untaraqsani seriulku?
Unen-ber Qagan-aqa mino
job ese boluasu,

Oloan Mongol ulus
Onecirekun,

Qitat irken

Kibkankun!
Qagan-aqa-yiien

Orun-a bi bolsu!

Tulu-in niruun —

Bi tulbalba,

Kileme-in. niruun—

Bi kinkulba!

Ile-i—bi ilagba,
gada-i—bi qatquba!

Niur goa,

Niruun urtu —

Bi-ku bi je!

Boes arbatqun,
jukerutkun!”

keeju, boes jukereesu, jukerken usu Tolui-Koun uuba. Qoran sauju ukulerun: “Soqtaba bi! Soqtaqu-i mino serkutele onecit-
ucuket, deuneriyen, belbisun beriyen berude oin-a kurtele asaraqu-i Qagan-aqa meietukai! Ali ber uke-ben ukulelee bi,
soqtaba!” keeet garcu otéu job ese bolugsan yosun teimu.

§ 273. Tedui Altan-gan-ni muqutqaju, seuse nere okju, altan-munkun, altatai hartu aurasun tabar, alasas seuses-i
ano daouliju, Algin¢i Tanmacin talbiju, Nanggin, jundu juk juk-tur balagasun-tur Darugacin talbiju, tubsin
tukel qariju, Qara-qorum-a baouba.

§ 274. Cormagan-qoréi Bagatat-irken-i elseuljuui. Tere gajar sain, et sain keekdemui, keen medeju, Okodai-qagan
jarliq bolurun: “Cormagan-qoréi-i mun tende Tanma sauju: $ira altan; Siramal; altatan naqut; na¢idut dardas; subut; tanas;
kujuku urtus kol undur tobicaut; kurin eleut; daus-i; ki¢idut; aciana qacidut; laosasut—hoan-tur kurkeulju ilen atqun!”
keeba. — Subeetai-Baaturun kejike aylagsat: Batu, Buri, kuyiik, Munke, teriuten oloan Kout — Kapglin, Kib¢audi, Bajigidi
oroulju; Ejil, jayaq, Meket-balagasu ebdeju, Orusudi qiduju, uluttele talaba. Asut, Sesut, Bolerman, Kerman-Kiwa teriuten
balaqadun (??) irkeni daouliju elseulju, Daruqacin, Tanmacin-i talbiju qariba. Urida jurces Solonqas-tur ayalagsan jalairtai-
gorci-in kejike Yesuder-qorc¢ini ayalaulba. Tanma sautugai! keen jarliq bolba.

§ 275. Batu Kib¢aqéin ayan deerece Okodai-qagan-na e€ineée ociju ilerun: “Munke Tenkeri-in kucun-tur Qagan-
abaga-in Su-tur Meket-balagasun ebdeju, Orusut-irkeni daouliju, harban nikan qarin irkeni juk-tur oroulju, Altan jilua i¢un
tataju, salul¢aqui qurin qurinlaya keelduju, yeke caCar bosqaju qurinlaqui-tur, bi ede bukun Koudun aqaqan bolugsan bolju,
nikan-qoyar ayaqa otok urida uuba, keen, nadur Buri kuyiik qoyar maouilaju, qurin ulu qurinlan morilagdaba. Morilaju,
Buri ukulerun: Batu saca boet bolju, urida ker uuqun bulee?

Saqaltan emeket
Sacaun bolju,
Ostikei-er turiju,
Olmii-er kecikilikui!”



keejuui. kuyiik ukulerun: “Tede qortan emekedi ebceu tano jorqaldaya-¢i bida! Tedeeri! keejuui. Eljikidai-in Koun
Hargasun ukulerun: Modun seul jubéiya, tedeni! keejuui. Ba burun: Busu Heliketu bulqa irken-tur morilauldaju, job-u tob-u
bolqu bolba? keeju bukui-tur, Buri kuyiik qoyar-a ein keekdeet, eye ukai targaqdaba. Edoe Qagan-Abaga medetukai!” keen
o¢iju ilejuui.

§ 276. Batu-in ene uke-tur, Qagan masi kiliglaju, kuyiiki ulu auljaulun ukulerun: “Ene dormekai keno ukes-tur
doluskuju aga kuune aman duuren ukuleyu? Qaqca ondeken huutukai! Mun aga kuuno ebéeun-tur daisurqan ajuu!

Alginci talbiju,

Harban quruud-un

Kimul ino qautala

Aulas metu balagat-tur (??)
Abariuluya!

Tanma talbiju,

Tabun quruud-un

Kimul ino tamutala
Dabtamal qatangu balagat-tur
Abariuluya!

Ci, beter maoui dormekai Hargasun, keni ankesikeju Bidano urug-tur aman duuran yeke uke ukulen bulee? kuyiik Hargasun
goyari qantu ileye! Hargasuni mokoriuldeku bulee! Alaqé¢ilaba — keekun ta! Buri-i burun keeesu, Batu-da ukule: Caadai-
aqa-da ukuleju iletukai — Caadai-aqa medetukai!” keeba.
§ 277. Koud-ete Mankai, Noyadada, Al¢idai, Qoanqortai-janqi teriuten Noyat duratqan o¢irun: “Cinkis-qagan (??)Egike-in
Cino jarliq:

Keer-un uile —Keer-e ku noyalaqu bulee.

ker-un uile

ker-tur ku noyalaqu bulee.

Qagan-m soyiirqaasu, Qagan kuytik-tur kilinlaju amu. Keer-un uile biyu. Batu-da tusiju ileesu bolqu-yu?” keen ociesu, ene
uke-i Qagan jobsiyen jaliraju, kuyiiki aujaulju sueyui-er uke duggodurun: “Ayalaju odurun jaura

Boksetu kuuno—
Bokse ino ese huledeba
Keekdemu ¢i.

Cirikun harano —
Cirai ququlju otba
Keeudemu ¢i

Orusut-irkeni tere ¢ino aur kilin-dur, ayiiju oraqdagsani bolgan aqu-yu ¢i? Orusut-irkeni gaqcaar oroulugsan metu setkiju,
omoq dura bariju, Aqa kuun-tur daisurqan aisu ¢i! Cinkis-qagan Ecike-in Bidano jarlig-tur bi:

Oloan-ayiiuli
kun-ukuuli.

Keeku ese-u bulee? §aqcaar tunigsan metu, Subeetai Bujek qoyarun galqa-da yabuju oloar buriyer qansaju, Orusut
Kibcaudi oroulju, nikan-qoyar Orusut Kibcaudi olju, eSike-in §ira oluai-joeai-eduuye eremsiju, nikante ker-tece garcu,
yauber gaqc€aar tunigsan metu, uke daou uriscu ireju(u) ¢i? Mapkai, Al¢idai, Qoapqortai-jangi tan-a

Dekdeksen juruken-i
Derke nokor bolju
Todeeju(u).
Debulkui toqoan-i
Delekai Sinaga bolju
Amurliuldaju(u).

je, teli! Keer-un uile — Batu-i keeleai. kuyiik, Hargasun qoyar-i Batu medetukai!” keeju ileba. “Buri-i Caadai-aqa
medetukai!” keeba.

§ 278. Basa Okodai-qagan jarliq bolurun: “Cinkis-qagan E¢ike-tur Mino yabugsat kebteul, qor&in, turqaut, burin
kesikteno yabudal tunqun duulgaqui jarliq tunqaarun, Qagan-Ecike-in jarlg-iyar (??) urida ker yabuqun



buleai, edoe mun yosuar yabutugai! keen jarliq bolurun: qor¢in, turqaut uridu yosuar udur mor mor-duriyen yabuju,
narataya kebteul jailaju, gadana qonotugai! keen jarliq bolba. Sueni Bidan-tur ker-un hor¢in kebteul muguritugai! Naran
Sigkekseno qoina, sueni yabuqun haran kebteul bariju qonotugai. Oloan targagsano qoina, qonogsat kebteul-ece busut
dotogsi jori¢en oroqun harani barigsat kebteul ekit ano dalbaru ¢abciju oortugai! Sueni yaaral keletu kuun ireesu, kebteul-
tur keleleju, ker-un umere-¢e kebteul-lue gantu baiju keleleldutukai! Ordo-ker-tur oroqu garqu-i Qoangortai, Siragan tan
jasaut kebteul-lue qantu jasatugai! Eljikidai itekeltu boetele, jilda kebteulun dekeun yabuqu bolun kebteul-a bariqdalaa!
keen jarliq busu ulu bolgaqu (??) kebteul itekeltu bi je! keen jarliq bolju, kebteulun toa bu asaqtugai, kebteulun saurin
dekeun bu yabutugai, kebteulun jagaun bu yabutugai, kebteulun dekeun yabuqun, jagaun yabuqun harani kebteul baritugai!
Kebteulun toa asaqqu kuun-no tere udurun unogsan aqta emeeltu-qadaartu-i, emusuksen qubcasun selte, kebteul abtugai!
Kebteulun saurino kenber deere bu sautugai! Kebteul tuq keurke
doro jida ayaga-saba asaratugai! Undan-ideeni otkan miqa kebteul darugalatuqai! (??) keen jarliq bolba. — Ordo ker terken
asaratugai! Bidano Beye Cerik ese garuasu, Bidanaca angida oere kebteul cerik bu gartugai! Bidani
Sibaoulaqui abalaqui-tur, jarimudiyan Ordo ker terken-tur ¢aqlaju talbiju, Bidan-lua jarin kebteul yabutugai! Kebteul-ece
Nuntuucin yabuju Ordo baoultugai! Euden ¢aada kebteul Eudeéin bayitugai! Burin kebteul Qadaan minga medetukai!”
keen jarliq bolba.— Basa kebteulun kesik keSikun Noyat tusirun Qadaan Bulgadar qoyar nikan kesik bolju eyetulduju,
nikan kesik oroju, Ordo-in baraun jaoun eteet qaqas sauju, jasatugai. Amal Canar, qoyar eyetulduju, nikan kesik bolju,
kesik oroju, Ordo-in baraun jaoun eteet qaqas sauju jasatugai. Qadai Qoricar qoyar eyetulduju, nikan kesik bolju, kesik
oroju, Ordo-in baraun jaoun eteet qaqas sauju, jasatugai. Yalbaq Qaraudar qoyar eyetulduju, nikan kesik bolju, kesik oroju,
ordo-in baraun jaoun eteet qaqas sauju jasatugai. Basa: Qadaan Bulgadarun kesik, Amal Canarun kegik, ede jirin kesiut,
Ordo-in jaoun eteet nuntuqlaju kesik orotugai. Qadai Qoricar qoyarun kesik, Yalbaq Qaraudar qoyarun kesik, ede jirin
kesiut, Ordo-in baraun eteet nuntuqlaju kesik orotugai! keeba. Ede dorben kesSik kebteul Qadaan medetukai. Basa kebteul,
Mino Beye ¢aada, Ordo hor¢in bayiju, euden daruju kebtetukai! Kebteul-ece Ordo-tur oroju qoyar haran Tusurke baritugai!
keen jarliq bolba. Basa: Qor¢ini Yesuntoe, Bukidai, Qorqudaq, Lablaqa, dorben, kesik kesik bolun, qor aqsaquya turqaudun
dorben kesik keSik-tur acidun qorciniyan jasaju oroldutugai! keen jarliq bolba. Basa turqaudun keSiudun Otokus-i urida
meden aqsadun Urug-aca tusirun, urida meden aqsan Al¢idai, Qoanqortaqai qoyar eyetulduju nikan kesik turqaudi jasaju
orotugai. Temuder jeku qoyar eyetulduju nikan kesik turqaudi jasaju orotugai (??). Manqutai kejikeleuri medeet, nikan
kesik turqaudi jasaju orotuqai (??). Basa Qagan jarliq bolurun: Burin Noyat Eljikidai-i aqalaju, Eljikidai-in uke-er
yabatqun! keeet, basa jarliq bolurun: Kesiktu kuun kesik oroqui-tur hoaraasu, urida jarlik-un (??) yosuar, gurban beries
suylitugai. Mun kesiktu kuun basa nokoete kesik hoaraasu, doloan beries sueyiituqai (??). Basa mun kuun, obet¢in $iltaa
ukai, keSikun Otoku-tur eye ukai, gutaarta kesik hoaraasu, Bidan-tur yabuqui-iyan berkesien ajuu. gucin doloan beries
stieyiiet, qola gajar-a niduno ecine ileye! Basa: Kesikudun Otokus keSikleksen keSikteni ulu bukutkan kesik hoaraasu,
kesiudun Otokusi ereuleye! Basa: KeSiudun Otokus gutaar gutaar kesik oroqui-tur, yeutkeldukui-tur, ene jarliq keSikten-e
sonosqatugai! jarliq sonosuat burun, kesikten kesik hoaraasu, jarligun yosuar ereuleye! Ene jarliq kesikten-e ese
sonosqaasu, kesiudun Otokus aldaltan boltugai! Basa: Kesiudun Otokus sa¢aun orogsat Mino keSiktu-i, Bidanaca eye ukai,
aqalagdaba-ele, keen, bu onjitugai. jasaq koanteesu, Bidan-a jaatugai. Ukuuldeku yosutu boesu, Bida mokoriulut je.
Keseekdeku yosutu boesu, Bida siieyiit je. Aqalagdaba, keen, Bidan-a ulu jaan, oesut gar kol kurkeesu, nodurga-in qarin—
nodurga, berie-in qarin — berie qariultugai! keeba. Basa: gadanadus Mingadun Noyadac¢a Mino Kesikten deere bi je!
gadanadus jaudun Harbadun Noyadac¢a Mino KeSikteno kotocin deere bi je! gadanadus Mingaliut Mino Kesikten-tur
kerelduesu, Miggaliudai-i ereuleye! keen jarliq bolba.

§ 279. Basa Okodai-qagan ukulerun: “Cinkis-qagan E&ike-yiien joban bayiulugsan Ulus-i bu joboaya.

Kol ano kosere,
gar ano gajara

talbiulju jirgauluya. Qagan-Ecike-yiien belen-tur sauju, irke ulu joboan, Sulen-e ede ulus-aca surukun nikan Sileku qonin
hoan hoan-tur oktukai. jaun qonidaca nikan qonin gqarqaju mun jaura ukeun dutaun-a oktukai. Basa: Aqa-Deu oloan ere aqta
kesik Ciuluasu, undan tere tudun irkenece ker qubcigdaqui? juk jukun mingat mingadaca keut gargaju, saat, saarin¢in tani
aduulaat, Nuntuqgi tan-i oro$in tolet qargaju, Unoqucin boltugai. Basa: Aqa-Deu ¢iuluasu, oklike soyiirqal okuye. Aurasun,
sukes, qot-numut, quyagq, jebe ¢an-ut tusurcu, balagat saqiuluya. juk jukece Balaga¢in, Amucin ilgaju saqiultugai. Basa:
Ulus irken-e nuntuq usu qubiyaju okuye.Nuntuq nuntuqlaulquya m11] gat mingadaca Nuntuucin ilgaju gargaasu bolqu-yu?
Basa: Coel gajar-a koreesun-e¢e busu ulu amui. irken-e auya saqut. Canai Tuurtai qoyar Nuntuuéini teriuleju, ¢oel-un
quduut eriulju gasituqai! Basa: El¢in haulurun, El¢ino ba yabudal udaan bi. Ulus irken-e ba jobolan bi. Edoe bida ogoata
oro$iulun, juk juk-un mingat mingadaca jamcin Ulaacin gargaju, saurit saurit jam talbiju, El¢in-i qadaga ukai ulusiyar ulu
bituulun, jamiyar haulgaasu bolqu-yu? Ede uiles-i Canai Bolqadar qoyar uqaju bidan-a duratqaasu job aqu-yu? keen setkiju
Caadai-aqa medetukai! Ede ukulekdekun uiles jogiqui boesu jobsieesu Caadai-aga-ca boltugai! keeju ileesu, Caadai-aqa
asaqéu, ileksen ede-ele uilesi bukude-i jobsieju: Tein boet kitukai! keeju ilejuui. Basa Caadai-aqa ukuleju ilerun: Bi endede
jamut eserku barilduulsugai. Basa endece Batu-tur elCin ilesukai. Batu ber eserku jamudiyen barilduultugai! keeet, basa
ukuleju ilerun: Bukuden-ece jamut talbiulqu uile job-ece job duratqajuui!” keeju ilejuui.

§ 280. Tendeée Okodai-qagan ukulerun: “Caadai-aqa, Batu, teriuten Baraun garun Kout, Aqa-nar, Deuner burin;



Otcigin-Noyan, Yeku teriuten jaoun garun Aqanar, Deuner burin Kout; gol-un Okit, kuriket, Tumedun, Miggadun, jaudun
Harbadun Noyat buriyer jobsiejuui. jobsierun, Dalai-in Qagan-no Sulen-e hoan-tur surukun nikan §ilekun irke gargaasu
yaun bi? jaun qonidaca nikan jusaq gargaju ukeun dutaun-a okkui sain bi. jam talbiulju, jamucin, Ulaaéin gargaasu, oloan
ulus-a amugulan el&ine ber yabuquya ilubte bi, keeesu, buriyer-ele jobsicjuui! keen, Qagano jarliq: Caadai-aqa-tur eyetuju,
Caadai-aqa-da jobsiekdeju, burin ulus-a¢a juk jukun, mingat mingadaca, Qagan-no jarligiyar, hoan-tur Sulen-e surukece
nikan $ileku irke, jaun qonidaca nikan jusaq qonin gargaulba. keut

gargaulju, Unogucin saulba. Unogucin, Balagacin, Amucin. gargaulba. jamucin, Ulaac¢in-i gargaulju; saurin sauridun, gajar
¢aqlaulju, jam talbiulurun, Araciyan Toqucar qoyari jasaulju, jam nikan saurin-tur gorin Ulaacin bolgaba. Saurin tudun-tur
qoriat Ulaacin bolgaba. Ulaano aqtas Siusun-no qonit, saalin keut, tereken-tur kolku, huker terket Bidanaca henleksen
kemece:

Ogor bugi dutauluasu
Orgoliyar qagas

Aldaltan boltugai!

Qalbuga kekesun dutauluasu,
Qabar qagas

Aldaltan boltugai!”

keen jarliq bolbai.

§ 281. Okodai-qagan ukulerun: “Ec¢ike-yilien Yeke Oroan-tur sauju, Qagan-Ecike-in qoina uilduksen Mino:
Liqudun irken muqutqaba bi. Nokoe uile Mino: El¢in Bidano jaura otorlen haulqui basa kerek-jaraq joeulkuye jamut
talbiulba. Basa nokoe uile: Usu-ukai gajar-a quduut eriulju gargaulju, ulus irken usun ebesun-e kurkeulju, basa juk
juk balagadun irken-tur Algin¢in, Tanmacin talbiulju, ulus irkeno

Kol koser-e
gar gajar-a

talbiulju aulba bi. Qagan-Ec¢ike-yiien qoina dorben uiles nemeba je. Basa: Qagan-Ecike-deen Yeke Oro ba sauldaju, oloan
ulus-iyan deere mino aciju ottaju (okteju) boet, bor(o) darasun-a ilagdaqu Mino buruu bolba. Nokoe buruu: Yosu ukai eme
kuuno uke-tur oroju, Otéigin-Abagai ulusun okit abciraulqu aljiyas bolba je. Ulusun Ejen-Qagan boltala, yosu ukai aljiyas
uile-tur doleskeku Mino nikan buruu ene bolba je. Basa: Dogolgu-i kekesuleku nikan buruu. Ker buruu? keeesu, Qan-
Ecike-in Mino tusuan emune olumuleku Doqolqu-i kekesuleku buruu aljiyas. Edoe Mino emune ken tein olumuleju okku?
Qagan-Ec¢ike Mino, burino emune, Dore kic¢ieku kuun-e ulu ugan tsuleduksen-iyen oerien buruusibe bi. Basa: Tenkeri
gajar-a jayaatu toreksen koreesun-i aqa-deu juk oduuji! keen qaranlaju, qurua yourqa noduulju aqu bolun, aqa deu-dece
¢imaliqai uke sonosba bi. Buruu-ku bolba. Qaqan-Ecike-yiien qoina dorben uiles nemeba je bi Dorben uiles buruu boljuui
je!” keeba.

§ 282. Yeke Qurilta quriju, Qulugana jil, Qulan sara-da, Kelureno Kodee-aralun Doloan-boldaga Silkinéek qoyar

jaura Ordos baouju bukui-tur bi¢iju daousba.

